
Mkpolite

IGB113: Mkpolite Akuko ala ndj Igbo by amumamu nwere kredit yunit 2, nke a ga-eme
n’otu agba agumakwukwo simesta, ma bury nke ndi no n’afo nke mbu. O bu ndi ji asusu
Igbo mere isi amymamu ha Kpom kwem ka a haziiri ihe omumu a. E nwere yunit 14
n’ithe omumu a, nke chikotara ihe niile nwata akwukwo kwesiiri ima banyere akuko ala
ndi Igbo di ka o si metuta ka ndi Igbo si bia n’ebe ha bi ugbu a. Ebe a kporo aha
n’akwukwo omumu a bucha na Naijjiria ka ha di; ha bu maka yumu akwukwo ndi Igbo bi
n’ala Naijiria.

Akwukwo ihe omumu a ga-akowa ihe mmuta a na-ekwu maka ya, ngwa nkuzi a ga-eji
muo ya na uru ya. O nyere oge ole ¢ nwere iji mug yunit o bula. Akwukwo ithe omumu a
nyekwara ndumodu etu a ga-esi mee ithe omume n’ulo nke ndi nkuzi ga-amaaki. A na-
adu gi odu ka i na-esonye na nkuzi a na-akuzi na klaasi ka gi na ndi nkuzi wee kpakorita

ihe ndi na-ahia gi ahu.

Mbunuche Izugbe

A haziri ihe omumu a ka o nweeike kuziere gi akuko ala ndi Igbo nakwa etu ndi Igbo si
bia ebe ha nbi ugbu a. N’ihi nke a, mbunuche ihe omumu a bu:

a. lkowa ndi bu ndi Igbo; ebe ha bi, asusu ha.

b. Imata gnodu akuko ala Igbo

c. Imata ebe ndi Igbo si bia n’ebe ha ng ugbu a.

d. Etu ufodu obodo n’ala Igbo si malite

e. lhe ndi nchocha, gkammuta nakwa ndi mmadu kwurula banyere akuko ala Igbo

Mbunuche Kpom kwem
E nwere mbunuche ndi a tury anya imejuputa na yunit ¢ bula n’the omumu a. I kwesiri
igu mbunuche ndi a tupu i muwa yunit nke ¢ bula. A tury anya na mgbe i muchara ihe
omumu a, i ga-enwe ike ikowa:

1. Ndi bu ndi Igbo

ii.  Onodu akuko ala Igbo



iii.  Nsogbu akuko ala Igbo nwere

iv.  Nkwenye ndi Igbo banyere etu uwa si malite.

v.  Uma okwu di iche iche na-akowa ebe ndi Igbo si.
vi.  Akuko ala di iche iche na-akowa ebe ndi Igbo si bia.

vii.  Etu ufodu obodo di n’ala Igbo si malite.

Nkowa The Omumu

Iji hu na i mechara ihe omumu a, odu a na-adu gi bu ka i kaba ahu guo yunit ihe omumu
niile, guo akwukwo niile a hoputara nakwa ngwa ihe omumu ndi 0zo ndi NOUN nyere.
yunit 0 bula nwere ihe omume. N’oge di iche iche n’ithe omumuy, a na-atu anya na i ga-
enyefe onye nkuzi gi ihe omume e nyere gi maka inye gi akara mmetadebe. Na ngwucha
ithe omumu a, i ga-cle ule. The omumu a ga-ewe ihe di ka izu uka iri abuo. E deputara
ndina ihe omumu a na ndida ebe a. I kwesiri itukwasi yunit o bula obi ka i nwee ike

mechaa ya n’oge.

Ngwa Ihe QOmumu

The ndi bu isi the omumu a gunyere:
1. Ihe ndu ithe omumu a

2. Yunit omumu ihe

3. Akwukwo ogugu

4. Failu ihe omume n’ulo

5. Etu e siri hazie ihe ngosi

Yunit The Qmumu
E nwere yunit ihe omumu iri na ang n’the omumu a; ha gunyere

Modul 1 Ndi Igbo
Yunit 1 Kedu ndi bu ndi Igbo?
Yunit 2 Ala Igbo na Najjiria

Yunit 3 Etu uwa si malite n’echere ndi Igbo I

Yunit 4 Etuuwa si malite n’echere ndi Igbo II

Modul 2 Qnodu Akukg ala ndi Igho
Yunit 1 Onodu akuko ala Igbo
Yunit 2 Nsogbu akuko ala Igbo nwere

Modul 3 Ebe ndi Igbo si
Yunit 1 Ighota ebe ndi Igbo si
Yunit2 Uma okwu na-ekwu na ndi Igbo si mba ofesi

Yunit 3 Nnyocha akuko Aguleri na Nri nakwa ntulekorita omenala ndi Igbo na nke ndi
Juu

Yunit 4 Echiche na-ekwu na ndi Igbo si n’ala Ijipt

Yunit 5 Uma okwu na-ekwu na ndi Igbo si na steeti ndi di na Naijiria na Uma okwu na
ekwu na o nweghi ebe ndi Igbo si bia

Modul 4 Etu ufodu obodo n’ala Igbo si malite
Yunit 1  Akuko ala Onicha na Nri
Yunit2  Akuko ala ndi Ehugbo, Oka na Qhafia

Yunit3  Akuko ala ndi Oweéré na Ngwa

Modul nke mbu kpolitere ndi bu ndi Igbo, asusu ha, ebe ha bi na nkwenye ha banyere etu
uwa si malite. Modul nke abuo kowara onodu akuko ala ndi Igbo, nsogbu akuko ala Igbo
nwere nakwa ihe ndi kpatara e ji eleda akuko ala Igbo anya. Modul nke ato gbadoziri
ukwu n’yma okwu di iche iche na-akowa ebe ndi Igbo si. Modul nke ano lebara anya

n’echiche di iche iche na-ekwu etu ufodu obodo n’ala Igbo si malite.

Akwukwo Qgugu na Nrutuaka

Akwukwo ogugu a bu ihe kacha mkpa i ga-agu maka ithe omumu a mana i nwekwaziri

ike igu akwukwo ndi 0z¢ e deputara n’edensibia iji ghota ihe omumu a nke oma.

Nnwale

E kewara nnwale ihe omumu a uzo abuo: nnwale na ule. N’iru ory ndi a, a tury anya na i
ga-eji the ndi 1 mytara n’ihe omyumu a mee ha. Mgbe i mechara oru ndi a e nyere, a turu
anya na i1 ga-enyefe ha ndi nkuzi ka ha tulee ma nye gi akara maaki n’oge e nyere iji
mezuo ihe omymu a. Qry nnwale maka ihe omumu a ga-enye pasent 30% n’the omumu

a.

The Omume

E nwere IThe omume onye nkuzi ga-amaaki na njedebe yunit nke ¢ bula. A tury anya na i
ga-eme oru ndi a niile. A ga-anwale gi n’aziza i nyere na ha niile mana ¢ bu n’ato ndi i
kacha mee nke oma ka a ga-eji mee nnwale nganihu (C.A.) gi. he omume ¢ bula nwere

akara pasent iri (10%).

Mgbe 1 mechara The omume o bula, zigara ya onye nkuzi gi na foom (Ihe omume onye
nkuzi ga-amaaki). Kaba ahy hu na oru e nyere gi ruru onye nkuzi gi aka n’oge ma ¢ bu
tupu oge e nyere maka ya agafee. O nwee ihe mere na i nweghi ike mechanwuo ory e
nyere gi n’oge, kpoturu onye nkuzi gi tupu oge e nyere maka ya eruo iji kpaa maka

inyetukwu gi obere oge.

A gaghi enyetukwu gi oge 0zo ma o bury na oge e nyere zuo belu so n’onodu puru iche.

Ule na Enyemmaaki

Ule ikpeazu maka IGB 113 ga-ewe awa 2, nke ga-abu 70% n’ihe omumu a. Ule a ga-ede

n’ithe omumu a ga-eyite ajuju ndi di n’The omume i meburu. A ga-anwale gi n’ihe niile i

mere n’ihe omumu a. Were ohere di n’agbata yunit ikpeazu na ule iji gugharia akwukwo

the omumu niile. Q ga-abara gi uru ma i gugharia ihe omume nnwale onwe niile nakwa

The omume onye nkuzi lelere tupu i dee ule.

Usoro Enyemmaaki

E deputara usoro a ga-esi nye maaki n’the omumu a na tebulu a di n’okpuru

Nnwale

Maaki

IThe omume 1-4 (ato ndi 1 kacha mee ofuma

n’lhe omume niile e nyere gi)

IThe omume ato a maakiri n’ime The omume

14 e nyere

70% nke ule ikpeazu na maaki ndi 9zo a

choro n’ithe omumu a

Mgbako

100% maaki e nyere n’ihe omumu a

Ndina The Qmumu

s/n Isi okwu yunit Izu uka Ihe
omume
The ndu n’the omumu a 1
Modul 1
1 Kedu ndi bu ndi Igbo? 2
2 | Ala Igbo na Naijjiria 3
3 | Etu uwa si malite n’echiche ndi Igbo I 4




4 | Etu ywa si malite n’echiche ndi Igbo II 5 TMA 1
Modul 2

5 | Onodu akuko ala Igbo 6

6 | Nsogbu akuko ala Igbo nwere 7 TMA 2
Modul 3

7 | Ighota ebe ndi Igbo si 8

8 | Uma okwu na-ekwu na ndi Igbo si mba ofesi 9

9 | Nnyocha akuko Aguleri na Nri nakwa ntulekorita omenala 10
ndi Igbo na nke ndi Juu

10 | Echiche na-ekwu na ndi Igbo si n’ala [jipt 11

11 | Uma okwu na-ekwu na ndi Igbo si na steeti ndi di na 12 TMA3
Naijjiria na Uma okwu na-ekwu na o nweghi ebe ndi Igbo
si bia
Modul 4

12 | Akuko ala Onicha na Nri 13

13 | Akuko ala ndi Ehugbo, na Ohafia 14

14 | Akuko ala ndi Owere na Ngwa 15 TMA 4
Mmeghari 16
Ule 17
Mgbakota 18




Ka a ga-esi ritekaricha uru n’ihe gmumu a

N’udi ithe omumu a, ebe umu akwukwo na ndi nkuzi nosara angsa, akwukwo ithe omumu
di etu a na-anochite anya onye nkuzi. Uru di na ya bu na i nwere ike idi na-amu ihe
omumu a n’oge di gi mma. Huta ihe omumu a di ka igu ihe nkuzi agu karia ige ihe nkuzi
ege. Di ka etu ndi nkuzi si aju ajyju na klaasi, e nwere ajyju di na yunit ihe omumu ¢ bula

ndi 1 kwesiri iza n’oge e nyere.

Yunit ihe omumu ¢ bula nwere usoro ¢ na-agbaso. Ihe mbu di na yunit ¢ bula bu
mkpolite the omumu yunit ahy, ya na ihe jikoro yunit ahu na yunit ndi 9zo mebere ihe
omumu ahu. The 0zo na-esote bu ihe ndi ¢ bu n’uche 1 ga-amuta na yunit ahy. I kwesiri
ibu mbunuche ndi a n’obi mgbe i na-amu ihe omumu a, maka na ¢ ga-enyere gi aka imata
ma 1 mutakwara ihe ndi a choro ka 1 muta na njedebe yunit ¢ bula. Q buru i na-eme nke a,

1 mara na i ga-eme nke oma n’ihe omumu o bula.

Ihe omume nnwale onwe di na yunit ¢ bula n’ihe omumu o bula; usa ha dikwa n’ime ihe
omumu o bula. Ile anya n’the omume ndi a ga-enyere gi aka imejuputa ebumnobi ihe
omumu o bula ma kwadokwa gi, n’otu aka ahy, maka ule. Kaba ahu mee ihe omume

nnwale onwe o bula di na yunit ¢ bula i rutere na ya.

Ndi Nkuzi na Nkuzi

E nwere awa asatg e weputara maka ikuzi ithe omumuy a. A ga-ezitere gi ozi iji gwa gi
oge, ubochi, na ebe a ga-ano kuzie ihe a. A ga-ezitekwara gi aha na akara ekwenti onye
ga-akuziri gi ihe ozigbo e tinyere gi n’otu klaasi ihe omumu gi. Onye nkuzi gi ga-amaaki
IThe omume gi ma na-elenyekwa anya n’etu omumu ihe gi si aga n’ihu nakwa ihe nhia ahu
1 na-enweta ma nyekwara gi aka n’the omymu a. | ga-ezigariri The omume, nke onye
nkuzi gi ga-amaaki, na ‘e-mail’ tupu ubochi a kara aka eruo. Onye nkuzi gi ga-amaaki ha

ma zighachikwara gi ya n’egbughi oge ¢ bula.

Egbula oge ikpoturu onye nkuzi gi n’ekwenti ma ¢ bu na ‘e-mail’ ma ¢ buru na i chgo

enyemaka. Kpoturu onye nkuzi gi ma o buru na:

* | ghotaghi akuku ihe omumu yunit ma ¢ bu ihe ndi e nyere gi guo.
* [he omume nnwale onwe na-enye gi nsogbu.

* [ nwere ajyju ma ¢ bu na lThe omume na-enye gi nsogbu; ihe onye nkuzi gi kwuru

banyere The omume ma ¢ bu banyere maaki e nyere gi n’lThe omume gi.

I ga-agba mbo ka 1 sonye n’ihe ndi a na-akuyzi na klaasi. Nke a bu naani ohere 1 nwere, gi
na ndi nkuzi gi ino ihu na ihu. I ga-enwekwa ohere iju ajuju nke a ga-asa gi ozigbo. I
nwere ike ikowatara ya nsogbu i nwere mgbe 1 na-agu akwukwo ihe omumu a. I ji rite
ezigbo uru na nkuzi a, kaba ahuy deputa ajyju ndi 1 nwere n’akwukwo tupu 1 bia n’ebe a

ga-ano kuzie ihe. I ga-amuta otuty ihe ma o buru na i sonye nke oma.

Nchikota

IGB 113 bu ihe omumu e mebere iji kuziere gi maka akuko ala ndi Igbo site n’irutu aka
n’ebe ndi Igbo si malite ndu nakwa ebe ha si bia n’ebe ha bi ta a. Na njedebe ihe omumu
a, 1 ga-enwe ike mata echiche di iche iche nakwa uma okwu di iche iche na-akowa ebe
ndi Igbo si nakwa ka ha si malite ndu. I kwesikwara imata akuko odinala di iche iche e ji

akowa etu ufodu obodo di n’ala Igbo si malite.

Ekpere anyi bu na 1 ga-eme nke oma n’ihe omumu a. Jisi ike.

Xii



IGB 113

National Open University of Nigeria
Headquarters

14/16 Ahmadu Bello Way

Victoria Island

Lagos

Abuja Office

No. 91 Cadastral Zone,
University Village,

Nnamdi Azikiwe Express Way,
Jabi, Abuja,

Nigeria.

e-mail: centralinfo@nou.edu.ng

URL: www.nou.edu.ng

Published by
National Open University of Nigeria

Printed 2019
ISBN:

All Rights Reserved

xiii

Mkpolite n’ Akuko Ala ndi Igbo



Nkowa Okwu Ufodu n’ime Akwukwo A
Atuty — Theory

Uma okwu — Hypothesis

Owuwa anyanwu — East

Qdida anyanwy — North

Ndida anyanwu — West

Urg - Clay

Eke na egwugwu — Rainbow
Akuko ala — History

Nkomiriko — Myths

The omumu agburu — Anthropology

The omumu ihe okpu — Archeology

MODUL 1: NDIIGBO

Yunit 1 Kedu ndi bu ndi Igbo?

Yunit 2 Ala Igbo na Naijiria

Yunit 3 Etu ywa si malite n’echiche ndi Igbo I

Yunit 4 Etu uwa si malite n’echiche ndi Igbo II

MODUL 1: NDI IGBO
YUNIT 1: KEDU NDI BU NDI IGBO?
NDINA

1.0 Mkpolite
2.0 Mbunuche
3.0 Ndina Kpom kwem
3.1 Olee ndi bu ndi Igbo?
3.2 Asusulgbo
3.3 Nkewa ala Igbo n’olu asusu
4.0 Mmechi
5.0 Nchikota

6.0 The omume

7.0  Edensibia/ihe ogugu ndi 0zo

1.0. MKOLITE

Di ka 1 na-abanye n’ithe omumu a, ¢ bu ihe doro anya na i na-aju onwe gi otutu ajuju.
Ufodu ajuju ndi a bu ndi gbadoro ykwu n’ihe 1 chorg imu n’ebe a, bu ajyju a ga-enye usa
ha mgbe e mechara ihe omumu a. Qtutu mgbe ka ndi mmadu na-aju ajuju si, kedu ndi bu

ndi Igbo? Kedu ebe ndi Igbo bi n’ala Najjiria? Olee etu ndi Igbo siri malite ndu? Kedu



asysu e jiri mara ndi Igbo? Kedu onye bu nna ndi Igbo? Mgbe ndi Igbo na-ekwu maka
uwa, gini ka ha na-ekwu maka ya? Kedu udi oru e ji mara ndi Igbo? Ajuju ndi a niile bu
ihe a ga-aza n’the omumu a. Na yunit a, a ga-akowa ndi bu ndi Igbo. A ga-akowakwa

onodu asusu Igbo n’uzo di nke nke nakwa etu e si kewaa ala Igbo n’olu ndi ¢ bula na-asy.

2.0 MBUNUCHE

Na njedebe ihe omumu, i ga-enwe ike

1. kowaa ndi bu ndi Igbo
2. kowaa onodu asusu Igbo

3. kewaa ala Igbo di ka olu di iche iche mba ¢ bula na-asu

3.0 NDINA KPOM KWEM

3.1 Olee ndi bu ndi Igbo?

Mgbe a jury, kedu ndi bu ndi Igbo? The a na-acho ichoputa bu etu ndi Igbo siri malite ndu
ha, udi ndu ha na-ebi, uzo amumamu ha, ekike ha, nri ha na etu ha si eche echiche. O bu
ihe ndi a niile biakotara onu mebe ndi a na-akpo ‘ndi Igbo’ ma ¢ bu ‘onye Igbo’. Ufodu e
nyeela nkowa banyere ihe ha chere aha a bu ‘Igbo’ putara. Iji maa aty, mmadu di ka
M.D.W Jeffreys, na nkowa ya, siri na aha a bu ‘Igbo’ putara ‘ndi bi n’oke ohia’. Maazi
Ojiaky, n’aka nke ya, kwuru na ufodu kwetakwara na aha a bu ‘Igbo’ putara ‘ndi gboo’
nke gosiri na ndi Igbo bu agburu a na-enweghi ike irugara aka mgbe ha malitere ndu di
ka mba kwuury onwe ha. okammuta Onwuejeogwu kowara ndi Igbo di ka obodo ndi
mmadu bikoro onu nke nwekoro otu omenala. Ka o sila di, okwu a bu “Igbo” bu nke

chikotara ihe niile gbasara ndi Igbo di ka asusu, ekpemekpe, omenala na agumagu ha.

Ta a, mgbe a na-ekwu maka ‘Igbo’, ihe ato ka a na-arygara aka. IThe mbu a na-arugara aka
mgbe a nury maka okwu a bu ‘Igbo’ bu ndi a ma ta a di ka ‘Ndi Igbo’. The 9zo okwu a by
‘Igbo’ na-aryugara aka by ebe obibi ndi Igbo nke a na-akpo ‘Ala Igbo’. The ikpeazu a na-

arugara aka mgbe a na-ekwu maka ‘Igbo’ bu asusu nke ndi Igbo na-asu.



Ndi Igbo so n’otu agburu kacha n’onu gogu ma puta ihe na ndida anyanwu Afrika. A bia
n’ala Naijiria, ndi Igbo so n’otu agburu ato ka n’onu ogu, ndi 0z¢ gunyere ndi Awusa na
Yoruba. Ugbu a, ndi Igbo kariri nde mmadu iri abug na ise n’onu ogu ma biri n’owuwa
anyanwu Naijjiria. Ala Igbo sara mbara site n’ihe sitere mbara 4° 40’ rue mbara 7° 20’
n’odida anyawu nakwa site na nsotu 6° 00’ rue nsotu 8° 20’ nke owuwa anyanwuy.

Obosara ala Igbo di ihe kariri mbawa onwe kilomita 50,641.

Steeti ndi Igbo bi di ka ala ha gunyere Anambra, Imo, Enugwu, Ebonyi na Abia. E wepu
steeti ndi a, ndi Igbo bikwa n’ebe ¢ di ukwuu na steeti Delta, Legos, Abuja, Rivas, nakwa
Edo. E wepu obodo ndi a n’ala Naijiria, ndi Igbo bikwazi n’ebe ¢ ka n’onu-ogu n’ala di
iche iche n’Afrika di ka n’ala Kemerun, Saut Afrika, otutu mba Afrika nakwa otutu mba
uwa ndi 9zo. N’agbanyeghi ebe ndi Igbo nwetara onwe ha, ha na-echu uchu mere e jiri
ahuta ha di ka ndi Igbo. O bu mmuo igba mbo a di n’ime ndi Igbo mere ha jiri gbasaa na
mba uwa niile ebe ha na-achu nta aku na uba. Ndi Igbo nwere agbata-obi ndi bi gburu

gburu ha di ka ndi Bini, Wori, [jo, Ogoni, Igala, Tiv, Yako na Ibibio.
NNWALE ONWE

1. Dika e si kuzie ebe a, mgbe a na-ekwu maka ndi Igbo, gini ka a na-arugara aka?

2. Deputa steeti na ebe ndi 9zo ndi Igbo bi.

3.2 Asusu Igbo

Asusu Igbo so n’asusu di n’agburu asusu Benue-Kongo nke di n’okpuru ‘Kwa’. Asusu
ndi Igbo na-asu ka a na-akpo “Asusu Igbo”. Nke e ji ede ma na-eme mmemme n’ogbo ka
a na-akpo “Igbo Izugbe”. O bu asusu obodo niile di n’ala Igbo nwekorgo onu bu nke ha
niile nwere ike isy ma ghotakwa n’enweghi nsogbu ¢ bula. Mana e wepu olu Igbo izugbe
a, obodo niile di n’ala Igbo ma ¢ bukwanu mpaghara ala Igbo niile nwere olu e jiri mara
ha, bu nke a na-akpo ‘olu mba’ ma ¢ bu ‘olundi’. Olundi a na-asy na mpaghara ala Igbo
di iche iche, bu ndi no na mpaghara ala Igbo ahu na-asu ma na-aghota nke oma. Ufodu
oge, 0 buru na onye Igbo no na mpaghara Owere suo olu ha, onye Nsuka nwere ike 0

ghara ighotacha ya. N’otu aka ahu kwa, ¢ buru na onye no na mpaghara Umuahia suo

n’olu ha, onye Onicha nwere ike ¢ gaghi aghotacha ya. QO bu nke a mere e ji a kpo udi

asusu Igbo a ‘olundi’ ma ¢ bu ‘olu mba’.

Asusu Igbo bu asusu udaolu nke na-egosi na udaolu so ngwa e ji akpoputa okwu Igbo di
iche iche. The nke a putara bu na ¢ bu udaolu na-egosi ihe di iche n’etiti okwu abuo ma o
bu ato nwere otu udi mkpuru edide, d.k. 0ké (okerekwu), 0ké (abughi nne), 6ke (njedebe)
na oke (orubere). N’ihi udi onodu a, o di mkpa itinye akara udaolu n’ebe ndi kwesiri
mgbe a na-ede Igbo ede. O dikwazi mkpa irutu aka ebe a na ¢ bu naani mgbe a na-ede

asusu Igbo ede ka a na-enwebe nsogbu udaolu a, o bughi mgbe a na-asy ya asu.
NNWALE ONWE 2

1. Kedu ihe di iche n’etiti asusu Igbo izugbe na olundi?

2. Kedu ihe i ghotara mgbe a na-ekwu na asusu Igbo bu asusu udaolu?

3.3 Nkewa ala Igbo n’olu asusu

N’ihe omumu anyi banyere akuko ala ndi Igbo, o di mkpa na i ga-amata etu e siri kewasi
ala Igbo. Nke a ga-enye aka ighota etu ndi Igbo siri mee njem ha nakwa ebe agbury nke o
bula nwetara onwe ha. Agugu (2006) kowara na ¢ bu olumba ma ¢ bu olu asusu kewara
ala Igbo n’uzo di iche iche nke na e nweziri ndi Igbo bi n’ugwu, ndida, owuwa anyanwu,
odida ugwu na ugwu owuwa anyanwu. Q bughi naani n’asusu Igbo ka e nwere olundi di
n’asusu Bekee, iji maa aty, ndi Scotland, Wales, na Ireland nwechara olundi nke ha. N.
W. Thomas bu onye ruru oru n’ala Igbo otutu afop na mmalite 1900 ha choputara na asusu
Igbo nwere olundi kariri iri abug. Mana D. Westerman, n’aka nke 0z9, gbaghara ihe
Thomas kwuru maka na o kwenyere na n’eleghi anya Thomas kponyefere nnu na mmanu
mgbe o kwuru na olundi e nwere n’asusu Igbo kariri iri abug. N’uche Westerman, obere
mgbanwe e nwere n’olu e ji akpoputa okwu aputaghi na ihe niile ahu bucha olundi
kwuuru onwe ha. N’agbanyeghi olundi a niile nakwa nkewa a niile, ndi Igbo na-ahuta

onwe ha di ka otu n’ebe ¢ bula ha huru onwe ha nakwa n’ala ha.



Di ka etu G. I. Nwaozuzu siri kowaa, e kewara ala Igbo na mpaghara na mpaghara di ka

olu di iche iche ndi na-asu. E nwere ndi Igbo bi na

i.  Olu Odida Anyanwu Naija (West Niger group of Dialects),

ii.  Olu Owuwa anyanwu Naija (East Niger group of Dialects),

iii.  Olu Etiti Owuwa anyanwu (East Central group of Dialects),

iv. Olu Kros Riva (Cross River group of Dialects),

v.  Olu Ndida Owuwa anyanwu (South Eastern Group of Dialects),

vi. Olu Qdida anyanwu-Owuwa anyanwu (North Eastern Group of Dialects),
vii. Olu Ndida Sautu (South West Group of Dialects) na

viii. Olu QOdida anyanwu (Northern Group of Dialects).

Ufodu ndi bi na mpaghara Ndida Naija bu ndi bidebere osimiri Naija, di ka Agbo, Asaba,
Ogwashiukwu, Isele Ukwu, Ukwuani, Igbouzo, Akoko, Kwale, wdg. Obodo ndi a niile

na-asukorita otu olundi.

Ndi Igbo bi na mpaghara Qwuwa anyanwu Naija gunyere obodo di na ndi a: Thiala,
Ogbary, Ekwusigo, Nnewi Nootu, Nnewi Saut, Oyi, Anambra list, Anambara West,
Ayamelum, Qka Noot, Oka Saut, Aguata, Anagcha, Njikoka, Idemili Noot, Idemili Saut,
Orumba Noot na Orumba Saut. Onicha, Ogidi, Alg, Obosi, Oka, Amoobia, Abatete,
Enugwu-ukwu, Nibo, Igbo-Ukwu, Nimo, Nri, Oba, dg.

Obodo ndi Igbo bi na mpaghara Etiti Qwuwa anyanwuy gunyere obodo ndi di na steeti
Imo na Abia. Mpaghara ala Igbo di ebe a bu obodo niile di n’okpuru ochichi Ngo-
Okpaala, Ikeduru, Mbaitoli, Mbaano, Olu, dg. Ufodu obodo ndi no n’¢okpuru ochichi ime
obodo ndi a gunyere Umuowa, Obingwa, Mbieri, Ogwa, Agbaja, Nzerem, Umuduru,

Obodoukwu, Isiokpo, Awomamma, Oguta, Owere Nkwooji, dg.

Obodo ndi bi na mpaghara Kros Riva ma na-asukoritakwa otu olu asusu gunyere Abiriba,

Ohafia, Ehugbo, Bende, Omasiri, Arochukwu, dg.



Obodo ndi di na mpaghara QOdida Owuwa anyanwu ma na-asukoritakwa otu olu asusu

gunyere Abankaliki, Izhii, Ezaa, Ikwo, Qhagzara, Ezaamgbo, Uburu, Qkposi, dg.

Ufodu obodo di na mpaghara ndida Saut gunyere Ikwere, Ohaji, Egbema, Mgbirichi,
Umuagwo, dg.

Ufodu obodo di na mpaghara ndida owuwa anyanwu gunyere Azumili, Ngwa, Obo Ohia,

Asa, Akwaete, Ohambele, dg.

Obodo ndi bi na mpaghara odida anyanwu ma na-asukoritakwa otu olu asusu gunyere

Nsuka, Oba, Imirike, Enugwu Ezike, Udi, Ubolo Aho, Ikem, Ngwo, Uzo Uwani dgz.

NNWALE ONWE 3

Kedu ihe mere asusu Igbo ji nwee otutu olundi?

4.0 MMECHI
A kuziela ndi bu ndi Igbo na steeti ebe ndi Igbo bi na Naijiria. | hukwala na ‘Igbo’ nwere
otutu ihe ¢ putara. Ihe ndi a bu ihe ndi a huru na yunit a. E mekwara ka 1 mata maka

onodu asusu Igbo nakwa etu e si kewaa ala Igbo di ka olumba ya siri di.

5.0 NCHIKQTA

Na yunit a, 1 hula uche ufody mmadu banyere ihe okwu a by ‘Igbo’ putara. | hula n’ezie
na okwu a bu ‘Igbo’ abughi okwu nkiti kama e ji ya anochite ithe ndi mejuputara otu
agburu. A kuzikwara na yunit a na ala Igbo niile enweghi otu olu, n’agbanyeghi na o
nwere asusu ndi Igbo niile na-aghota; obodo ma ¢ bu mpaghara ala Igbo niile nwere olu e
jiri mara ha. [ hukwara etu e siri kewaa ala Igbo n’olundi na olundi. Nghota niile ndi a ga-
enye aka ighota ihe ndi a ga-amu banyere akuko ala ndi Igbo nakwa etu ndi Igbo si bia

biri n’ebe ha bi ta a.



6.0 IHE OMUME

a. Deputa obodo di na mpaghara ala Igbo niile a mury maka ya na yunit a.

b. Kowaa etu e si eme emume iri ji ohury n’obodo gi

7.0 NRUTUAKA/NGUMI
Agugu, M. O. (2006). Ndi Igbo na Akukoala ha. Nsukka: Eva-Unique
Onunwa, U. R. (2005). Studies in Igbo Traditional Religion. Obosi: Pacific Publishers.

Nwaozuzu, G. 1. (2008). Dialects of Igho Langauge. Revised Edition, Nsukka: University

of Nigeria Press.

Thomas, N. W. (1913). The Ibo-Speaking Peoples of Nigeria Vol. 1, London: Harrison

and Sons

Nwadike, 1. N. (2012). Igho Language in Education: An Historical Study, 2" edition,
Obosi: Pasific Publishers.



YUNIT 2: ALA IGBO N’ALA NAIJIRIA
NDINA

1.0 Mkpolite
2.0 Mbunuche
3.0 Ndina Kpom kwem
3.1 Nkowa ala Igbo
3.2Ndi Igbo na omenala ha
3.3 Ndi Igbo na agbata-obi ha
4.0 Mmechi
5.0 Nchikota
6.0 The omume

7.0 Nrutyaka/Ngumi

1.0 MKPOLITE

A ga-echeta na n’ithe omumuy gara aga, e weputara oge kowaa maka ndi bu ndi Igbo.
N’ime nke a, anyi kowara ndi bu ndi Igbo ma rutu aka na steeti ndi ¢ ji mara ndi Igbo
nakwa ebe ndi 9zo a na-ahugasi ndi Igbo. A mukwara etu e siri kewaa ala Igbo di ka olu
ndi di iche iche e nwere n’asusu Igbo.

N’ihe omumu nke yunit a, a ga-aga n’ihu kowaa maka ala Igbo na Naijjiria. N’ime nke a,

a ga-akowa etu ala Igbo di, omenala Igbo di iche iche, na ndi Igbo na agbata-obi ha.

2.0 MBUNUCHE
Na njedebe yunit a, i ga-enwe ike

a. kowaa etu ala Igbo di
b. mata ufodu omenala ndi Igbo na-eme

c. mata ufodu obodo ha na ala Igbo gbara agbatobi

3.0 NDINA KPOM KWEM
3.1 Alalgbo

Ebe ndi Igbo bi na Naijjiria n’oge gboo bu ala oke mmiri ozuzo na ala mmiri mmiri.
N’oge gboo ahy, otutu mpaghara ala Igbo bu ndi a ga-asi bu ebe oke mmiri ozuzo na-ezo,
na gburu gburu oke ohia; E nwere ala edu ebe ahihia iruro tojuputara n’ebe ufodu. A
gafee ebe ndi a, ya by, ebe oke mmiri ozuzo na-ezo, a banye n’akuku ala Igbo ebe mmiri
anaghi ezo. N’ebe a, e nwere ala ikpa, ebe bu ozara ¢ozara. Ndi Igbo bi n’ebe ndi a bu
Enugwu, Nsuka, Abankaliki, Ehugbo bu ndi a ga-asi bi n’ala ebe nnukwu mmiri ozuzo

anaghi ezo ma o bu n’ala ugwu.

Ala Igbo di mma maka oru ubi na oru aka di iche iche. N’oge gboo, 0 bu oru ugbo, ichu
nta na ikpu uzu ka e jiri mara ndi Igbo. Ha na-akoputakwa ji, ede, akpu, osikapa, na ihe
ndi 0z9. E nwere ike isi n’ihe oru ubi nweta ihe e ji aru ihe di iche iche, di ka ikpa nkata,
ikpa akwa, itu udo, wdg. Ugbu a, e wepu oru ugbo, ichu nta na ikpu izu, otutu ndi Igbo
na-azuzi ahia ma na-arukwa oru oyibo di iche iche. Ndi Igbo bu ndi e ji igha mbo mara
na Najjiria. O nweghi obodo a ga-eje na mba ywa niile ta a ghara ihu onye Igbo ebe 0 na-
agba mbo ileta onwe ya na ezi na ulo ya anya. Agbam-mbg ha mere ka ha bisaa n’ebe

nakwa na mba ndi abughi ala Igbo.

Ugwu di n’ebe di iche iche n’ala Igbo bido n’Ogidi, Udi, Nsuka, Enugwu wee si Ogwu
ruo Okigwe. Otutu ebe n’ala Igbo di larii, di ka n’Owere, Ngwa, Ohaji na Egbema. Qdidi
ala na-emetuta usoro obibi ndu ndi bi n’ala ahu. Nke a mere ka a na-ako ubi nke oma
n’otutu ebe n’ala Igbo. A na-akoputa ezigbo nri na-akukwa azu n’ala Igbo. Iji maa atu, a
na-akoputa osikapa, ji, azu n’obodo ndi a; Abankaliki, Ehugbo, Ohaji, Egbema, Achalla,
Otuocha, Oguta na Aguleri. Ndi bi n’ala ugwu di ka QOka, Qly, Nnewi, Umuahia, Aba,
Nsuka na Owere na-etinyekari anya n’azumahia. N’ebe ala uro di, di ka na Ehugbo,
Ishiagu na Nrobo, ha na-akpu ite. Ndi obodo ufodu di ka Okigwe, Nkwere, Abiriba na
Oka na-akpu uzu n’ihi nty ayon ha na-enweta. Ebe e nwere oke ohia osisi nkwu na ngwo,

a na-enwetakari mmanu nri, aky, akirika na mmanya di iche iche. Ima aty, Enugwu-Ezike



na Udi bu ndi e ji ite nkwu elu mara. Ha sikwa n’osisi nkwu emeputa ihe ndi 0z e si na

nkwu enweta.

N’ala Igbo, e nwere oge abuo putara ihe n’afg, nke bu udu mmiri na okochi mana e
nwekwaziri oge uguru. Ala Igbo bu ala ezi mmiri ozuzo. N’oge udu mmiri, mmiri na-ezo
nke oma nke na-eme ka ihe ubi na-eto nke oma. N’ala Igbo, e nwekwara osimiri ufodu, di
ka osimiri Najja, Anyim, na otuty mmiri ndi ¢zo di ka Iyi Anambra na Imo. Mmiri ndi a
na-ebudata aja ha n’ala Igbo. N’ihi nke a, mmiri na-ekwofe n’akuku ala Igbo niile. Nke a
na-enye aka n’oru ubi n’obodo di iche iche. Ebe ndi 9zo e nwere ezii bu na Nike na

Agulu.
NNWALE ONWE 1

1. Kowaa etu ala Igbo di n’oge ochie.
2. Deputa udi oru ndi Igbo na-aru n’oge ochie.
3. Kowaa ihe mere e ji ako oru ubi n’ufodu ebe n’ala Igbo mana a naghi ako ubi n’ebe

ufodu.

3.2 Ndi Igbo na omenala ha

Ihe kowara ka ndi Igbo si huta uwa bu ‘omenala’. Ndu ndi Igbo niile, na ka ha si ebi ndu
ha bu ka omenala ha si di. Nke a putara ih¢ n’etu ndi Igbo si eso usoro omenala n’ikpere
Chi, ilu nwaanyi, ike ekike, iwa ji wdg. O buru na o nwere onye na-esoghi ya bu usoro
n’ime ihe ndia, a na-asi na ¢ na-eme omenelu (nke putara na ¢ naghi eso omenala). Usoro
ahu a choro ka onye ahu soro bu usoro nkwenye, ofufe, agumakwukwo, ndoro ndoro

ochichi, ichu nta aku na uba, dg.

Omenala Igbo di otutu. E nwere omenala ndi zuru Igbo onu; nke a putara na ndi Igbo
niile na-eme ha. E nwere ike ikpo ndi aha di iche iche site n’obodo di iche iche mana ha
na-egosiputa otu ihe. Ima aty, iti mmonwu bu otu ejije zuru Igbo onu. Obodo niile di
n’ala Igbo na-eti mmonwy. Mmonwu ndi a nwere ike na-aza aha di iche iche n’obodo di

iche iche n’ala Igbo, mana ha niile na-egosiputa nkwenye ndi Igbo nwere na ndi di ndu

na ndi nwury anwu na-enwe mmekorita n’yzo puru iche. E wepu iti mmonwuy, e
nwekwara emume Iri Ji Qhury, nke obodo niile di n’ala Igbo na-eme iji keele mmuo nwe
Ji bu Ahiajiokuy, Ifejioku, Njoku ma ¢ bu Nshuajioku maka etu o siri nye ha ji n’afo. Igba
Ofala bukwa emume 0zo otutu obodo di n’ala Igbo na-eme. Ufodu obodo ndi na-agba
ofala n’odinala ha gunyere Onicha bu nke ha na ndi Ukpo na-akpo Emume Ofala.
Aguleri na-akpo ya Emume OQvala. N’oge ugbu a, imirikiti ndi Igwe na Eze na-agbazi

Ofala.

N’aka nke 0z0, e wepu emume ndi a nke ndi Igbo niile na-eme, ¢ nwekwara emume ndi
0z0 di iche iche diiri obodo ¢ bula; emumue ndi a ezughi Igbo niile onu. Nke a putara na
a na-eme emume ndi a naani n’akukuy ala Igbo ufodu. Iji maa aty, ndi Achala, nke di
n’Okpuru Ochichi Qka Noot na-eme emume Oputoo na Nzideani; ha na-eme Oputoo
n’onwa Maachi mgbe a na-amalite oru ugbo ma na-emekwa Nzideani n’onwa Qktoba.
Ndi Nnewi na-eme emume Afiaoru. Ndi Oka na-eme emume Imo Qka. Ndi Ukpo na-eme
emume Aju. Ndi Enugwu-ukwu na-eme emume Igu Aro, ndi Umuahia na-eme emume
Ekpe. Ndi Ikwueke Oboro, Ikwuang na-eme emume Egbo. Ndi Asaba na-eme emume
Ine. Ndi mpaghara Nsuka ufodu na-eme emume Onunu ebe ndi Nsuka na-eme emume

Omabe.

Ekpemekpe odinala ndi Igbo bu ihe gazuru Igbo niile ony. O bu ihe e jiri mara omenala
ndi Igbo. Tupu obibia ndi ocha n’ala Igbo, ndi Igbo kwenyere na Eke, Aka na Chi. Eke
na-ahu maka okike, Aka na-ahu maka akara aka ebe Chi na-ahu maka odudu na ndu. Ha
na-eme nke a site n’thiwe okwu arusi ndi nna nna anyi na ndi mmuo di iche iche; n’ebe a
ka ha si agwa Chi ha okwu. Ka ndi ocha biara, ha webatara Chi ukwu (Chukwu), nke
nwekwara alaka atg: Chukwu nna, Chukwu nwa na Chukwu Mmuo Nso. N’oge ugbu a,

usoro abuo ndi a ka ndi Igbo na-agbaso na-ekpe ekpemekpe ha.
NNWALE ONWE 2

1. Kedu ihe i ghotara bu ndu ndi Igbo?
2. Kowaa nkewa omenala abuo ndi Igbo.
3. Kedu ekpemkpe ndi Igbo na-ekpe tupu obibia ndi ocha?

4. Gini kpatara ndi Igbo ji eme emume Iri Ji Qhury?

5. Kedy mmuo a na-ehunyere emume Iri Ji Qhuru?

3.3 Ndi Igbo na ndi agbata-obi ha

Ndi Igbo nwere ndi agbata-obi di iche iche na Naijiria. Na mgbago uigwu, ha na ndi Tiv,
Idoma na Igala gbara agbata-obi. N’owuwa anyanwu, ¢ bu ha na ndi Yako, Ibibio na
Umon gbara agbata-obi. N’odida anyanwy, ha na ndi Edo na Urobo gbara agbata-obi ebe
ha na ndi Ogoni na [jo gbara agbata-obi na ndida ugwu. N’ihi mbikorita ha na ndi agburu
0zo di ka Awusa, Efik na Yoruba, ha mutara asusu na omenala ndi mba 0zo nke mere ka
e nwee mgbanwe n’echiche na n’uzo ha si ahuta ywa tumadi na omenala na asusu ha. Ndi
Igbo bitara okwu ole na ole n’agburu ndi a. Nke a aputaghi na ndi Igbo etufuola omenala
ha. Agburu bikwara omenala ndi Igbo ufody; mba niile na-ebiri omenala na asusu. Ka o
di ta a, ha na ndi agburu 9zo na-ebiko, na-aruko ory, na-azykorita ahia ma na-alukorita di
na nwunye. Mmekorita ha na ndi 0z¢ na-adiwanye mma mgbe dum site n’ezi na ulo ruo
n’ochichi obodo. Nke a bu n’ihi na o nweghi agburu ihe niile zuuru oke. Agburu ¢ bula
na-achg ihe ha na-enweghi. Nke a aputaghi na agburu di iche iche anaghi enwe
esemokwu nke agburu banyere oke ala, ochichi na ofufe, maka na ha abughi ihe ohuu,

kama na ihe na-ejiko ndi Igbo kariri ihe na-eckewa ha.

Ime njem dizi mfe ugbu a; nke a mere ka o di mfe isi otu ebe gaa ebe 0zo maka otu ihe
ma ¢ bu 0z di ka agumakwukwo, achomory, azymahia, ofufe, ochichi obodo, wdg. Nke
a na-akwalite mmekorita n’etiti ndi Igbo na agburu ndi 0zo. Ebe mmekorita kachasi aputa
ihe bu na nnykorita asusu n’etiti ndi Igbo na agburu ndi 0zo nakwa mba ndi 9zo, okachasi
n’Afrika. Otutu ndi Igbo na-asu asusu 9zo na-abughi asusu Igbo di ka Yoruba, Awusa,

French na asusu Bekee. Nke a bu iji kwalite mmekorita ha na agburu ma ¢ bu mba ndi a.

Eserese a na-esote na-egosi ala Igbo na ndi agbata-obi ha.

NNWALE ONWE 3

Deputa obodo niile ha na ndi Igbo gbara agbataobi.

4.0 MMECHI

I choputala na ebe ndi Igbo hury onwe ha ta a n’ala Naijiria bu ebe puru iche. E nwere
ndi Igbo bi n’ebe ala mmiri mmiri di, nwee ndi bi n’ebe ugwu di, nwee ndi bi n’ebe ala
na-eme nri di. Di ka anyi ma, nku di na mba na-eghere ha nri; nke a mere na ala ebe 0
bula obodo ¢ bula nwetara onwe ya na-egosi udi ndu ha na-ebi ebe ahu. Ndu ndi a
rugakwara aka n’omenala ndi na-eme. A hula na omenala Igbo nwere nke ndi Igbo niile

nwekoro onu ma nwee nke diiri obodo di iche iche.

5.0 NCHIKQTA

Ihe omumu na yunit a emeela ka 1 mata etu ala Igbo siri di tupu mmepe abata n’ala Igbo.
A kuzikwara oru di iche iche ndi Igbo na-aru n’oge ochie. The omumu na yunit a emeela
ka 1 ghota na omenala Igbo di uzo abuo. A biakwa n’ihe banyere ekpemekpe ndi Igbo,
anyi kuzikwara na ¢ bu ekpemekpe odinala ka ndi Igbo ji agwa Chi ha okwu n’oge gboo.
0zo di ka ibe ya bu na a hukwara na n’ihi etu ala Igbo siri di, ndi Igbo nwere obodo di

iche iche ha na ha gbara agbata-obi. Ha na ndi agbata-obi ha na-emekorita.

6.0 IHE OMUME

Kowaa ka ufodu emume ndi obodo gi siri malite.

7.0 NRUTUAKA/NGUMI
Agugu, M. O. (2006). Ndi Igbo na Akukoala ha. Nsukka: Eva-Unique.
Ogbaly, F. C. (1981). Ndu ndi Igbo. Onitsha: University Publishing Co.

Orji, J. N. (2011). Political Organization in Nigeria Since the Last Stone Age: A History
of the Igbo People. New Y ork: Palgrave Macmillan.

Oraegbunam, C. U. (2018). LII 112: Igbo Institutions, Life and Custom: Ka Uwa Si
Malite n’Echiche Ndi Igbo [unpublished Class handout, 2017/2018 session].

Department of Linguistics and African Languages, University of Ibadan.

YUNIT 3: ETU UWA SIRI MALITE N°’ECHICHE NDI IGBO 1
NDINA

1.0 Mkpolite
2.0 Mbunuche

3.0 Ndina Kpom kwem
3.1 Akuko Ifenta
3.2 Akuko Ogwumagana
4.0 Mmechi
5.0 Nchikota
6.0 The omume

7.0 Nrutuaka/Ngumi

1.0 MKPOLITE

O buru na 1 ga-aghota akuko ala ndi Igbo okachasi etu o si gbasa ebe ndi Igbo si bia n’ebe
ha bi ugbu a, ¢ ga-abu ihe magburu onwe ya ma ¢ buru na 1 ghotachaa ndi bu ndi Igbo a a
na-ekwu maka ha nakwa yzo ndu ha. O bu nke a mere anyi jiri weputa oge n’ithe omumu

gara aga wee kowaa ndi bu ndi Igbo, asusu ha, na ebe ha bi na Najjiria. [he 9zo dizi mkpa
ugbu a bu ighota echiche ndi Igbo banyere etu uwa anyi no n’ime ya siri malite. O bu nke
a ga-enyere gi aka imata ma o nwere ihe jikoro echiche ndi Igbo na etu ha siri bia biri

n’ebe ha no ugbu a ma ¢ bu etu ha siri malite ndu.

Tupu ndi ocha abia n’ala Igbo, a ga-echeta na ¢ bu akuko ka ndi Igbo ji ahafe omenala,
akuko ala, agumagu, na uzo ndu ha niile n’aka ymu aka na-etolite etolite. Umu aka ahy,
mgbe ha tolitere, na-enyefekwa ihe niile ha nury n’onu ndi nna nna ha n’aka ymu ha na
umu umu ha. Nke a kpatara na ndi Igbo enweghi akwukwo pury iche e dere maka
nkwenye na omenala ndi Igbo n’ime ya tupu ndi ocha awuchie n’ala Igbo. Akuko odinala
baara ndi Igbo nnukwu uru n’oge ahu maka na ¢ bu na ya ka ndi Igbo ji amata ihe ndi
megasiri na ndy ha. A bia n’akuko niile ndi a, ndi Igbo nwere nkwenye di iche iche
banyere etu uwa anyi bi n’ime ya siri wee malite. Mgbe anyi na-ekwu etu ywa siri malite

n’echiche ndi Igbo, ihe anyi na-arugara aka n’ihe omumu a bu uwa ndi Igbo.

Nkowa ndi Igbo gbasara etu ywa siri malite gbadoro ukwu n’akuko odinala di iche iche
ndi na-arugara echiche ma ¢ bu akuko ihe na-agaghi emenwu eme aka. Nke a mere na
echiche ndi Igbo gbasara etu uwa si malite di n’iche n’iche site n’otu ebe ruo ebe 9zo.
Otutu n’ime akuko ndi a malitere na Nri. O bu nke ndi dibia ng na Nri n’oge ochie ji na-
akowa otutu ihe gbara ndi mmadu ghari banyere uwa anyi bi n’ime ya. N’the omumu a, i
ga-eleba anya n’echiche ndi kacha puta ihe banyere nghota ndi Igbo gbasara etu uwa siri

malite.

2.0 MBUNUCHE
Na njedebe ihe omumu a, 1 ga-enwe ike mata

1. Akuko di iche iche ndi Igbo ji akowa etu uwa anyi bi n’ime ya si malite tupu obibia
ndi ocha.

2. Etu ufodu akuko ndi a si nye aka n’imata akuko ala ndi Igbo.

3.0 NDINA KPOM KWEM
3.1 Akukog Ifenta

Akuko ifo a kwuru na Chukwu (Chineke) kere uwa nke ihe mejuputara ya gunyere elu
igwe, elu ywa, ndi mmuo, mmady, anumanuy, na ihe ndi 0zo di na ya. Di ka akuko a siri
kowaa, nwoke mbu Chukwu kere bu ‘Ifenta’, ebe nwaanyi mbu ¢ kere bu Obomonanya.
Ihe nochitere anya Chukwu bu Anyanwu. O bu anyanwu bu ihe kachasi ike, ma na-enye
ihe niile ndi 9zo ihe¢. Ifenta kwuru na ¢ bu Anyanwu na-esote Chukwu tupu ihe ndi 0zo o

kere esotewe; nke a mere Chukwu jiri guo ya Ifenta (obere ihe).

Akuko a mere ka a mata na mkpuru okwu mbu mmadyu mutara n’aka Chukwu bu ‘mma-
mma’, nke buzi ekele n’ala Igbo ugbu a. Akuko a gara n’ihu kwuo na Chukwu hanyere
uwa n’aka mmadu site n’igwa nne na nna izizi bu Ifenta na Obomonaya si, “nke a bu ulo

unu, ihe niile di ebe a bu maka odi-mma unu. Q bu maka unu ka m ji mebe ha”.

N’oge mbu ahy, mmadu na ihe ndi 9zo Chukwu kere na-ebi ka ymu nne. The ndi 9zo ahuy
bu umy anumany, ma ndi na-emeru mmaduy ahy ma ndi na-anaghi emery mmaduy ahy;
agu, agwo, odum, nnunu elu na ala. Mgbe ahu, mmadu na ndi mmuo na-agbarita mgba
ma na-emekoritakwa. N’akuko a, Chukwu nyere mmadu nri site n’inye ya akuku abuo,
“nkoro na akpa” (ihe ndi a bu udidi agwa na-edozi ahu) mana ¢ hapuziri mmadu ka o jiri
aka ya choputazie nri ndi 9zo. Chukwu hapuryu mmadu ka o were aka ya choputazie ihe
ndi 0z9. Chukwu nyere mmadu ohere ime ihe ¢ bula, mana o tiiri ya obere iwu; 0 gwara
ha na ha agaghi akpa anu. Mgbe mbu ahy, igwe na ala nokotara onu mana igwe mechara
rigoro elu n’ihi esemokwu umu nwaanyi na-ese mgbe ¢ bula, nke mere ha ji na-ebughari
aka odo n’udi na-adighi mma. Ha ji odu nri ahu choo igwe okwu, o wee rigoro elu.

Chukwu soro igwe rigoro elu.

O buru na e lee anya n’usoro akuko a, a ga-achoputa echiche di iche iche sere elu na ya.
Oraegbunam (2018) chikotara echiche ndi Igbo sere elu n’akuko a mgbe o kwuru na
akuko a yitebere akuko banyere etu uwa siri malite di ka ¢ di n’Akwukwo Nso Baibul.

Oraegbunam (2018) gakwaziri n’ihu kowaa na ihe 0zo di mkpa ibu n’obi n’akuko a

gunyere, nke mbu, akuko a gosiri na ndi Igbo kwenyere na ¢ bu Chukwu kere ywa, ¢ bu
ya mere ha ji ahuta Chukwu di ka Chukwu Okike. Ihe 0zo akuko a gosiri bu na ihe niile
Chukwu kere abughi maka onwe ya kama ¢ bu maka odi-mma mmadu ka o jiri kee ha.
Ebumnobi Chukwu oge o kere uwa, mmadu na ihe niile di n’'ywa bu ka mmadu wee
kporiwe ndu. O keghi mmadu ka ¢ tawa ahuhu. O bu ya mere o jiri were aka ya nye
mmadu nri mbu. The 0zo akuko a rugara aka mgbe e kwuru na n’oge mbu ihe niile
Chukwu kere ma mmadu ma anumany ma mmuo na-ebi n’udo bu na udo bu ihe Chukwu
choro n’uwa. Chukwu choro ka ihe niile ¢ kere eke na-emekorita di ka umu nne, nke
gosiri na ¢ naghi adi Chukwu mma n’obi mgbe mmadu na ibe ya na-alu ogu, na-egburita
ibe ha ma na-ese okwu di anaa. Akuko a rugakwara aka na mkpa ¢ di na mmadu ga na-
enye Chukwu ekele n’ihe niile oge niile ma ¢ di mma ma o di njo. O bu ya mere na okwu

mbu mmadu mutara n’aka Chukwu bu “mma-mma”.

Di ka a choputararii na akuko a gbadoro ukwu n’akuko ifo wee na-akowa etu uwa siri
malite n’echiche ndi Igbo. O bughi naani otu akuko ndi Igbo ji akowa etu uwa siri malite
n’echiche ha. Ka e lebakwaa anya n’echiche nke abuo na-akowa ka uwa siri malite

n’echiche ndi Igbo.
NNWALE ONWE 1

Weputa uzo niile akuko a siri rie mperi nke mere na e nweghi ike iwere ya di ka etu ywa

siri malite.

1. N’akuko a, kedu udi uwa a na-arugara aka?

2. Kedu okpurukpu ihe akuko a ziputara banyere ndi Igbo

3.2 Akukgo Ogwumagana

Akuko nke a gbasara etu ndi ome-nka Odunke si koo ya n’ejije Qjaadili. Ogwumagana
n’onwe ya bu otu n’ime agwa di n’ejije Qjaadili. N’akuko a, Ogwumagana kooro oha na
eze na ¢ bu Ebinu Ukpabi (Chukwu) kere uwa. O si na ya na Ebinu Ukpabi no mgbe o

kere ywa. O si na oge ahu na Okpoko n¢ ha abuo n’aka nri.

Ebinu Ukpabi bidoro ike uwa site n’iji eke na egwurugwu kewaa igwe abug, mmiri wee
ju ebe niile. Okpoko chere ka ala mia mmiri mana nke a ekweghi eme; ¢ si na okpu ite bu
Ebinu Ukpabi amaghikwa ihe o na-eme eme, wee rio Ebinu Ukpabi ka o jee leta ihe na-
eme n’ywa. Okpoko bu nne ya gaa ileta ka ywa di ma choputa ma ala gkpoo eselitala. Ka
o ruru, mmiri ekweghi ako ako. Ya na nne ya bidoro feghariwa n’uwa ganye na nne ya
anwuo. Ka nne Okpoko nwusiri, Okpoko liri nne ya n’imi ya wee bido bewa akwa

oligholi nke ¢ na-ebe wee rue ta a.

Ka Ebinu Ukpabi hury na Okpoko echighataghi azu ka o kooro ya ka ywa di, o zipury
Mbe nwa Aniiga ka o jee leta ithe na-eme n’uwa ma choputakwa ihe mere na Okpoko
aloghachighi azy. Ka Mbe rutere n’uwa, ¢ huru ero wee nuria onu bido riwe ero ahu nke
na o rifere oke afg ya. Ka o risiri ero ahy, ura bufuru ya. Ero ahu wee potoo Mbe afo. Nke

a mere na Mbe alpghachinwughizi gwa Ebinu Ukpabi ihe na-eme.

Ebinu Ukpabi zigara Ogwumagana bu onye nke atg. Ogwumagana siri na Chukwu gwara

ya okwu ndi a:

Osim

Na ya choro imata ka olu okike

ya jin’aka si aga

mu jee leta ka ka ala si kwuru

zighachiri ya ozi n’eluigwe

m wee zopu ije

(Qjaadili, ihu 3-5)
Ka Ogwumagana ruru n’uwa, ¢ huru na uwa bu mmiri mmiri. O wee tikue Ebinu Ukpabi
si ya na oru ya erutela ebe ¢ hiara ahu. Chukwu nwere obi anuri wee were eke na
egwurugwu sebie igwe abuo. Ogwumagana lere anya n’aka ekpe hu Ekeogba n’ubochi
Afo. Nke a mere Ogwumagana ji were eke na egwurugwu tuo agwa. Ekeogba na Ebinu
Ukpabi kewara ihe di n’ime uwa na anyanwu ano Eke, Orie, Afo Nkwo. O bu n’ubochi

Orie ka ha kere mmadu ka o ribe ihe di n’ime uwa. Ogwumagana sikwara na ¢ bu site

n’oge ahu ka ya na Chukwu Okike jiri bury aka nri na aka ekpe. O kwara ariri na ¢ bu ha

na-aryputa ihe mmadu na-emebisi (Qjaadili, ihu 1-6)

N’akuko a di ka anyi siri hu n’akwukwo Qjaadili yitekwara akuko nke mbu gbadoro
ukwu n’akuko ifo nke na-akowa etu uwa siri malite n’echiche ndi Igbo. O bughi akuko
otutu ndi Igbo nabatara nke na-akowa kpom kwem etu ywa mmadu bi n’ime ya siri
malite. Di ka akuko nke mbu a mury banyere etu uwa siri malite, a ga-ahu na akuko abuo
ndi a na-arygara Chukwu aka di ka onye ndi Igbo kwetara na ¢ bu ya kere elu igwe na
uwa. The 0zo putakwara ithe n’akuko a bu na Chukwu kere mmadu n’ubochi ikpeazu
mgbe o kechaalara ithe dum. The o bu n’obi mee nke a di ka o di n’akuko a nakwa

n’akuko Ifenta bu na o choghi ka mmadu taa ahuhu kama ka mmadu kporiwe nduy.

Anyi hukwara udi Chukwu, nke ndi Igbo na-arugara aka n’akuko a; o0 bu Chukwu na-
agbaghara mmehie mmadu mere. O bu ya mere o jiri leghara Mbe nwa Aniiga anya oge 0
hapury ihe e ziri ya mewe ihe 9zo. Ozo kwa, n’agbanyeghi mkpari Okpoko nyere
Chukwu, o kweghi ka iwe ya di oku n’ebe Okpoko no, nke na-egosi na Chukwu ndi Igbo
adighi ewe iwe 0siisQ; o bara uba n’ebere. N’iga n’ihu, akuko a gosiri nkwenye ndi Igbo
na onye gbaa boolu o rachaa oroma (onye mee ihe oma, e tube ya ugo). Echiche a putara

ihe n’etu Chukwu Okike siri hu Ogwumagana n’anya oge o mere ihe ¢ gwara ya mee.

Nghota niile a ga-enye aka ighota ithe mere ufodu mmadu jiri kweta na ndi Igbo bu otu
n’ime agbury ndi Juu kpafuru akpafu. Ka anyi lebakwazie anya n’akuko nke ato na-

akowa ka uwa siri malite n’echiche ndi Igbo.
NNWALE ONWE 2

1. Olee ka akuko siri dabaa adaba iji kowaa etu uwa siri malite?
2. Kedu ebe akuko a di iche n’akuko Ifenta?

3. Kedu uzo akuko a siri yite nke Ifenta
4

. Kedu ihe i chere mere ndi Igbo ji ewere akuko ndi a na-akowa etu uwa siri malite?

4.0 MMECHI

Na yunit a, 1 ghotala na echiche ndi Igbo zuru ezu n’onwe tupu ndi ocha abia ma
webatakwa ekpemkpe uka ha. Akuko odinala ndi anyi muru na yunit a nyere aka imata

ufodu echiche ndi Igbo banyere etu uwa anyi ng n’ime ya siri malite.

5.0 NCHIKQTA

Akuko abuo a korg na yunit a bucha nke a tury anya na ha ga-atupenye gi azy banyere
nkwenye ndi Igbo ufodu tupu ¢bibia ndi ocha nakwa mmepe n’ala Igbo. N’oge gboo, ¢
bu ndi Nri bu ndi na-echekwa otutu akuko odinala ndi a. N’ihi na mmepe abiabeghi n’oge
gboo ahy, akuko ka abu naani ihe ndi Igbo ji akuzi ufodu ihe, otutu mmaduy amabeghi ihe
0 bula banyere akuko ndi a. Ugbu a, anyi ahula na ebe akuko abuo ndi a siri rie mperi bu
nke mere na nwata akwukwo o bula na-amy maka akuko ala Igbo anaghi ewe ha ka ihe

mere €me.

6.0 IHE OMUME
Tulee akuko abuo ndi a ma weputagasia ihe ndi a;

- Etu o si ziputa nkwenye ndi Igbo na Chukwu,

- Omenala ndi Igbo putara ihe na nke ¢ bula

7.0 NRUTUAKA/NGUMI
Odunke, A. (1977). Ojaadili, Ibadan: Oxford University Press.
Nwala, T. U. (1985). Igbo Philosophy, Ikeja: Lantern Books. ihu 28-29.

Oraegbunam, C. U. (2018). LII 112: Igbo Institutions, Life and Custom: Ka Uwa Si
Malite n’Echiche Ndi Igbo [unpublished Class handout, 2017/2018 session].

Department of Linguistics and African Languages, University of Ibadan.

YUNIT 4: ETU UWA SIRI MALITE N’ECHICHE NDI IGBO II
NDINA

1.0 Mkpolite

2.0 Mbunuche

3.0 Ndina Kpom kwem
3.1 Akuko Eze Nri
3.2 Akuko Eri
3.3 Akuko Ngidi

4.0 Mmechi

5.0 Nchikota

6.0 The omume

7.0 Nrutyaka/Ngumi

1.0 Mkpolite

Na yunit 1 muburu, a malitere ikuziri gi maka echiche ndi Igbo banyere etu uwa siri
malite. Anyl mury maka akuko Ifenta na nke Ogwumagana. Anyi mukwara maka ufodu
ebe akuko ndi ahu siri rie mperi. Na yunit a, 1 ga-aga n’ihu imu maka echiche ndi Igbo
ndi 0zo bu nke ha ji akowa etu ywa ndi Igbo si malite. Na yunit a, 1 ga-ecleba anya
n’akuko Eze Nri, Eri nna Ngidi di ka enyo 1 ga-eji hutopu echiche ndi Igbo ufodu n’oge

ochie 1ji ghotakwuo akuko ala ndi Igbo.

2.0 Mbunuche
Na njedebe ihe omumu a, 1 ga-enwe ike mata:

1. Akuko di iche iche ndi Igbo ji akowa ka uwa siri malite
2. Ebe ufodu akuko ndi a siri rie mperi

3. Etu akuko ndi a siri nye aka n’ighota akuko ala ndi Igbo

3.0 Ndina Kpom kwem
3.1 Akuko Eze Nri

Akuko Eze Nri a bu akuko otutu ndi oko akuko ala nakwa ufodu ndi gkammuta ndi Igbo
kwenyere na ebe ndi Igbo bi ugbu a, bu ebe Chukwu dobere ha kamgbe uwa. Di ka 1 ga-
emecha choputa n’ithe omumu a, e nwere usoro akuko ala di iche iche na-akowa ebe ndi
Igbo siri bia ebe ha bi ugbu a. Ufodu n’ime echiche ndi a na-ekwu na ndi Igbo so
n’agbury ndi Juu kpafuru akpafu. Ndi 0zo kwenyere na ¢ bu n’ala I[jipt ka Eri (nna ndi
Igbo) na ndi be ya siri malite ndu ha wee bia ebe ha bi ugbu a. Ufodu ndi gkammuta na-
ekwukwa na o bu na mpaghara ala Naijiria ka ndi Igbo siri bia n’ebe ha bi ugbu a ebe ndi
0z0 na-akowa na e nweghi ebe ndi Igbo siri bia n’ala Igbo; ha kwenyere na ebe a ndi Igbo
bi ugbu a bu ebe ha no kemgbe okike uwa. Ndi na-akwado echiche a nabatara akuko Eze

Nri di ka etu uwa ndi Igbo siri malite.

Akuko Eze Nri a bu otu n’ime akuko nkomiriko ndi Igbo ji akowa etu uwa siri malite. Di
ka akuko a siri kwuo, na mmalite uwa, mmiri juputara ebe niile. O rue otu ubochi,
Chukwu wee kee ezi na ulo mbu nke ihe mebere ya bu Eze Nri, nwunye ya, nnwa ya
nwoke na nnwa ya nwaanyi. Mgbe Chukwu kechara ha, Eze Nri na ezi na ylg ya wee
guzo n’elu otu mkpu hy uwa; aguu ji ha ma ha enweghi ike igaghari agaghari maka na
ebe niile bu mmiri mmiri. Chukwu ledara anya n’uwa wee hu onodu Eze Nri na ezi na
ulo ya no n’ime ya wee meere ha ebere. Nke a mere Chukwu jiri nye Eze Nri na ndi be ya
ji ka ha rie. Ka Eze Nri na ndi be ya richara ji ahy, o toro ha uto nke ukwuu. Ka chi foro
echi ya, Eze Nri ripkwara Chukwu ka o nyekwa ya ji 0zo ka ya na ndi be ya rie. Chukwu
gere ya nti, wee nye Eze Nri mkpuru ji ka ¢ koo n’ala. Chukwu gwara Eze Nri na ¢ buru
na ¢ koo ji ahu na ¢ ga-enweta otutu ji. Eze Nri kelere Chukwu nke oma, wee nara ya ji
ahu mana Eri choputara na e nweghi ka ¢ ga-esi wee koo ji ahu maka na mmiri sachiri
ebe niile. Nke a mere Eze Nri jiri chetakwara Chukwu na ywa niile ka abu so mmiri

mmiri nke mere na ¢ gaghi enwe ike iko ji ahu.

Chukwu gwara Eze Nri ka o kpota ndi okpu uzu si Oka ka ha nyere ya aka. Eze Nri mere
ka Chukwu siri gwa ya. Ndi okpu uzu ahy were ¢ko misisia mmiri niile ahy, ala wee
kpokoo. Chukwu gwara Eze Nri ka o were ymu ya chuoro ya aja. QO gwakwara Eze Nri
ka 0 koo ji ahy n’ili umu ya. Eze Nri mere ka Chukwu siri gwa ya nke mere o jiri lie nwa
ya nwoke na nwa ya nwaanyi na ndu. O teghi aka ka o mechara nke a, ji pulitere ebe o liri
nwa ya nwoke ebe ede pulitere ebe o liri nwa ya nwaanyi. Eze Nri wekotara ji na ede ahu

wee kesaara ya ndi Igbo.

N’akuko a, a ga-achoputa na o yitere akuko abug a kuziburu ndi na-akowa etu uwa siri
malite. A ga-achoputakwa na echiche ndi Igbo banyere etu Chukwu siri hy mmadu sere
elu n’akuko a. Akuko a kpugheere nkowa ndi Oka na ha bu ndi mbu no n’uwa tupu ndi
Igbo ndi 0zg abia. Nke a putara ih¢ n’akuko a n’uzo puru iche. A choputakwara na e
wepu na e nwere ike isi na ndi Qka bucha uzo wee nodu n’uwa di ka o si puta ih¢
n’akuko a, ikpu uzu bukwazi aka oru e jiri mara ndi Qka site n’okike uwa. A ga-eleba ihe

ndi a anya nke gma mgbe n’ihe omumu a.

Ka o sila di, a choputakwara na di ka akuko a siri di, ithe ¢ na-arygara aka bu na ndi Nri
nwere ike ibu ndi nke abuo biara n’ala Igbo ma e wepu ndi Qka. Mana ndi Aguleri na-
akowakwazi na ha bu ndi Nri yzo bia n’ala Igbo. Ndi Aguleri kwenyesiri ike na ¢ bu ha
bu ndi mbu Chukwu kere n’ala Igbo ma ¢ bu ndi mbuy bu uzo bia. Ha nwere usoro akuko
yitere nke a, nke ha no kowaa na ¢ bu n’Aguleri ka Chukwu dobere mmadu mbu. N’aka
nke 0zo, mgbe a ga-amu maka ebe ndi Igbo siri bia, anyi ga-ahukwa akuko 0zo ndi
Aguleri nwere, nke na-akowa na ndi Igbo si na mba ofesi wuchie n’ebe ha ng ugbu a. Ha
kwetakwara na ¢ bu n’Aguleri ka nna ndi Igbo kwusiri oge o biara n’ala Igbo. Ka ¢
nyonye anya n’akuko nsiripu 9zo nke na-akowa etu uwa siri malite n’echiche ndi

Aguleri.
NNWALE ONWE 1

1. Kowaa ihe 1 choputara akuko a gosiputara banyere Eze Nri
2. Di ka onye ghotara ihe omumu a, kedu ebe obodo bu isi ala Igbo?
3. Gini ka 1 chere mere otutu ndi Igbo jiri nabata akuko a karia ndi 9zo.

3.2 Akukog Eri

Di ka akuko a siri kwuo, Chukwu kere nwoke na nwaanyi mbu bu Eri na nwunye ya. O si
n’elu igwe zidata ha n’elu uwa mana oge ha biara, ebe niile bu so mmiri n’Aguleri. Eri
rioro Chukwu enyemaka maka na o nweghi ike igaghari agaghari.Chukwu gere ya nti
wee kpota ndi okpu uzu si n’Qka bia misisia mmiri ahu doro n’Aguleri. Ka Eri choputara
na mmiri di n’ywa ataala, ya na nwunye ya chighara azu gaa biri. Ha mutara ymu aka ma

bawanye uba, wee bury ndi a na-akpo ndi Igbo ta a.

E lee anya n’akuko a, anyi ga-ahu na e nwekabeghi ihe di iche n’akuko a na akuko Eze
Nri ma e wepu na akuko a rugara aka na nwoke mbu Chukwu kere bu Eri. Ozo kwa, ebe
Chukwu dobere Eri oge o kechara ya bu n’Aguleri. O bu nke a mere ufodu ji kwenye na
Aguleri bu isi Igbo. Akuko a, di ka nke Eze Nri, kwadokwara echiche na-akowa na ndi
Oka bu uzo nodu n’ywa tupu agburu ndi 9zo awuchie. Ka o sila di, akuko ndi a niile na-
arygara aka n’obodo ndi di na steeti Anambra. E nwere echiche 9zo na-ekwu na ¢ bu

n’akuku Imo ka uwa ndi Igbo no wee malite. Ka anyi kpotu ukwu n’akuko a.
NNWALE ONWE 2

a. Kedu uzo akuko Eri a siri di iche n’akuko Eze Nri?
b. Kedu obodo 1 chere akuko a kacha dabara?

c. Gini mere i jiri nye usa gi?

3.3 Akuko Ngidi

O nwekwaziri akuko odinala na-akowa na oge mbu, o nweghi ndi a ma di ka ndi Igbo
ganye na mmadu abuo si n’agburu ndi Hibru agara wuchie. Akuko a kowara na aha
mmadu abuo ndi ahu bu Oduduwa na Ngidi. Ha gafere agu asaa, gafee ugwu asaa wee
rute n’ikpere mmiri nke a ma ta a di na steeti Imo. Ka ha rutere ebe ahy, udi ahihia toro
ebe ahy masiri Ngidi nke ukwuu o wee gwa enyi ya nwoke ya na ya so n’ije bu Oduduwa
na o choziri ing ma birikwa n’ebe ahy. Enyi ya hapury ya gawakwa njem ya gbagowe ebe

a ma ta a di ka Ife. Ngidi na nwunye ya nakwa ndi 9zo so ya noturu ebe ahu wee koo

mkpuru osisi di iche iche. Aha ebe mbuy ahu Ngidi norg bu ebe a ma ta a di ka Umudike

nke di n’Amaigbo ta a.

Nwunye Ngidi mutaara Ngidi umu nwoke ato ndi gunyere Igbo, Oke na Eshi, onye e
mechaziri kpowa Eri. Ka Ngidi nwury, okpara ya bu Igbo nochiri anya nna ya ma birikwa
n’obi nna ya. Igbo mechara zawa Igbo Ngidi. Nwa Ngidi nke abuo aha bu Oke, puru jee
biri n’ebe 0z0, bu ebe 0 no wee muta ndi a ma ta a di ka ndi Arochukwu. Nwa nke odudu
bu Eshi (Eri) pukwara wee jebe n’akuku ebe anyi ma ta a di ka Anambra, ebe 0 no muta
umu ndi a ma ta a di ka ndi Nri. Akuko a kowara na o bu ka Eshi ruru n’Anambra ka o
gbanwere aha ya ka ¢ buru Eri n’ihi olundi ndi ahu. O doghi anya ma Ngidi amutara nwa
nwaanyi. Igbo luru ymu nwaanyi abug wee muta umu ndi gbasara wee buru ndi Igbo ta a.

Ebe a Igbo bi ka a ma di ka Amaigbo.
NNWALE ONWE 3

1. Ichere na akuko Ngidi a ka wee gosi n’uzg doro anya etu ndi Igbo siri malite ndu?
2. O buru na usa gi bu ee, kowaa ihe i jiri kweta nke ahuy.

3. O buru na i si mba, kowaa onwe gi?
4

. Kedu ebe akuko a siri rie mperi?

4.0 MMECHI

I ghotala na yunit a na e wepu akuko abuo a kuziri na yunit gara aga na e nwekwara
akuko ndi 0zo ndi Igbo ji akowa etu ndi Igbo siri malite ndu ha. N’ime akuko ato ndi a
niile 1 muru n’the gmumu a, 1 choputara na e nwere otu uzo ma ¢ bu 0zo akuko nke ¢
bula jiri rie mperi. Q bu maka mperi ndi a niile mere otutu ndi dere akuko ala n’oge ochie
ejighi akuko odinala kporg ihe ma ¢ bu si na ya nweta ihe nyere aka n’ide akuko ala ndi

Igbo.

50 NCHIKQTA

O nweghi nke ¢ bula n’ime uzo akuko ndi a bu otu n’agbanyeghi na ha nwere uzo ha siri
yitetu onwe ha. Nke ¢ bula n’ime ha nwere uzo o si di iche na ndi 0z9. Nke o bula n’ime
ha nwere ihe o tinyere etinye ma ¢ bu wepu ewepu n’ebe ibe ya di. Ka o sila di, ha niile
bu otu ihe ka ha na-aryjere aka. Ihe ahu bu na ndi Igbo kwetara na ¢ bu Chukwu kere uwa

mmadu na ihe niile di n’ime uwa.

O buru na i lee anya n’akuko odinala ndi a niile nke ¢ ji na-akowa etu uwa ndi Igbo siri
malite, 1 ga-achoputa na akuko niile a nwechara otu ebe ma ¢ bu abug o siri rie mperi. O
bu ya mere na oge ufodu ndi oko akuko ala n’oge gboo ejikebeghi agumagu odinala ndi
Igbo kporo ihe. O bu ya mere nke a jiri soro na nsogbu e nwere n’akuko ala ndi Igbo ta a.
0z, akuko niile a gosiri na n’echiche ndi Igbo, tupu ndi ocha abia n’ala Igbo ma rukwee
ta a, ndi Igbo kwetara na ¢ bu Chukwu kere uwa na ihe niile di ya n’ime. Q bu ya kpatara

ndi Igbo ji enye Chukwu ugwu na nsopuru ruuru ya n’ihe niile ha na-eme na ndu.

6.0 IHE OMUME

a. Tulekorita akuko niile ndi a anyi mury ma si na ha wube otu akuko na-akowa etu ndi
Igbo siri malite ndu n’udi na a gaghi enwe mgbagha na ya.
b. Kowaa etu akuko ndi 1 mutara na yunit a jiri nye aka n’ime omenala Igbo ufodu sie

ike.

7.0  NRUTUAKA/NGUMI

Afigbo, A. (1981). Ropes of Sand: Studies in Igbo History and Culture. Nsukka:

University of Nigeria Press.

Ohadike, D. C. (1996). “Igbo Culture and History” in Chinua Achebe Things Fall Apart:

Classics in Context.

MODULE 2: AKUKOQO ALA NDI IGBO
Yunit 1 Onodu akuko ala Igbo

Yunit 2 Nsogbu akuko ala Igbo nwere

YUNIT 1: ONODU AKUKOQ ALA NDI IGBO
NDINA

1.0 Mkpolite
2.0 Mbunuche
3.0 Ndina Kpom kwem
3.1 Onodu akuko ala Igbo huru onwe ya
3.2 The kpatara nleda anya e ledara akuko ala Igbo
4.0 Mmechi
5.0 Nchikota
6.0 The omume

7.0 Nrutyaka/Ngumi

1.0 MKPOLITE
Site n’ihe omumu ndi gara aga, a tury anya na i mutala otutu ihe banyere ndi Igbo, ndu ha

nakwa ala ha. | hukwara echiche ndi Igbo di iche iche banyere etu uwa siri malite. The ndi

a 1 myru bu ihe ndi a tury anya ga-enye aka n’ighotazu akuko ala ndi Igbo. N’otu aka ahy,
na yunit a, i ga-amuta onodu akuko ala Igbo no nakwa ihe kpatara nleda anya e ledara

akuko ala Igbo.

2.0 MBUNUCHE
Na ngwucha ihe omumu a, i ga-enwe ike ghota

1. Onodu akuko ala Igbo hury onwe ya n’uwa taa

2. The ndi kpatara akuko ala Igbo jiri nodu n’onodu ¢ no taa

3.0 NDINA KPOM KWEM
3.1 Onodu akuko ala Igbo huru onwe ya

Akuko ala Igbo abughi ihe e meelara ezi nchocha na ya. Nsiripu ndi Igbo edochabeghi
anya. [he gbasara mmalite ndi Igbo ma ¢ bu ebe ndi Igbo si bia ebe ha bi ugbu a, oge ha
biara, na ka ha si bia gbara ndi mmadu gharii. Ihe ndi 0zo enwebeghi ike kowaa ka ha si
malite ma ¢ bu bido bu omenala zuru mba ¢nu, oru ugbo, nka n’uzu (di ka ikpu uzu na
ikpa nkata dg) na ahia ano ndi Igbo. Nke a mere e jiri werezie nkomiriko di iche iche na-
akowazi ihe ndi a. Iji maa aty, Afigbo kowara na ndi Igbo echefuola ihe niile gbasara etu

ha siri bia biri n’ebe ha bi ugbu a.

Ihe e nwere ike isi na o bu ya kpatara nke a bu na odide Igbo tupu ndi ocha abia
akwudosighi nke oma; ¢ bu naani ufodu mara maka ide na itapi Nsibidi. Ndi ahu mara
maka ya ejighi ya detuo akuko gbasara nsiripu na akuko ndu ndi Igbo. Nke a mere na
otutu ihe banyere ndu ndi Igbo na nhafe ha tupu obibia ndi ocha gbadoro ukwu akuko

onu. O bu udi amumamu a ka a ma ugbu a di ka agumagu odinala.

Otu nsogbu putara the agumagu odinala nwere bu na, n’ithi na e deghi ya ede, o na-
enwekari nhazi di iche iche mgbe otutu ndi mmaduy na-ako ya. Mgbanwe nhazi ndi a na-

abiakari mgbe mmadu choro ime ka akuko o na-ako tgo uto, too ogologo, maa mma, ma

o bukwanu gosiputa etu oko akuko siri nwee nka iko akuko. Otutu oge, ufodu na-ewere
out akuko, kogharia ya ka ¢ gosiputa obodo ha n’ebe di mma karia obodo ndi 0zo. Ihe ndi
a niile bu nsogbu a na-enwetagasi mgbe a na-edeghi ihe ede. QO bukwa ya mere na otutu
ndi chefurula akuko ala ha, jizi nkomiriko di iche iche na-ato utg na-akowazi ka ha siri
malite ndu ha. Mana ihe di mkpa iju bu ma nkomiriko ndi a, ha egosiputara n’ezie akuko

ala ndi Igbo nakwa ebe ndi Igbo siri malite ndu ha.

Uta ¢ bula adighiri ndi nna nna anyi ha maka etu ha siri jiri nkomiriko ndi a kowaa
echiche ha banyere etu ndi Igbo siri bia n’ebe ha bi ugbu a ma ¢ bu malite ndy. Nke a bu
maka na ebe ¢ bu ba e nweghi usoro ndeko ihe mere na ndu ha n’oge ochie, tupu obibia
ndi ocha, ¢ putaghi na ndi Igbo ekwesighi ichekwaba omenala na nkwenye ha ka ha
ghara ifunahy ha. Anyi ga-aja ndi Nri nke bi na ¢odidia anyanwu ala Igbo ike maka na di
ka Afigbo siri kowaa, ha haziri uzo ekpemekpe odinala Igbo nakwa ihe gbasara ya n’udi
a ka na-anu rue ta a. Afigbo gakwara n’ihu kowaa na ndi Nri n’onwe ha, n’agbanyeghi
nke a, echetaghi etu ha siri bia n’ebe ha no ugbu a, nke mere ha jiri were nkomiriko ha

nochite anya akuko ala ha.

Ihe 0zo o ji di mkpa na a ga-eleba anya n’akuko ala Igbo nke ukwuu by na omenala anyi
ugbu a puru iche n’udi ndu ndi gboo biri, nke bu njirimara ndi Igbo n’oge ugbu a. The 0z¢
so mee ka akuko ala Igbo di oke mkpa bu ihe di iche iche a na-ede n’akwukwo mgbasa
ozi etu ndi Igbo si agba mbo ma ¢ bu atachi obi n’oge ihe isi ike. Ihe ndi 9zo gunyere ihe
okpu e gwuputara n’Igbo-ukwu na senchuri nke iri na itoolu, azumahia ndi Igbo, usoro
ochichi na ihe ndi 0zo mere ka ndi Igbo puo iche n’agburu ndi 0zo.

Ihe ndi a niile mere ka ndi mba na agbury ndi ¢zo na-atajiri ndi Igbo anya. Mana
n’agbanyeghi ihe ndi a, e nyochabeghi akuko ala Igbo nke oma; otutu ndi mmaduy
akwaala arir1 maka nleghara anya e leghara akuko ala Igbo. Otu n’ime ha bu G.T.

Basden, bu onye kowara n’afo 1910 na umu Igbo ma maka akuko ala Bekee karia nke ha.

NNWALE ONWE 1

1. Deputa ma kowaa ihe butere onodu amaghi kwuru n’akuko ala Igbo ta a?

2. Kedu ihe i chere butere nke a?

3.2 The Kpatara Nleda Anya E Ledara Akuko Ala Igbo

Otutu ihe mere ndi Igbo na ndi agburu ndi ¢zo ji na-eleda akuko ala Igbo anya,

n’agbanyeghi na ndi Igbo bu agburu bara oke uru na Naijiria. Ufodu ihe ndi a gunyere:

a) Iji naani ihe e dere ede kporo ihe mgbe a na-enyocha ma ¢ bu achiko akuko ala Igbo:
Nke a mere ka e leghara agumagu onu ma ¢ bu akuko ndi mmadu nuru anya. Ndi ocha
biara na senchuri iri na itoolu; bido mgbe ahu, ha dekowara ndu ndi Igbo n’akwukwo.
Mana tupu mgbe ahu, ndi Igbo ebiela otutu oge. N’ihi ya, akuko onu niile gbasara ndi
Igbo efuchaala maka na ndi mara ya anwuchaala. Ndi ocha dere maka ndi Igbo
gunyere G. T. Basden na E. D. Leonard. O bu n’afo 1956 ka K. O. Dike ji akuko
mmadu kooro ya dee akuko ala Igbo.

b) Enweghi otu onye isi ochichi: E nweghi onye na-achi ala Igbo niile tupu ¢bibia ndi
ocha. Nke a mere na o hiara ndi na-ako akuko ala ahu imata ebe a ga-ebido ebido
n’iwekota ozi niile ga-enye aka n’ide akuko ala ndi Igbo. Onodu enweghi otu eze ma ¢
bu okwa ochichi a butekwara ndorg ndoro a na-enwe ugbu a gbasara ebe a ga-asi bu isi
ala Igbo. Ndi Nri na-ekwu na ¢ bu na Nri ka isi ala ndi Igbo di, ebe ndi Aguleri, n’aka
nke 0zo, na-ekwu na ofo ndi Igbo bu na Aguleri ka o di. A maghizi akuko nke bu ezie.
Nke a na-adoghachi akuko ala Igbo azu.

¢) The 0zo e jiri lelie akuko ala Igbo anya bu na ndi eze ma ¢ bu ndi isi agburu ndi 9zo na-
enwe onye na-ako akuko ala n’obi eze, mana ndi Igbo enweghi ndi di etu a. Nke a

nyere aka n’ime nchocha n’akuko ala ha.
NNWALE ONWE 2

E wepu ihe ndi a myru n’the omymu a, kedu ihe ndi 9zo i chere mere e ji eleda akuko ala

Igbo anya?

4.0 MMECHI

I hula na onoduy akuko ala Igbo huru onwe ya ta a ejughi afo. Nke bu eziokwu bu na
onodu a kaara ika njo ma a si na ndi nna nna anyi ha amaliteghi iji akuko di iche iche na-
akowa ihe ufodu. Ihe ndi a bu ihe ndi e nwere ike igbochi ma ¢ buru na ndi Igbo ga-eji

akuko ala ha kporo ihe.

50 NCHIKQTA

Na yunit a, i hula mkpa ¢ di ikwalite onodu akuko ala Igbo. Otutu ihe n’omenala Igbo ta
a bu nke a na-enweghi ike irote etu ha siri malite. N’ihe omumu a, i hula ory nkomiriko
di iche iche ndi nna nna anyi weputara rury n’iji ha koo akuko ala ndi Igbo nakwa ebe o

si erl mperi. | mukwara n’uju, ihe ndi kpatara nleda anya a e ledara akuko ala Igbo.

6.0 IHE OMUME

Di ka nwata akwukwo a kuzirila onodu akuko ala Igbo na ihe ndi kpatara ya, nye
ndumodu banyere ihe ndi a ga-eme iji kwalite onodu akuko ala Igbo ma mee ka ¢ kwury

chim chim.

7.0  NRUTUAKA/NGUMI

Jeffreys, M. D. W. (1956). ‘The Umundri Traditions of Origin’, African Studies, 15:3,
119-131, DOI: 10.1080/00020185608706990

Afigbo, A. (1981). Ropes of Sand: Studies in Igbo History and Culture. Nsukka:

University of Nigeria Press.

Ogbaly, F. C. (1981). Ndu ndi Igbo. Onitsha: University Publishing Co.

YUNIT 2: ONODU AKUKO ALA IGBO II

NDINA

1.0 Mkpolite

2.0 Mbunuche

3.0 Ndina Kpom kwem

4.0
5.0
6.0
7.0

3.1 Nsogbu akuko ala Igbo nwere

3.2 Uzo e si enweta ihe e ji ede/dee akuko ala Igbo
Mmechi
Nchikota
Ihe omume

Nrutuaka/Ngumi

1.0 MKPOLITE

I hula onodu akuko ala Igbo na yunit gara aga nakwa ihe ndi butere onodu nleda anya a

na-eleda akuko ala Igbo. Na yunit a, i ga-eleba anya na nsogbu akuko ala Igbo nwere

nakwa etu nsogbu ndi a siri kpata nleda akuko ala Igbo anya. | ga-akpotukwa ukwu

n’etu e si enweta ihe ndi e ji ede ma ¢ bu dee akuko ala Igbo.

2.0 MBUNUCHE

Na njedebe ithe omyumu a, 1 ga-enwe ike mata

1. Nsogbu di iche iche akuko ala Igbo nwere

2. Etu nsogbu ndi a si metuta onodu akuko ala Igbo ugbu a

3. Ebe e si enweta ihe ndi e ji dee ma ¢ bu ede akuko ala Igbo

3.0 NDINA KPOM KWEM

3.1

Nsogbu Akukg ala Igbo nwere

Akuko ala Igbo nwere nsogbu di iche iche. Nsogbu ndi ahu gunyere:

1. Ufodu ndi dere akuko ala Igbo na mbu abughi ndi a zuru azy n’oru ide akuko ala:
Otutu mury maka mmekorita mmadu na ibe ya, nchekwa, ihe okpuy, ekpemekpe dg. Ha
bu C.K. Meek, G.T. Basden, Northcoat Thomas, Onwuejeogwu M. Ihe nke a putara bu
na ihe ndi a kwesiri ima di ka ndi na-ede akuko ala, nke ga-enyere ha aka n’ide akuko
ala Igbo n’uzo kwesiri ekwesi abughi nke ha macha, nke meziri ka ufodu n’ime ha dee
akuko ha n’udi ¢ ga-akwalite ufodu obodo hapu ebe ndi 90zo.

2. Ufodu ndi dere akuko ala Igbo na mbu abughi ndi mara omenala ndi Igbo: Otutu
akuko di mma ka ha deghiere n’akuko ala Igbo. Ha ahutaghi igo mmuo di ka ikpere
Chineke. Ufodu n’ime ha aghotachaghi omenala ufodu ndi Igbo na-eme nakwa uru ha
bara na ndu ndi Igbo tinyere etu ha si akwalite idi n’otu.

3. Ufodu ndi n’ime ndi dere akuko ala Igbo anaghi anu asusu Igbo: Nke a, eleghi anya,
gbochiri ha ighota ufodu ihe ndi Igbo kooro ha n’akuko oge ha na-agba ndi mmadu
ajuju onu nke kaara inyere ha aka n’ide akwukwo ha. Q bu ezie na ufodu n’ime ha
nwere ndi na-atapiri ha ihe e kwuru di ka G.T. Basden, M.D.W. Jeffreys, Meek, ufodu
ihe ndi ntapi a tapiri egosiputaghi ihe ndi kwuru ya siri kwuo ya; ha amachaghi asu
Bekee. Nke a mere na ufodu ihe e kwuru n’Igbo hiara ha ahu itughari na Bekee. Nke a
gunyere ilu na atumaty okwu ndi Igbo nke ndi a na-agba ajuju onu ji akowa ihe ha bu
n’obi.

4. N’ihi na ufodu ndi dere akuko ala Igbo na mbu abughi ndi Igbo, ha nwere ike 1ji ntaji
anya dee ma ¢ bu hapu ide ihe ufodu a kooro ha. The a na-ekwu bu na oge ufody, ha
agaghi anabata eziokwu n’ihi iwe obi, ekworo na akpomasi.

5. Ndi a zury n’oru ide akuko ala by yumu afo Igbo dekariri akuko ala Igbo site n’igbado
ukwu n’echiche ndi ocha. Idekari akuko ala site n’iwere ithe ndi ocha dere butere
nleghara anya e leghara akuko ala Igbo.

6. N’ihi na ndi Igbo amaliteghi ide ihe na gboo, nke a mere na mgbe ndi Igbo mutaziri ka
e si ede akwukwo, otutu ndi a kaara isi n’aka ha nweta ihe a ga-eji dee akuko ala Igbo

alaala mmuo.

7. Ndi ocha malitere ide akuko ala na mbu lebakariri anya n’akuko ala gbasara ochichi
nke na-ekwukari gbasara ndi ukwu. Ha elebaghi anya n’ihe gbasara ndi okenye.

8. Otutu ihe gbasara akuko ala bu ihe ndi furu efu n’ihi na ndi gboo kaara idetu ha anaghi
agu ma o bu ede. Nke a gosiri na e nweghi akuko ala e dere ede tupu ndi ocha abia.
Ndi e dere bu naani ndi ndi ocha kwadoro.

9. A kowaghi otutu ihe nke oma. Akuko ala Igbo na-akwusidebe n’uzo mgbe ¢ na-

akowa ihe ufodu. The di ka ebe ndi Igbo si bia abughi ihe a kowadaruru ala.

10. Enweghi ndi na-ako akuko ala na-ano n’0bi Eze ndi Igbo bukwa nnukwu nsogbu 0zo:

O bu ndi a ka onye o bula na-ede akuko ala kwesiri ijekwuru mgbe o bula a choro
imata akuko ala ndi Igbo. Nke a mere na o nweghi ndi a na-esi n’'umu aka azulite

maka iko akuko ala n’ala Igbo, kama ¢ bu naani ndi okenye ole na ole na-ako ya.

NNWALE ONWE 1

Kowaa etu nsogbu ndi a akuko ala Igbo nwere si emetuta onodu akuko ala Igbo ugbu a.

3.2 Uzo e si nweta ihe e ji dee akukg ala Igbo

E nwere uzo di iche iche ndi dere akuko ala Igbo si nweta ihe nyeere ha aka n’ideko

akuko ala Igbo; uzo ndi ahu gunyere:

a. Akomakg Akuko ala banyere omenala ma ¢ bu nsiripu: Adiele Afigbo so na ndi ji
nke a ruo oru. Ndi 9zo bukwa M.D.W. Jeffreys na Talbot. The nke a jiri di mkpa maka
iwekota akuko ala ndi Igbo bu na otuty ndi mara akuko ala a bu ndi na-amaghi
agumede. Ufodu akuko ala ndi a bu ndi e nwere n’akuko odinala ndi Igbo.

b. The okpu e gwuputara n’ala: The Thursten Shaw gwuputara n’Igbo-ukwu n’agbata
afo 1956 were ruo 1959 bu ndi e si na ha choputa na ndi Igbo ji ola nty ruo oru nka
n’oge ochie. Ebe ndi 0z e nwetara the okpu e jigasi dee akuko ala ndi Igbo bu na
Nsuka, Ugwuele nakwa n’Ehugbo. The okpu ndi a nyere aka imata eziokwu di

n’akuko ala e nwere maka na ihe a chi n’aka, e jighi ugogbe ele ya.

c. IThe e dere ede: Nke a bu akwukwo di iche iche ndi ocha dere oge ha biara na ndi e
deturu na Nsibidi banyere uzo ndu ndi Igbo. Ufodu ndi dere ihe di etu a by Olaudah

Equiano, G.T. Basden, Dayrell nakwa otutu ndi 9zo.

NNWALE ONWE 2

Deputa uzo ndi 0zo e nwere ike isi nweta ihe ndi e ji ede ma ¢ bu dee akuko ala Igbo

40 MMECHI/NCHIKQTA

A hula, n’ihe omumu a, na nsogbu di iche iche butere onodu akuko ala Igbo no ugbu a.
Nsogbu ndi a bu ndi a kowarala n’ihe omumu a di n’udi n’udi. O buru na ¢ lebara nsogbu

niile a anya, a turu anya na onodu akuko ala Igbo ga-agbanwe.

5.0 IHE OMUME

Jiri aty dabara adaba kowaa ihe mere o ji di mkpa imata akuko ala Igbo.

6.0 NRUTUAKA/NGUMI

MODUL 3: EBENDIIGBOSI 1

Yunit 1 Ighota ebe ndi Igbo si
Yunit 2 Uma okwu na-ekwu na ndi Igbo si mba ofesi

Yunit 3 Nnyocha akuko Aguleri na Nri nakwa ntulekorita omenala ndi Igbo na nke ndi

Juu
Yunit4 Echiche na-ekwu na ndi Igbo si n’ala [jipt

Yunit 5 Uma okwu na-ekwu na ndi Igbo si na steeti ndi no na Naijiria na Uma okwu

na-ekwu na o nweghi ebe ndi Igbo si bia

YUNIT 1: IGHOQTA EBE NDI IGBO SI
NDINA

1.0 Mkpolite
2.0 Mbunuche
3.0 Ndina Kpom kwem
3.1 Ighota ebe ndi Igbo si

3.2 Uma okwu na-ekwu na ndi Igbo si mba ofesi wee bia
3.2.1 Echiche na-ekwu na ndi Igbo si n’agburu ndi Juu

4.0 Mmechi
5.0 Nchikota
6.0 The omume

7.0  Nrutuaka/Ngumi

1.0 MKPOLITE

Ajuju banyere ebe ndi Igbo si ma ¢ bu etu ndi Igbo si malite ndu ha bu ihe ¢ nwere
mgbagha na ya. Ihe butere mgbagha a bu maka onodu akuko ala Igbo no na ya. Qtutu oge
o were tupu ndi Igbo amalite ide ederede mere na ndu ha n’akwukwo so mee ka e nwee
nghotahie n’ihe banyere ebe ndi Igbo si wee bia n’ebe ha bi ugbu a. A ga-echetakwa na
n’ithe omumu ndi gara aga, ¢ lebara anya n’echiche ndi Igbo banyere etu uwa si malite.
Echiche ndi ahu niile anyi muru so n’ihe ndi gbakoro aka wube atutu e ji akowa ebe ndi
Igbo si. Na yunit a, a ga-eleba anya n’ihe banyere ebe ndi Igbo si bia n’ebe ha bi ugbu a

a nakwa atutu di iche iche na-akowa ebe ndi Igbo si.

2.0 MBUNUCHE
Na njedebe ithe omumu a, 1 ga-enwe ike kowaa

1. Echere di iche iche na-akowa ebe ndi Igbo si bia
2. Echiche di iche iche mebere uma okwu na-ekwu na ndi Igbo si mba ofesi

3. The mere ufodu ndi mmadu ji eche na ndi Igbo si agbury ndi Juu

3.0 NDINA KPOM KWEM
3.1 Kedu Ebe Ndi Igbo Si?

Akuko ala ndi Igbo gbara otutu mmadu gharii ighota nke bu eziokwu n’ime ha. The
kpatara nke a by, di ka anyi sibu rutu aka, na otutu umu afo Igbo bu okammuta n’akuko
ala agbabeghi mbo etu kwesiri iji choputa ma deputakwa akuko ala ndi Igbo etu o
kwesiri. Otutu ndi Igbo agbaliala nke ukwuu ideputa akuko ala ndi Igbo na etu ndi Igbo si
malite ndu ha, nke ndi Igbo kwesiri inabata ka akuko ala ha mana akwuy agbabeghi
mmanu. E nwere otutu akuko di iche iche na-akowa ebe nakwa etu ndi Igbo siri malite

ndu ha, nke mere otutu jiri nodu na mgbagwoju anya n’amaghi nke a ga-eso eso. Otutu

38



akuko e nwere gbasara nsiripu ndi Igbo tumadi gbasara nke otu obodo na-agbagwoju ndi

0 na-agu aguu imata etu ha siri malite ndy ha anya.

Di ka e siri kowaa n’elu, onodu ebidoghi dewe ihe na gboo bu ihe so wee bute onodu a
ndi Igbo hutara onwe ha banyere akuko ala ha. O bu nke a mere Inno. Uzoma Nwadike
jiri kwuo na ¢ nwee ihe oma ndi Igbo nwetara n’gbibia ndi ocha biara n’Afrika, ¢ bu
n’ihe gbasara ide ihe ede. The o jiri kwuo nke a bu na a naghi eji agbanwo ihe ¢ bula e
dere ede; otu nsogbu agumagu odinala kacha puta ih¢ bu na mgbe ¢ na-esite n’onu otu

onye fere n’onu onye 0zo, 0 na-enwe mgbanwe.

Ighota ebe ndi Igbo si bu ihe ka ga na-abu okwu akpu n’onu otutu afo ka na-abia abia.
Ufodu ndi, mgbe a juru ha ebe ndi Igbo si bia, na-asi na ndi Igbo bu otu n’ime agburu ndi
Juu kpafuru akpafu oge Moses duuru umu Izrel puta n’ala Ijipt gafee osimiri Nail. Ufodu
si na ¢ bu n’ala Ijipt ka ndi Igbo siri bia n’ebe ha bi ugbu a. Ndi 0zo na-ekwu na ¢ bu
n’aba osimiri Benue na Naija ka ndi Igbo siri malite ndu ha; sitekwa n’ebe ahu kwa,
ufodu n’ime ha si n’odida anyanwu fee Bini ma si Bini gafe osimiri Naija ma bawaputa
n’owuwa anyanwuy, d.k. n’Onicha na Oguta. E nwekwaziri ndi kwenyere na o nweghi ebe

ndi Igbo siri bia n’ebe ha bi ugbu a.

Iji choputa etu ndi Igbo siri malite ndu ha, Qkaa Adiele Afigbo bu ode akuko ala ndi Igbo
ha si bia. Di ka Afigbo kowara, e nwere otutu nghota nakwa akuko di iche iche banyere
ebe ndi Igbo siri malite ndu ha. Afigbo chikotara akuko niile ndi a ma kewaa ha yzo ato.
O bu nkewa a, Afigbo nyere banyere akuko ala Igbo, ka a gbadoro ukwu n’the omumu a.

Usoro akuko ndi a gunyere:

1. Uma okwu na-akowa na ndi Igbo si na mba ofesi wee wuchie n’ebe ha no ugbu a
2. Uma okwu na-akowa na ndi Igbo si na steeti di iche iche na Naijiria wuchie n’ebe ha
no ugbu a

3. Uma okwu na-akowa na e nweghi ebe ndi Igbo si bia

A ga-elebazi anya n’akuko ndi a n’otu n’otu iji ghotazuo ha nke oma nakwa etu ¢ ga-esi

nyere aka n’imata akuko ala ndi Igbo.
NNWALE ONWE 1

a. Deputa nghota di iche iche a kporo aha ndi mmadu nwere banyere ebe ndi Igbo si
b. Kedu echiche n’ime ndi a nke i kwenyere na ya? Gini mere i ji kwenye n’echiche i

na-akwado?

3.2 Uma okwu na-akgwa na ndi Igbo si mba ofesi:

Ufodu ndi ode akuko ala na ndi okammuta na-akwado uma okwu a. Ha na-aru uka na ndi
Igbo si n’agbury ndi Juu bia; ufodu na-akowa na ndi Igbo si n’ala Ijipt zolie ije tupu ha
abia ebe ha no ugbu a n’owuwa anyanwu ala Naijjiria. O bu uma okwu a ka otutu ndi Igbo
kacha nabata ma burukwa nke norola otutu afo ma ka na-agakwa n’ihu. Qzo kwa, otutu
omenala Igbo nabatara usoro akuko ndi so uma okwu a nke oma ma nwekwazie akuko di
iche iche ha na-ako iji kowaa na echiche a bu ezie. Ebe mmiri siri gbaruo bu na a bia
n’akuko odinala ndi Igbo, nke na-akwado uma okwu a, ebe ufodu na-ekwu na o bu
n’agburu ndi Juu ka ndi Igbo si bia, ndi 0zo na-akowa na ¢ bu n’ala Ijipt ka ndi Igbo si
bia. Keduzi nke a ga-ewe ewe? Ndi na-akowa na ndi Igbo si n’agbury ndi Juu ma ¢ bu
Hibru enweghikwa otu akuko kwu oto gbasara etu ndi Igbo siri mee njem ha site
n’agbury ndi Juu bia n’ebe ha no ugbu a. N’aka nke 9zo, ndi na-ary uka na ¢ bu n’ala
[jipt ka ndi Igbo siri malite ndu ha enwekwaghi akuko kwu oto banyere etu ndi Igbo siri
mee ya bu oke njem. O bu onodu a mere o ji di mkpa iju ajuju a di oke mkpa: O burugodi
na ndi Igbo si n’agbury Juu ma ¢ bu n’ala Ijipt bia ebe ha bi ugbu a, keduzi ebe bu ebe
ndi Igbo jiri mere isi ala ha n’ala Izrel tupu ha ahapu ebe ahy? O buru n’ezie na ha si
agburu ndi Juu, gini mere ha jiri hapu ala nna ha biawa n’ebe ha bi ugbu a? Kedu etu ha
siri mee ya bu njem? Ha eji ugbo mmiri ka ¢ bu n’ozara ka ha siri mee ya bu njem? Kedu
uzo ha siri gaa? Ole ka ha di puo n’ala ha? Gini na-achu ha? Kedu ihe ndi mere ha ma ¢

bu ihe ndi ha zutara n’uzo? Kedu ndi ma ¢ bu onye duru ha n’ije a? Gini ka ha na-eri ka

ha na-awa ¢hia (ma ¢ bury na ha si n’ozara)? Ajyju ndi a na ndi 9z9 e nweghi ike ide

n’ebe a, bu ihe di oke mkpa iza ma ¢ bury na a ga-eji akuko a kporo ihe.

A ga-eleba anya n’akuko a nke oma iji ghotamie ya. A ga-elebakwa anya n’ihe ndi na-
akwado echiche a ji aru uka a nakwa akuko odinala ndi Igbo di iche iche na-egosiputa
echiche a. Iji mee nke a nke oma, a ga-ekewa akuko a uzo abug gbara okpurukpu; akuko
na-ekwu na ndi Igbo si n’agburu ndi Juu (Izrel) n’otu akuku na akuko na-ekwu na ndi

Igbo si n’ala [jipt puta n’aka nke 9zo.

3.2.1 Uma okwu na-ekwu na ndi Igbo si n’agburu ndi Juu

Ufodu ndi na-akwado akuko a na-ekwu na ndi Igbo malitere ndu ha n’owuwa anyanwuy,
n’agbury ndi Juu. Ha sizi na ¢ bu n’ebe ahu ka ndi Igbo si zopu ije tupu ha erute n’ebe ha
bi ugbu a n’ala Naijiria. Olauda Equaino bu nwa afo Igbo a gbara ohu oge ¢ di afo iri na
abuo. E regara ya mba ofesi. Ya bu onye Igbo mbu kwalitere echiche a. Oge a juru ya ebe
ndi Igbo si, o kwuru na ndi Igbo ga-abu otu n’ime agburu Izr¢l kpafuru n’uri. The o ji
kwuo nke a bu na o lere anya na myiri di n’etiti omenala ndi Igbo na nke ndi Juu. O
kwuru na etu ndi Igbo si ebe ugwu, etu ha si ele omugwo, etu nwaanyi muru nwa si
asacha ahu iji puta na nso omugwo tinyere etu ha si aba aha yiri etu ndi Juu si eme nke
ha. The niile ndi a ka Olaudah Equiano dere n’akwukwo edendu ya o kporo Interesting

Narrative of the Life of Olaudah Equiano or Gustavus Vassa The African.

Onye 0zo nkowa ya kwadoro nke Equiano na ndi Igbo si n’agburu ndi Juu bu G. T.
Basden. Basden bu onye oru uka weputara oge dekoo maka akuko ala ndi Igbo
n’akwukwo ya ¢ kporo Among the Ibos of Nigeria. O bu ezie na Basden ekwughi kpom
kwem na ndi Igbo si n’agburu ndi Juu, mana uzo o siri kowaa ya ga-eme ka onye o bula
guru ihe o dere kwenye na Basden ji uzo aghugho na-akwado na ndi Igbo si n’agburu ndi
Juu. Basden kowara na ka o lelesiri ufodu omenala ndi Igbo na-eme, o choputara na o
gosiri na yzo ndu ndi Juu metutara nke ndi Igbo mana o kwughi na ndi Igbo si n’agburu

ndi Juu. Di ka Equiano, n’uche Basden, ndi Igbo ji ekpemekpe odinala ha kporo ihe,

nwee ufodu usoro okwu yitere nke ndi Juu nakwa omenala ibi ugwu ndi Igbo na-eme nke

na-egosi na ndu ndi Juu metutara nke ndi Igbo.

N’iga n’ihu, Afigbo dere na Ike Akwelumo, n’akwukwo ya o kporo The Origin of the
Ibo, kwenyesiri ike na ndi Igbo si n’agburu ndi Juu. Di ka o siri kowaa, aha a bu ‘Ibo’ bu
mkpojo “Hebrew”. O mechakwara kowaa na otutyu ndi nchinike kporo ya “Heboo”.
N’otu aka ahuy, Maazi Ojike Ojiaku kwuru na otuty mmaduy kwetara na okwu a bu
“Hebrew” na okwu Igbo bu “Uburu” yitere. Mana di ka ndi choro ichgputa ihe di n’akpa
ekechiri ony, a ma na mkpuru okwu iyite ibe ya apughi ha bu otu. Ozo bu na, site na
nkowa ndi a niile, ¢ wepu mkpuryu okwu na ntulekorita omenala ndi Igbo na ndi Juu bu
nke a ga-emecha nyonye anya n’ihe omumu a, o nweghi ezigbo ihe 0zo ha gbadoro ukwu

na-akwado echiche ha di ka ihe okpu na nnweko obara.

Onye 0zo weputara oge kowaa etu ndi Igbo si buru ndi Juu di ka o di n’akwukwo Afigbo
bu onye Ar¢ aha ya bu E.K. [jeomanta. [jepmanta bu onye nkuzi ndi yka Presbiterian na
Kalaba. O bu ka nwoke a na-etinye onu n’akuko ala ndi Aro n’afo 1926 ka ¢ kowara na
mgbe mbuy, ndi Igbo bibu na ndida ugwu Nail ebe ha siri zopu ije site n’'uzo Sudan rute
n’ebe ha bi ugbu a. Q gakwara n’ithu kwuo na o bu ka ndi Igbo na-agbasa, ebe ha na-acho
ala, ka ufodu n’ime ha zutere ndi Ibibio. Nzute a ha zutere ndi Ibibio mere agha jiri daa
n’etiti ndi Igbo ahy, bu ndi Arg, na ndi Ibibio. Ndi Aro noro meriri ndi Ibibio guzobe

obodo Aro.

E wepu ndi a kporo aha ha n’elu ebe a, otuty umuafo Igbo kwenyere n’echiche a. Di ka a
rutury aka n’elu, nkowa a ndi a nyere n’ebe a na-akwado ma na-akwalite uma okwu na-
ekwu na ndi Igbo bu otu n’ime agbury Juu kpafuru akpafu. Ha hutara na ufodu omenala
ndi Igbo yitere nke ndi Juu, nke mere ha jiri kpebie na o nweghi ka ndi Igbo ga-esi na-

eme omenala ndi ahu ma ¢ buru na ha esighi n’agbury Juu.

E nwekwara akuko ala di iche iche na-akwado echiche a, nke na-asi na o bu n’agburu ndi
Juu ka ndi Igbo si malite ndu ha. Ufodu n’ime akuko ndi a kowara etu ndi Igbo jiri si

n’ala Izrel jee Ijipt wee sikwa n’ebe ahu bia ebe ha bi ugbu a. Ndi 0zo nwere nkowa puru

iche na-aryga aka etu Eri, onye Juu, siri hapu ala Ijipt bia ebe ndi Igbo huru onwe ha

ugbu a.
NNWALE ONWE 2

1. Deputa nsogbu putara ihé n’uma okwu a na-ekwu na ndi Igbo si na mba ofesi
2. Deputa ma kowaa ihe i choputara mere ufodu ndi okammuta ji kweta na ndi Igbo si

n’agburu ndi Juu.

4.0 MMECHI

N’ihe omymu a, 1 hury na ihe mere e jiri kwuo na mmalite, na e nwere otuty mgbagha
n’ihe banyere ebe ndi Igbo si bia n’ebe ha ng. A kuziri na ¢ bughi na ndi Igbo si n’ala ¢zo
bia, 0 buryu na ha si na steeti ndi 0z9 di n’ala Naijiria wuchie. O buru na e leghi anya, ebe

ndi Igbo bi ugbu a bu ebe Chukwu dobere ndi nna nna ha oge o kechara ywa.

5.0 NCHIKQTA

The omumu a egosiputala echiche di iche iche banyere ebe ndi Igbo si bia ma ¢ bukwanu
etu ha si malite ndu. Afigbo chikotara echiche ndi ode akuko ala nakwa ndi oka mmuta
ma kewaa ha uzo atg. Di ka a hyru na yunit a, yma okwu nke mbu by uma okwu na-
akowa na ndi Igbo si n’ala 9zo bia. I hukwara na yma okwu a bu nke otutu ymu afo Igbo
kwadoro di ka eziokwu. Etu o sila di, ihe na-edochabeghi anya, bu nke a ga-emecha muo,

bu inyocha akuko a iji mata ma o bu eziokwu.

6.0 IHE OMUME

N’uche gi, chikota ihe niile mere ufodu ndi okammuta ji akwado echiche, nke na-aru uka

na ndi Igbo si n’agburu ndi Juu bia.

5.0 Nchikota
6.0 The omume

7.0  Nrutuaka/Ngumi

1.0 MKPOLITE

Na yunit gara aga, ¢ bidoro imu maka ebe ndi Igbo si. A kpoturu ukwu n’uma okwu ato
chikotara otutu echiche ndi gkammuta nwere banyere ebe ndi Igbo si bia. Na yunit ahy, a
malitere ikuzi maka uma okwu na-ekwu na ndi Igbo si na mba ofesi (owuwa anyanwu
Afrika) wee bia. A ga-echeta na a kuziri na e kewara otutu echiche na-akwado echiche a
uzo abuo. Otu ndi na-ekwu na ndi Igbo si n’agburu ndi Juu (Hibru), ebe ndi 0zo na-ekwu
na ndi Igbo si n’ala Ijipt bia. A ga-echetakwa na e kwuru na a biakwa n’echiche niile ndi
a, e nwere otutu akuko di iche iche na-akwado nke ¢ bula.

Na yunit a, a ga-agakwa n’ihu n’imu maka akuko ndi kacha puta ihe n’ime akuko, bu nke
na-ekwu na ndi Igbo si n’agburu ndi Juu. I ji mee nke a, a ga-eleba anya n’akuko odinala
ato na yunit a, bu ndi na-akwado echiche a na-ekwu na ¢ bu n’agburu ndi Juu ka ndi Igbo
si malite ndu. Nke mbu n’ime ha bu atumatu Okorie ebe nke abuo bu akuko Eri. Akuko
Eri a bu nke putara ihe n’usoro akuko abug na-aru ibe ha yka banyere ebe Eri (nna ndi

Igbo) no oge ¢ biara ala Igbo.

2.0 MBUNUCHE

Na njede ihe omumuy, 1 ga-enwe ike mata:

1. Usoro akuko odinala di iche iche na-akowa ebe ndi Igbo si bia.

2. Etu usoro akuko ndi a si kwalite onodu akuko ala ndi Igbo

3.0 NDINA KPOM KWEM
3.1 Uma Okorie

Ndi 0zo kwadoro echiche a na-aru uka na ndi Igbo bu agburu ndi Juu a dooro n’agha.
Nkowa ha nyere banyere etu ndi Igbo si huta onwe ha n’ala Ijipt bu nke a huru
n’akwukwo Iweadighi (1997); o kowara atutu Okorie Innocent nyere, bu nke o jiri kowaa
etu ndi Igbo siri kpotu ukwu n’ala ndi Ijipt. Okorie kowara na ¢ bu n’Etiti QOwuwa
Anyanwu ka ndi Igbo malitere ndu ha. Di ka Okorie siri kowaa, ndi Igbo siri n’ala anyi
ma ugbu a ka ala ndi Palestain, ebe a dooro ha n’agha kpafue oge ndi Asiria merichara
ebo iri nke Izrel nke di n’odidia anyanwu Izrel n’agbata afo 718 tupu Kraist (TK). The
mmeri a e meriri ndi [zrel n’agha putara bu na ka ebo Izrel ndi a dachara, a dooro otutu
ndi n’agha mee ka ha si n’ala nna ha pyuo ma mekwaa ka ndi 9zo bia biri n’ala ha. Mgbe
nke a na-eme, otutu ndi Izrel, di ka ¢ di n’akuko ala ndi Izrel, gbapuru oso ndu. Okorie

kowara na o nweghi onye ma ebe ebo Izrel ndi a gbasara gbagara.

Atutu na-akowa ebe ndi Igbo siri malite ndu kowara na otu agburu n’odida anyanwu Izrel
a kporo “Shekinigbo” so n’agburu gbapuru 9s¢ ndu oge agha ahu dara. Ha si n’odida
anyanwu Izrel ebe ha siri gbapu 9so ndu gbaga Ijipt. Ka ha ruru ala [jipt, ha chetara ihe
meburu ha n’ala [jipt, bu oge ha bu ndi ohu n’ala Ijipt nakwa ahyhu niile ha tara oge ahu.
N’ihi ya, ha gbanwere obi ha wee hapu Ijipt gaba n’ebe OQwuwa Anyanwu. Di ka Okorie
sir1 kowaa, ka ha na-aga n’uzo, ha chere na ndi Asiria ka ga na-achuy ha; ha chere na uzo
kacha mma 1ji mee ka ndi Asiria ghara ichota ha bu site n’igbanwe aha ha. Nke a mere ha

jiri wepu “Schecken” di n’aha ha wee zawazie ndi “Igbo”.

Ka ha mechara nke a, ha malitekwa njem ha wee gbadaba Ndida Qdida Anyanwu Afrika.
Ka ha na-aga, ha gafere otutu obodo, soro ha mekorita ihe ufodu ihe, ma lukoritakwa
nwaanyi ma si etu ahu na-abawanye uyba ruo n’osimiri Naija. Oge ha rutere n’osimiri
Naija otutu n’ime ha gafere mmiri gaa biri. Nke a by ka ndi na-achu ha ghara inwetazi ha.
Ebe a ha bi bu ebe a ma ugbu a di ka ala Igbo (Onicha). Ha sikwazi ebe ahu gbasaa bichie
ebe niile a ma ta a di ka ala Igbo. N’aka nke 0zo, ufodu n’ime ha ndi na-enweghi ike
gafee mmiri jiri nwayoo biri n’ikpere mmiri, bu ebe ndi a ma ta a di ka Delta.

3.2 Akukog Erina Nri

Akuko a sokwa n’akuko 0zo na-akwado na ndi Igbo so n’agburu ndi Izrel kpafuru
akpafu. Ndi na-akwado akuko a na-akowa na Nri bu obodo mbu bukarisiri okenye n’ala
Igbo niile. Ha jikwa ufodu akuko e dere na Baibul na-akwado nkowa ha. Di ka
Onwuejeogwu siri kowaa n’akwukwo ya, ¢ bu n’afo 900 ofe Krait (OK) ka Eri bu onye a
na-elegara anya di ka nna ndi Igbo biara wube obodo a ma ugbu a di ka ala Igbo. Di ka ¢
di na nkomiriko ndi Nri, Eri (nna ndi Igbo) bu nwa Gad. Gad n’onwe ya bu nwa Jekob.
Jekob bu nwa Aizik ebe Aizik bu nwa Abraham. O bu ya mere ndi Igbo ji asi na ha si
n’agbury ndi Izrel. Aha nne Gad bu Zilpa. A ga-echeta na oge nwunye Jekob bu Lia
choputara na ¢ gaghi enwezi ike imuta nwa n’ihi nka, o kponyere Jekob ohu ya nwaanyi
ka o dinee ya di ka ¢ di na Jenesis 30:9-11. Jekob bakwuuru Zilpa, o wee tury ime muta

umu abug. Aha okpara ya bu Gad ebe nwa ya nke 9zo bu Asha.

Ka Gad tolitere, o lutara nwaanyi wee muta umu asaa. Aha ymu Gad bu Zifion, Hagai,
Shuni, Ezbon, Eri, Arodi na Areli (Jenesis 46:16 na Onu ogu 26:15-17). The nke a putara
bu na Gad so n’otu ebo iri na abuo nke Izrel di ka nnwa Jekob. Oge umu Jekob bu ndi
Izrel jere biri n’ala Ijipt, Gad na ymu ya niile sokwa ha biri wee mutakwa otuty ymu
(Onu ogu 26:18). Oge ha bi n’ala ndi Ijipt, Eri ghoro onye nchu-aja nakwa onye na-adu
Eze Fero Teti odu n’ihe gbasara ime mmuo. Eze Fero Teti bu eze nke ise chiri ala Ijipt

n’afo 2400 TK.

Oge Moses duuru umu Izrel si n’ala Ijipt puo, Eri na umu ya na ndi ya sokwa puo¢ n’Ijipt
oge ahu. Ka ha na-aga, n’ihi na ha di otuty, ufodu agburu n’ime ha kpafuru nke Eri na ndi
be ya so. Otutu n’ime agburu ndi a kpafurunu nwetere onwe ha n’akuku Ndida Sudan bu
ebe ha no malite omenala ha kporo omenala ‘NOK’. Ha nokwara ebe ahu nwa oge nta
tupu ha amalitekwa njem ha. Ufodu n’ime ha, ndi ike njem gwurula, noduziri n’ebe ahy
jiri ya mere be ha; ndi 9zo gabakwara njem ha wee rute na Jukun bu ebe di n’Qdida
Anyanwu Naijiria. Ufodu gbasara ebe 9z¢. Ka ufodu n’ime ha kwusiri na Jukun, ndi 9zo

gawakwara n’ihu na njem ha wee rue n’aba osimiri Naija na Benue nke a kporo Ezu

n’Omambala. Otutu n’ime ha noduziri ebe ahu ebe ufodu gafere na Fiji. O bu nke a mere

na ufodu omenala ndi Fiji na-eme yitere nke ndi Nri.

Mgbe Eri rutere n’aba Osimiri Ezu na Omanbala, Eri na ezi na ulo ya noduziri ebe ahu.
Akuko a kowara na Eri nwere ndi inyom abuo; ha bu Nneamaku na Oboli. Nneamaku
mutara ymuy ise ndi gunyere Nrifikwuanim-Menri (di okpara), Aguly, Ogbodudu, Onogu
na Iguedo (onye mutara naani otu nwa nwaanyi). Oboli n’aka nke 0z¢ mutara naani otu
nwa aha ya bu Onoja. O bukwa n’aka Ongja ka e siri nweta ndi anyi ma ta a di ka ndi
Igala bi na steeti Kogi. Nri-Ifikwuanim n’onwe ya mutakwara umu ise ndi gunyere
Aguukwu Nri, Enugwu Ukwu, Enugwu Agidi, Nofia, na Amoobia; nwa nne ya nwoke,
Ogbodudu, bidoro obodo nke ya a kporo Diodo. Nwa Ogbodudu nke nwoke bu
Ezikannebo mutakwara Akamkpisi na Amanuke. Onogu n’onwe ya bu ya mutara
Igboariam. O bu obodo niile a ka a ma ta a ka agburu Umu Nri. Nwa Nneamaku nke
nwaanyi, Iguedo, mutara Ogbunike, QOkuzu, Nando, Umuleri na Nteje. Obodo niile ndi a

ka a ma ta a di ka agburu Iguedo.

Ihe akuko a na-eziputa bu na ndi Nri kwenyere na ¢ bu Nri bu obodo mbu ndi Igbo biri
tupu ha si n’ebe ahu gbasaa n’ebe ndi 90zo ndi Igbo bi ugbu a n’ala Igbo. Nke a putara na

0 bu Nri tochara obodo Igbo ndi 9zo.
NNWALE ONWE 1

a. Deputa ihe ndi i chere bu ebe akuko ndi a siri rie mperi
b. Kedu ihe akuko abuo a na-arugara aka di ka o si gbasa ufodu obodo di n’ala Igbo?

c. Chikota uma okwu Okorie ma gosiputa echiche gi banyere ya.

3.3 Akukog Eri na Aguleri

Ndi Aguleri di na steeti Anambra ekwetaghi n’akuko a ndi Nri na-ako. Ndi Aguleri na-
aru uka na o bu ha bu isi Igbo. O bu ezie na ha kwenyere na o bu n’aka Eri ka ndi Igbo
siri malite ndu mana usoro akuko nke ha banyere etu Eri siri mee njem ya site n’ljipt di

iche na nke Onwuejeogwu koro. Ndi Aguleri hoputara ufodu ndi okenye dere akuko ala

ha. Ndi ahu gunyere Eddy Okoye, Ralph Igweh, Jerome Nnechi, Osita Chinwuba, Paul

Nnamah, Raph Chikwenze, Charles Chieze, Emma Ikem, na George Ejimofo.

Di ka ndi a siri kowaa, nna ndi Igbo bu Eri bu onye Juu nke bi n’ala Ijipt. O si n’ebe ahu
gafeta n’ebe ndi Igbo bi ugbu a. N’akuko ala a, ha kowara na Eri bu nwa nke ise Gad
mutara. A ga-echeta na di ka o siri di n’akwukwo Baibul, Gad bu nwa nke asaa Jekob bu
nwa Isaac mury. Tupu umu Izrel (Juu) esi n’ala Ijipt puta, Gad kpooro umu ya, ufodu ndi
na-aryru ya oru na ndi enyi ya si n’ala Ijipt gbapu n’otutu senchuri gara aga. O bu ugbo
mmiri ka ha jiri mee njem ha wee rute n’aba osimiri Ezu na Qmabala n’Aguleri di
n’Omombala. N’ebe a, ha kwusiri, Eri huru ohu na ¢ bu ebe ahu ka ndi Igbo ga-eji mere
obodo ha ma bidokwa ndu ha. Eri na ndi be ya banyere n’ime oke ohia di ebe ahu suchata
ebe di ha mma, biri ebe ahy mubawa. Ebe ahu ha bi mgbe ahu bu ebe a ma ugbu a di ka

Aguleri. Eri biri n’ Aguleri otutu afo tupu ¢ nwuo. E likwara ya n’ebe ahu.

Ha kowakwara na o bu Agulu bu okpara Eri; ¢ bughi Menri di ka ndi Nri siri kowaa.
N’akuko a, bu nke ndi Aguleri ji akuko odinala ha akwado, kowakwara na ka ymu Eri na-
abawanye n’ Aguleri, ufodu umu Eri ndi 9z¢ hapuru Aguleri jee ebe 0z biri. Etu o sila di,
Agulu bu okpara Eri esoghi puo. Akuko a kowakwara na aha a na-akpokari Agulu bu
Agulu-Nwa-Eri. Ka ndi 9zo puchara, Agulu gbakwunyere Eri n’aha ya, zawazie Agulu-
Eri ma hazizie obodo ahu o wee buruzie Aguleri. Akuko a kowakwara na Meneri hapury
Aguleri jee birizie n’ime oke ohia, ebe o jiri ichu nta na oru ugbo mere aka ory. Q na-eme
ihe ndi 0zo gbasara ekpemekpe odinala. Ebe ahu Meneri no ka a na-akpo Agu-Ukwu
(Nri) ugbu a. Ka Meneri kawara nka, ¢ gwara umu ya ka ha kpoghachi ya n’ala nna ya
maka na na ¢ choghi inwu n’ebe na-abughi ala nna ya. Akuko a kowara na umu Meneri
kpoghachiri ya n’ Aguleri ebe 0 no nwuo; e liri ya ebe ahu. Ndi a kowara na ili Meneri ka

adi n’Aguleri rue ta a.
NNWALE 2

Kedu etu 1 siri ghota akuko a?

4.0 MMECHI

Na yunit a, 1 hula usoro akuko ufodu ndi Igbo ji akwado echiche na-ekwu na ndi Igbo si
n’agburu ndi Juu. E wepu akuko ndi a, e nwekwara otutu akuko a koro n’udi di iche iche

nke na-akwado echiche a.

5.0 NCHIKQTA

Ihe omumu a emeela ka i ghota udi nsogbu nakwa ndoro ndoro a na-enwe n’etiti ndi Igbo
banyere ebe ndi Igbo siri bia. Di ka anyi kwuburula, e wepu akuko ndi a a mury maka ha,
e nwere otutu akuko ndi 9zo na-akowakwa na ndi Igbo si n’agburu ndi Juu. Ufodu akuko
ndi a na-ary ibe ha yka etu ndi Igbo siri mee njem a, mgbe ha mere ya bu njem, uzo ha si
mee ya bu njem, ihe ndi ha hury n’yzo nakwa omenala ndi ha mutara n’uzo ka ha na-eme
ya bu njem. | huru yuma okwu Okorie nakwa akuko Eri di ka o si gbasata ebe ndi Igbo si
bia. The di mkpa bu na ha niile na-egosi udi aguru o na-agu ndi Igbo imata ebe ha si bia

nakwa mbo ufodu ndi Igbo na-agba iji gboo ya bu mkpa.

6.0 IHE OMUME

Choputakwuo akuko ndi 0zo e nwere na-akwado echiche a na-ekwu na ndi Igbo si

n’agburu ndi Juu.

YUNIT 3: NNYOCHA AKUKO AGULERI NA NRI NAKWA
NTULEKQRITA OMENALA NDI IGBO NA NKE NDI JUU

NDINA

1.0  Mkpolite

2.0 Mbunuche

3.0 Ndina Kpom kwem
3.1 Nnyocha akuko Aguleri na Nri di ka isi ala Igbo
3.2 Ntulekorita omenala ndi Igbo na omenala ndi Juu

4.0 Mmechi

5.0 Nchikota

6.0 The Omume

7.0 Nrutuaka/Ngumi

1.0 MKPOLITE

Na yunit a, i ga-eleba anya n’isi okwu abuo gbara okpurukpu. Nke mbu bu na a ga-
enyocha akuko ndi Aguleri na nke ndi Nri banyere arumuka ha na-aru banyere ebe bu isi
ala Igbo. Ozo kwa, 1 ga-atulekorita ufodu omenala ndi Juu na nke ndi Igbo iji hu ihe mere

otutu ji kwenyesie ike na ¢ bu n’agburu ndi Juu ka ndi Igbo si bia biri n’ebe ha ng ta a.

2.0 MBUNUCHE
Na njedebe ihe omumu a, i ga-enwe ike ghota:

1. The bu isi a huru kwaba okpu n’uma okwu ndi Nri na ndi Aguleri na-ado banyere ebe
bu obi Igbo.
2. Omenala ndi Igbo yitere nke ndi Juu.

3. The mere ndi ufodu jiri kwenyesie ike na e leghi anya ndi Igbo bu agburu ndi Juu

3.0 NDINA KPOM KWEM

3.1 Nnyocha akuko Aguleri na Nri di ka isi ala Igbo

Mgbe e lere anya n’akuko ala ndi Igbo di ka ndi Aguleri na Nri siri koo ya, a ga-ahuta na
e nwegasiri ebe di iche iche mmiri siri baa n’opi ugboguru. The e kwesiziri iju bu, e wepu
akuko Eri e dere na Baibul, nke a na-ejighi n’aka na ¢ bu Eri nke Igbo, kedu ihe 9zo ndi a
ji akwado nkowa ha banyere ndoro ndoro ha na-ado banyere ebe bu isi ala Igbo? QOzo bu
na omuymuy banyere agbury mmaduy, akuko ala nakwa ihe okpu di iche iche anaghi

akwado akuko ndi Nri na nke ndi Aguleri.

Mgbe e lere anya n’antoropoloji di ka Nwaezeigwe siri kowaa, Aguleri nwere nkeji ato
na-esighi otu ebe malite. A hazie ha n’usoro ha siri too onwe ha, ¢ nwere Ivite, Ikenga,
nke obodo ndi mebere ya gunyere Igbezunu, Umunkete, Ugwu na Adegbe; aha 0z9 e ji
mara ya bu Enugwu nakwa Ezi. Ndi okpu di na mpaghara Ivite bu ndi a huru di ka ndi
mbu bu uzo biri n’ala ahy ebe ndi Ivite n’onwe ha na-ekwu na ha bi n’ala ha tupu Eri na
ndi otu ya abia binyere ha. Nwaezeigwe kowara na Eri bu onye agha, nke a si na ¢ bu ya
guzobere obodo Igbezunu nke di na mpaghara Ikenga. Ndi na-eso onye agha Igala 9zo
aha ya bu Onoja Oboni busoro Aguleri agha otutu afo mgbe Eri biacharala; ¢ bu ha
guzobere Umunkete. N’otu aka ahy, ndi ymy nna Umuezeora kwuru na ha si n’Idu-Ime
nke di n’Ala-eze Bini ochie bia. N’ihazi mpaghara ndi a n’etu ha kwesiri isi di, o doola

anya ugbu a na ndi e nwere ike isi na ¢ bu ha nobu tupu ndi 0zo abia n’Aguleri bu ndi

Okpu Ivite ebe ymu nna ndi 0zo mebere mpaghara Ivite di ka Igbezunu na Umuezeora

nke Enugwu n’ Aguleri bu sonyeere ha ebe ndi Umunkete biara ka ndi a biacharala.

Ajuju ugbu a by, keduzi agburu Eri n’onwe ya si bia? The ajuju a ji di mkpa bu na o buru
na aka Eri di n’iguzobe obodo Igbezunu nke bu obodo a na-ahuta di ka nke di n’Igala na
omenala ndi Aguleri, ithe o gosiri bu na o bughi n’Aguleri ka Eri biri ndy ya, kama o bu
n’[gala. Otutu ndi oko akuko ala ma ndi si Aguleri ma ndi si ebe ¢9zo kwadoro echiche a.
[ji maa aty, M.C.M. Idigo bu onye Aguleri ma burukwa oko akuko ala tinyere onu
n’okwu ma kowaa na akuko ala ndi Aguleri o dere n’afo 1955 si na n’otutu senchuri gara
aga, ndi Aguleri bu n’Igala ka ha malitere ndy ha ma sikwa ebe ahu bia n’ebe ha ng ugbu
a. Idigo gara n’ithu kowaa na Eri di ka onye agha nakwa onye ndu duuru ndi be ya gaa
agha. Ka ha luchara otuty agha ma merikwaa otutu obodo ndi ha hugasiri ka ha na-eme
njem ha, ha guzobere ebe obibi n’Eri-aka, nke di mmiri Qdanduli nso, nke dikwa
n’agbata Ifite na Igbezunu Aguleri. Idigo kowakwara na ¢ bu ebe a ka Eri na ndi agha ya
si na-eje obodo Uruada, Nnadi na obodo ndi 0zo gbara ya gburu gburu ilu agha. Ha

nwaanyi ha, wube obodo ha ma suba asusu ha bu asusu Igbo.

Di ka Idigo siri kowaa, J. S. Boston weputara oge dee akuko ala obodo digasi
n’Anambra, Ala-eze Igala na Nsuka. Afo ise ka akwukwo Idigo were ya. Na nkowa ya,
obodo Umunri di n’ebe Odida Anyanwu kwuru na ¢ bu Eri, onye si Igala bia guzobere
obodo ha bu Aguleri. O kowakwara na otu nwa Eri, aha ya bu Nri, hapuru ulo nna ya jee

guzobe obodo a ma ta a di ka Nri na obodo Umunri ndi 9zo.

N’aka nke 9zo, Onwuejeogwu dere akuko ala Nri n’uzo puru iche iji kwalite Ala-eze Nri;
o kwuru na ¢ di nkomiriko na-akowa na mgbe Eri rutere Aguleri, o huru ndi bi n’ Aguleri
tupu ¢ bia. Etu o sila di, ihe di iche bu na ndi Eri zutere n’ Aguleri oge o biara enweghizi
ike icheta etu ha si bia biri n’Aguleri ma ya foduzie ebe ha si bia. IThe 9zo nkowa
Onwuejeogwu gosiri bu na ndi bibu n’ Aguleri tupu Eri awuchie ebiela ebe ahu otutu afo,
nke mere na ha enweghizi ike icheta etu ha siri bia biri n’ala ahu. Ka o sila di, ihe nke a

putara bu na Onwuejeogwu agbaala akuko a niile n’anwu site n’igosi na Eri abughi ya

guzobere Aguleri ma ya fodu Aguleri ma ¢ bu Nri ibu isi ala Igbo di ka obodo abug ndi a

siri azo.
NNWALE ONWE 1

Site n’ihe i ghotara n’ihe omumu a, kedu ihe i chere banyere ndoro ndoro ndi Nri na

Aguleri gbasara ebe bu isi ala ndi Igbo?

3.2 Ntulekgrita omenala ndi Ighbo na omenala ndi Juu

Di ka 1 siri ghota n’the omumu gara aga, otutu mmadu kwenyere na ndi Igbo si n’agburu
ndi Juu. Ufodu n’ime ndi kenyere n’echiche a bu Olaudah Equiano, G.T. Basden, Talbot,
Ojiaku, na otutu ndi 0zo. Ha kwenyere na omenala ndi Igbo yitere nke ndi Juu gosiri na e
nwere etu ndi Igbo na ndi Juu siri yite. O nweghi otu onye n’ime ha kowara etu ndi Igbo
na ndi Juu siri yite n’udi obara; ha niile gbadoro ukwu n’omenala. Mgbe a tulere omenala
ndi Juu ufodu di ka o si di na Baibul, bu akwukwo na-egosi akuko ala ndi Juu, a
choputara na n’ezie, e nwere ufodu omenala ndi Igbo na-eme yitere nke ndi Juu. Ka a
tulekorita omenala ndi Igbo na-eme yitere nke ndi Juu iji hy, n’eleghi anya, ihe mere

ufodu ndi akuko ala jiri kweta na ndi Igbo si n’agburu ndi Juu. Omenala ndi ahy gunyere:

Alumalu ikuchi nwaanyi

Otu n’ime alumaly e nwere n’omenala Igbo bu nkuchi nwaanyi. N’udi alumalu a, o buru
na di nwaanyi anwugQ, nwa nne di nwaanyi ahu ga-ekuchi nwaanyi ahu. Nke a ga-emezi
ka nwoke ahu nwee ike na-elekotazi nwaanyi ahu na umu ya anya di ka nna. Ndi Juu
nwekwara udi omenala a. N’akwukwo nso, a huru ebe Chineke nyere ndi Juu iwu, nke
mechara ghoro omenala ndi Juu, si ha, “Mgbe umu nne ndi ikom ga-ebiko, otu n’ime ha
anwuo, ma o nweghi nwa nwoke, nwunye onye ahu nwuru anwu agaghi anoro ebe ahu
bury nwunye nwoke ala 9zo. Nwa nne di ya ga-ekuchi ya, luru ya n’onwe ya di ka
nwunye, ruo oru kwesiri nwa nne di n’ebe ¢ no” (Dutronomi 25:5). Nke a gosiri na
omenala alumaly nkuchi nwaanyi ndi Igbo na nke ndi Juu yitere rie nne.

Iga odibo

Ndi Igbo bu ndi e jiri igba mbo mara. Aka oru e jiri mara Igbo bu oru ugbo, ikpu uzy, iku
akpu uzu. Ta a, mmepe ewerela otutu ndi Igbo ahu. Ha na-azuzi ahia di ka ndi nna nna ha
mere oge ha na ndi Potokiri na ndi agburu ndi 9zo na-azuko ahia. N’oge gboo, e nweghi
amumamu ulo akwukwo di ka o di ta a; umu aka na-amu aka oru di iche iche. Ha
mechaa, ha na-esi na ya enweta ihe ha ga-eji enyeju ndi be ha afg. O buru na mmadu na-
eme nke oma n’oru ugbo, izu ahia, iku azy, ikpu uzu, na ihe ndi 9z, ndi nne na nna na-
akponye ha umu ha ka ha fee ha afo ole na ole. Nke a na-eme ka yumu ha muta ihe ndi ahu
na-eme. Q buru na afg ole na ole e kwekoritara agachaa, a turu anya na ndi oga ga-edu
umu aka ahu ulo, ymu ntakiri ahu na-ebido nke ha. Nke a putara ih¢ nke oma n’akwukwo

Omenuko nke Pita Nwana dere.

Ndi Juu, n’aka nke ha, nwekwara omenala di etu a. Nke a putara ih¢ n’Opupu 21:2, ebe
Chukwu gwara ndi Juu si, “Mgbe 1 gbatara ohu bu onye Hibru, aro isii ka ¢ ga-abu ohu

gi; n’aro nke asaa ka ¢ ga-apu nwere onwe ya n’efu.”

Iri ji ohuru

Ji bu nri di ezigbo mkpa n’omenala Igbo. Ndi Igbo kwetara na ¢ bu Chukwu nyere ha ji
na ede ka ha were na-adi ndu di ka anyi gosiputara n’the gmumu ndi gara aga banyere
akuko Eze Nri nke ndi Igbo ji akowa etu uwa siri malite. Mmuo nwe ji Ahiajioku bu
nwoke, ebe mmuo nwe ede bu nwaanyi. Ndi Igbo na-ako ji na ede ebe ¢ di ukwuu. The
ndi 0zo ndi Igbo na-akoputa bu akpu, osikapa, una na nri ndi 9zo. Na nri niile ndi a, ¢ bu
ji kacha nke mere na ndi Igbo anaghi amalite iri ji ohuru n’afo ma ¢ buru na e bughi uzo
mee emume Iri Ji Qhury. Nke a bu emume ndi Igbo ji ekele Chukwu maka onyinye o
nyere ha ma rigkwa ya ka o chekwaa ha ruo afo 0zg, mgbe ha ga-emekwa emume Iri Ji

0z0. O bu n’onwa nke asatg n’afo o bula ka ndi Igbo ji eme emume iri ji ohury. O bu oge

a ka ha ji amalite igwuputa ji n’ala. Ndi Juu nwekwara omenala yitere nke ndi Igbo, di ka

0 di na (Dutronomi 16:9a & 10), ebe e dere si:

Izu asaa nke ubochi asaa ka 1 ga-aguuru onwe gi: site na
mgbe 1 na-amalite itinye mma iwe ihe ubi... I ga-emekwara
Jehova bu Chineke gi emume nke izu asaa nke ubochi asaa, di
ka otuty nke onyinye afo ofufo, nke aka gi si di nke i ga-enye

di ka Jehova bu Chineke gi na-agozi gi.

O bu ezie na nri ndi Igbo were di ka nke kacha na nke ndi Juu were abughi out; kama, ihe
a huru ebe a bu na di ka ndi Igbo si eme, ndi Juu na-emekwa emume iji malite iwe ihe

ubi.

Ibe ugwu

O buru na a myo nwa n’ala Igbo, a na-ebe nwa ahu ugwu n’ubochi nke asato e jiri muo
ya. A ka na-eme nke a ruo ta a. Ndi Juu, n’aka nke ha, na-ebekwa nwa tigwu n’ubochi
nke asatg. E nyochaputara nke a na Levitikus 12:3 ebe e dere si, “N’ubochi nke asato, a

ga-ebi ya ugwu...”

Ile omugwo

N’ala Igbo, ¢ buru na nwaanyi mug nwa, a ga-ezi ndi myru nwaanyi ahu ozi. Nne ya ga-
aga lee nwa ya omugwo. O bu n’oge omugwo ka nne nwaanyi ji akuziri nwa ya nwaanyi
mury nwa etu e si elekwata nwa ghuru anya nakwa ihe ndi 9zo di mkpa banyere izu nwa.
Nne nwaanyi ahu mury nwa bu ya ga-eje ozi niile di n’ulo ebe oru nwa ya nwaanyi muru
nwa bu irichi ahy na izu ike. Ufodu oge, omugwo na-ano otu ognwa ma o bu karia. N’oge
di etu a, nwaanyi mury nwa agaghi na-esiri di ya nri ma ¢ bu na-emere ya ihe ndi 9zo

maka na a na-ewe ya na ¢ dighi ocha. N’omenala ndi Juu, n’otu aka ahu, ¢ buru na

nwaanyi muo nwa, di ya anaghi emetu ya aka ma ¢ bu rie nri o siri ganye na ubochi iri

ato na ato agafee, di ka o di na Levitikus 12:2 &4)

... Nwaanyi, mgbe ¢ ga-atu ime, mua nwa nwoke, 0 ga-ano

na nsQ ubochi asaa, di ka ubochi idi na nso ka uba ya si di, otu

a ka ¢ gaghi aru oru. O ru ubochi iri na ato ka nwaanyi ahu

ga-anogide n’obara ka ime ya di ocha; o dighi ihe nso ¢ bula

0 ga-emetu aka, ¢ gaghi abakwa n’ebe nso ahy, rue ubochi

ime ya ka ¢ di ocha.
O buru na ¢ lee anya na ntulekorita omenala ndi Igbo na nke ndi Juu di ka anyi siri hu ya
n’ebe a, a choputa ihe mere ufodu umuafo Igbo jiri kwenyesie ike na ndi Igbo si n’agburu

ndi Juu.
NNWALE ONWE 2

I chere na ihe ndi a niile a myury n’ithe omymu a zuru iji si na ndi Igbo si n’agburu ndi

Juu?

4.0 MMECHI

I hula n’ihe omumu a na e nwere otutu uzo omenala ndi Igbo siri yite omenala ndi Juu. O
bu uzo niile ndi a mere ufodu ndi okammuta na ndi oko akuko ala jiri kwenye na o nwere
ihe jikoro ndi Juu na ndi Igbo. Naani ihe a na-amaghi rue ugbu a bu ma o nwere uzo
obara jiri jikgoo agburu abuo ndi a. A ga-echetakwa na e wepu omenala ndi a yitere onwe

ha, o nwekabeghi ihe okpu na- akwado echiche ha.

5.0 NCHIKQTA

N’ihe omumu a, a tuleela echiche di iche iche n’ihe omumu a banyere nghota ndi Nri na
nke ndi Aguleri. I hury na akuko Eri bu ihe gbara otutu gharii ebe o si bia biri na Nri ma

0 bu n’Aguleri. | ga-echeta na oge a myry maka etu uwa siri malite n’echiche ndi Igbo, i

hury na ufodu kwetara na ¢ bu n’elu igwe ka Eri siri bia. N’ebe a, ma ndi Nri na ndi
Aguleri kwetara na ¢ bu n’agburu ndi Juu ka Eri si. Ha kwetakwara na o bibu n’ala [jipt

ebe o ruru Fero ory puru iche tupu ¢ hapu ebe ahu bia n’ala Igbo.

6.0 IHE OMUME

Lebaa anya n’ufodu akwukwo ndi a di n’Edensibia nakwa akwukwo ndi 0zo ma kowaa

n’uju obodo ¢ nwere ike ikpo isi ala Igbo. Were atu dabara adaba kwado nkowa gi.

Yunit 4: ECHICHE NA-EKWU NA NDI IGBO SI N’ALA IJIPT

NDINA

1.0 Mkpolite
2.0 Mbunuche
3.0 Ndina Kpom kwem
3.1  Echiche na-ekwu na ndi Igbo sin’ala Ijipt
3.2 Nnyocha atutu na-ekwu na ndi Igbo si na mba ofesi wee wuchie
4.0 Mmechi
5.0 Nchikota
6.0 The omume

7.0  Nrutuaka/Ngumi

1.0 MKPOLITE

Na yunit a, 1 ga-eleba anya n’uma okwu nke abug na-akowa na ndi Igbo si na mba ofesi.
Ndi na-akwalite echiche a na-akowa na ¢ bu n’ala Ijipt ka ndi Igbo si malite ndu ha ma
sikwa ebe ahu bia n’ebe ha bi n’ala Igbo ta a. A tulesia echiche a na yunit a, a ga-eleba
anya n’ihe ufodu ndi okammuta kwuru banyere uma okwu a na-ekwu na ndi Igbo si mba

ofesi bia.

2.0 MBUNUCHE
Na njedebe ihe omumu a, 1 ga-enwe ike imata

1. Echiche ufodu na-akowa na ndi Igbo si ala Ijipt
2. The mere ha ji nwee udi echiche a

3. Echiche ndi oka mmuta ufodu na-ekwu na ndi Igbo si mba ofesi

3.0 NDINA KPOM KWEM

3.1 Akuko na-ekwu na ndi Igbo si ala Ijipt

Ufodu ndi nchocha na ndi akuko ala kwenyere na ¢ bu n’ala Ijipt ka ndi Igbo siri malite
ndu ma sitekwa n’ebe ahu zopu ije tutuu ha erute n’ebe ha bi ugbu a. Mana ebe nsogbu di
n’uma okwu a bu na ndi kwenyere n’akuko a ejighi otu olu; ha na-aru onwe ha uka. Nke
a mere ka o nyee nsogbu imatazi nke bu ezie. A ga-elebaa anya n’echiche ndi a n’otu

n’otu iji mata nke bu isi a huryu kwaba okpu n’ime ha.

M.D.W. Jeftreys, n’akuko ala ndi Igbo ¢ dere, kowara na ndi Igbo bu n’owuwa anyanwu
Afrika (n’ala Ljipt) ka ndu ndi Igbo malitere. [he mere o jiri kwuo nke a bu na o lere anya
n’etu e si kewaa ala Ijipt uzo abuo, ya bu, ndi bi na mgbago na ndi bi na mgbada Ijipt; etu
a ka ala Igbo siri di; ala Igbo nwere Qwuwa Anyanwu na Qdida Anyanwu n’ala Igbo. The
0zo Jeffreys gbadoro ukwu si na ndi Igbo si n’ala [jipt malite ndu bu na o lere anya
n’emume igbu ichi, nke a na-eme n’9dida anyanwu ala Igbo ya na otutu ihe ndi Igbo na-
eme n’ekpemekpe odinala. N’otu aka ahu, Afigbo dere na otu onye oko akuko ala, nke si
ma birikwa n’ Arochukwu koro na ¢ choputara ihe gosiri na omenala ndi Arochukwu bu
n’ala [jipt ka o malitere. Di ka anyi rutulara aka n’ithe omumu gara aga, aha nwoke a bu
E.K. Ijeomanta, onye kowara na o bu na ndida ugwu Nail nke di n’ala Ijipt ka ndi Igbo
malitere ndu ha ma sikwa n’ebe ahu zopu ije site n’'uzo Sudan kwafeta n’ebe ha no ugbu

a. Jeffreys akowaghi ihe mere ndi Igbo ji si n’ebe ha bibu puo.

E wepu obere ihe ndi oko akuko ala ndi a gbadoro ukwu, ya bu na ndi Igbo si ala Ijipt
puta, ¢ nweghi ihe okpu o bula ha ji akwado echiche ha. Nke a mere na echiche ha

akwudochasighi ike; o bughi akuko ala ndi Igbo ga-anabata di ka akuko ala ha. The ¢zo
dikwa mkpa iruty aka n’ebe a bu na mmadu abuo ndi a enweghi oge ha kwuputara ndi

Igbo si hapu ala Ijipt bia n’ebe ha bi ugbu a ma o bu etu ha siri mee njem a.

N’aka nke 0zo, onye 0zo kwadoro echiche a bu odee akuko ala, Amaury Talbot. O jiri
akuko 0zo kwado nkowa ya. Talbot n’akwukwo ya o kporo The Peoples of Southern
Nigeria dere na ¢ bu n’afo 1870 TK ka ndi Igbo siri n’ljipt zopu ije. O kowara na ihe
mere ndi Igbo jiri si n’ala Ijipt puo bu maka agha Nubia nke Amenemhat na mmeri ndi
Hisos meriri ndi [jipt n’agha. Di ka Talbot siri kowaa, ¢ bu onodu agha a mere ufodu ndi
[jipt jiri si n’ala Ijipt gbapu 0so ndu gbalata n’ala ndi Yoruba nke anyi ma ugbu a di ka
Oyo nakwa n’ufodu ebe ndi Igbo bi ugbu a. Sabinus Iweadighi dekwara na onye 9zo
kwadoro echiche Talbot bu Niven, otu onye ofisa ndi nchinike; o dere na ndi Igbo si

n’owuwa anyanwu Meka nakwa n’Ijipt.
NNWALE ONWE 1

- Chikota ihe 1 ghotara n’echiche a na-ekwu na ndi Igbo si n’ala Ijipt kwata n’ala Igbo.

3.2 Nnyocha atutu na-ekwu na ndi Igbo si na mba ofesi bia

Di ka otu n’ime atutu na-akowa ebe ndi Igbo siri bia, uma okwu a na-akwado na ndi Igbo
si n’agburu ndi Juu bia. Uma okwu enwetala ezi nkwado ma n’aka ndi Igbo ma n’aka ndi
na-abughi ndi Igbo, ndi na-atunyere ya mmegbu a na-emegbu ndi Igbo na ndoro ndorg
ochichi Naijiria. Aha 9zo e jiri mara atuty a, di ka Afigbo siri kowaa, by atutu Uma okwu
Nsina Owuwa Anyanwu. Q bu ezie na otuty umu afo Igbo, ndi na-ako akuko ala,
kwenyere n’akuko a; etu o sila di, ha kwesiri ibu uzo nyochaa ya nke oma. Qtuty n’ime
ha jikwazi ihe e dere na Baibul na-akwado nkowa ha.

Nke a mere a ga-eji juo ma echiche a o malitere n’aka ndi Igbo? O bu oru aka ndi
nchinike mere ka ufodu ndi Igbo, ndi gury akwukwo, nabata ya n’ike? Nke bu eziokwu
bu na mgbe ¢ lere anya n’etu echiche a, nke mechara buru atutu siri malite buru isi okwu

a kpu n’ony, a choputara na ¢ bu n’aka ndi ocha nakwa ndi nchinike ka ¢ malitere. A ga-

echeta na e kwuburu n’ithe omumu gara aga na onye Igbo mbu bu uzo malite echiche a bu
Olaudah Equiano. Q bu echiche Equiano onye e rere n’ohu rega mba ofesi na senchuri iri
na asatg kwenyesiri ike na ya. Afigbo kowara na echiche yma nsina owuwa anyanwu a
gbara mgborogwu n’otutu obodo di n’etiti Sudan. Tupu senchuri iri na asatg a gara aga,

ndi Igbo na ndi Sudan azukolaari ahia ihe di ka o peka mpe senchuri asaa ma o bu asato.

Izukorita ahia na-eme ka ndi na-azukorita ahia na-atukorita echiche; nke a na-emekwa ka
nkwenye ndi ahia ndi a na-agbasa n’etiti onwe ha. Ya kpatara na yma a na-ekwu na ndi
Igbo si n’agburu ndi Juu batara n’akuku ala Igbo ufodu site na ndi zury ahia oge ahy. O
nwere ike bury ebe ahu ka Equiano siri muta ufodu echiche a. The mere Afigbo jiri nwee
nkwenye di etu a bu na o kpeniri na ¢ bury na ¢ bu ezie na ndi Igbo si n’agburu ndi Juu,
ufodu ndi okenye na-agughi akwukwo bi n’ala Igbo ga-amakwa ya bu akuko. O bu naani
otu onye, E.K. [jeomanta, bu onye kwugooro ihe di etu a; etu o sila di, nkowa ya rugara
aka na ndi Igbo si n’ala Ijipt. [jeomanta kwukwara na o bu n’onu otu okenye, QOkpani
Okonkwo, onye bu warant chiif ka ¢ nuru akuko a. O dikwa mkpa igbakwunye na mgbe
e rere Olaudah Equaino n’ohu ma kporo ya laa mba ofesi, ¢ di naani afg iri na abug. Nke
a putara na ¢ di otutu ihe ¢ na-amaghi oge ahu n’ihi na ¢ ka adi na nwata. Di ka otutu
umu aka, o diiri ya mfe ikweta akuko ¢ bula o nuru n’ajughi ajuju. Ya mere o ga-ekwe
ghota na naani echiche o nwere banyere ndi Igbo oge 0 no na mba ofesi di ka ohu nakwa

oge o nweere onwe ya, bu ithe ndi ¢ nuru di ka nwata.

0zo di ka ibe ya bu na Equiano n’onwe ya kwuru na tupu o dee akwukwo edendu ya bu
Interesting Narrative of the Life of Olaudah Equiano or Gustavus Vassa The African nke
0 noro na ya kowaa na ndi Igbo si n’agburu ndi Juu, o guru akwukwo ndi a: Commentary
on Genesis nke John Gill dere, ntughari akwukwo Hugo Grotius nke Qkm. John Clarke
tughariri Truth of the Christian Religion, nakwa The Scripture Chronology (1730) nke
Rev. Arthur Bedford dere. Ebe ¢ bu na ndi a niile dere maka omenala ndi Nigro, o ga-adi

mfe ighota na ithe Equiano gutara n’akwukwo ndi a bu nke o jiri tunyere ndi Igbo.

N’iga n’ihu, obibia ndi ocha n’ala Igbo nakwa mgbasa ekpemekpe ndi uka gbasara n’ala

Igbo mere ka uma a gbasaa n’etiti ndi Igbo. Otutu ndi Igbo gutaziri maka ahuhu ndi Juu

tara na Baibul nakwa etu ebo iri nke Izrel, nke mere ha jiri kwenye na otu agburu ndi a
nwere ike bury na ha wagharigidere bata n’ala Igbo. Ihe 0zg gbasara echiche n’ala Igbo,
n’oge ochichi nchigbu ndi ocha, bu uma okwu Ham, nke ndi ocha kowaa na ndi Afrika

(ndi isi ojii) siri n’agbury Ham puta.

Gmé okwu Ham a na-akowa na ihe niile di mma n’Afrika si n’agburu Ham, ndi so
n’agbury Kokosus bia. Gmé okwu Ham a na-akowakwa na ndi Igbo si n’QOwuwa
anyanwu, ala Ijipt ma o bu Hibru. Ndi ocha choputara na ndi Afrika ka ano n’isi, ¢ bu ya
mere ha ji kuziere ndi Igbo ozigbo, bu ndi ¢ na-agu aguu imata etu ha siri malite yma
nsiripu a. Ka manyere ha ikweta na ndi Igbo bu ndi Juu e ji ka ohu n’ala Ijipt. Nke a mere

ha ji si ebe ahu kpafuo oge ndi Juu siri n’ala Ijipt puo.

Akuko nsiripu ndi Igbo ndi gbadoro ukwu n’uma okwu Ham aburula okwu a kpu n’onu
otutu afo. O ka abukwa isi okwu kpu oku n’onu n’ububo ndi oko akuko ala. D1 ka Afigbo
siri kowaa, otutu nchocha e merela n’Afrika kamgbe 1950 iji kowaa akuko ala otutu

obodo n’ Afrika azoputala ndi Igbo n’aka umaokwu Ham.

A choputakwala na ¢ wepu ihe ufodu kowara isi okwu a na ihe e dere na Baibul banyere
ndi Hibru na omenala ha, nke ndi na-akwalite echiche a gbadoro ukwu na-akowa na ndi
Igbo si n’agburu ndi Hiburu ma o bu n’ljipt, e nweghi otutu ihe okpu ma ¢ bu ihe igba
ama 0zo ndi a nwere iji kwado nkowa ha. Q bu nke a mere na otutu ndi ma ihe ekwe na-
aku n’akuko ala ejighi echiche a kporo ihe. Ajyju a na-aju by, kedu ihe kpatara ndi a na-
akwalite echiche a ji akwaite ya? O nwere uru ndi nchinike bu n’obi irite site n’ikwalite

echiche a?

Afigbo kowara na site n’ikwado echiche a, ¢ mere ka ndi Igbo huta onwe ha ka ndi no
n’agbury ogo elu na ndi di mkpa, karia ka ndi ocha na-achigbu ha siri huta ha; uche ha
ime ka ndi Igbo huta onwe ha ka ndi na-abughi agburu nkiti di ka agburu ndi ¢zo
n’Afrika. Mbunuche nd[ nchinike ¢zo n;igbasa echiche a bu ka ndi Igbo kweta na ha
nobu n’okpuru ochichi ndi Ijipt ma ¢ bu nke ndi Juu. Site n’ikwenye na nke a, ha ga na-
akuziri ya umu na yumu umu ha. Ndi ocha mere ka ndi Igbo huta ohu ha bu n’okpuru ndi

ocha di ka ihe na-abughi ihe ohuru kama ¢ bu etu ndi nna nna ha (bu ndi Juu ma ¢ bu

n’ljipt) siri bie ndy, nke mere na ha kwesiri thuta ochichi ndi ocha di ha ka ¢ bu
mmenyere ka a na-emenyere ha. Qzo bu na echiche a nyeere ndi ocha aka ichigbu ndi
Igbo, bu ndi hiaburu ha ahu ichikwata. Atuty Ham a by otu yzo ndi ocha jiri webata usoro
ochichi nchigbu mkpuke, nke ndi Briten ga-esi norg be ha na-ekpebi ihe ga na-eme n’ala

Igbo.

Kama ijikota ndi Igbo onu, uma okwu Ham na-ebute ogbata uhie na ndoro ndoro n’etiti
obodo ufodu banyere ebe bu isi ala ndi Igbo. Nke a putara ihe n’akuko ndi Nri na Agulu.
Nghotaghie a adighi mma maka na ndi Igbo kwesiri inwe otu olu ma jikota onwe ha onu

maka agamnihu ha. Nke a so n’ithe meziri o ji di ka ndi Igbo enweghi eze.
NNWALE ONWE 2

1. Deputa ma kowaa n’okwu nke gi, mgbe echiche a na-ekwu na ndi Igbo si na mba
ofesi bia malitere na ihe ndi di iche iche butere ya.
2. Kedu ndi kwalitegasiri echiche a.

3. Gini mere ha jiri mee nke a?

4.0 MMECHI

Na yunit a, 1 hukwala echiche ufodu na-akwado na ¢ bu na mba ofesi ka ndi Igbo si bia,
mana n’uche ufoduy, ¢ bu n’ala [jipt ka ndi Igbo malitere ndu ha, tupu ha abia n’ebe ha no
ugbu a na Najjiria. Ozo kwa, n’ebe a, e nyochakwaziri atutu a n’uzo di nke nke iji ghota

ihe mere ndi na-akwado echiche a ji na-akwado ya.

5.0 NCHIKQTA

Ihe 1 mury na yunit a nwere ike buru ihe mere ufodu ji ekweta na o nwere ihe jikoro ndi
Igbo na ndi Yoruba. Qzo, nkwenye ufodu na-akwado echiche a, di ka a mury na yunit a,
abaghi uba ka ndi na-asi na ¢ bu n’agburu ndi Juu ka ndi Igbo si. N’aka nke 0zo, i hula

site na nnyocha e mere n’ithe omumu a na echiche ahu na-ekwu na ndi Igbo si na mba

ofesi bia nwere ike ibu oru aka ndi nchinike; a hula ihe kpatara ha ji gbasawa echiche di
etu a. O kwesiri ka nchocha ogbara ohuru banyere ndi Igbo nyochaa yuma okwu a nke
oma ma mata nke bu eziokwu ma si na ya tulee eziokwu di n’akuko Baibul banyere ndi

Juu na omenala ha.

6.0 IHE OMUME

a. Site n’ihe 1 ghotara n’ihe omumu a, kedu ihe mere otutu ndi Igbo ji nabata echiche na-
ekwu na ndi Igbo si n’agburu ndi Juu bia?
b. Kedu uru i chere ndi Igbo na-akwado echiche a na-erite site n’itkwado echiche na-

ekwu na ndi Igbo si n’agburu ndi Juu ma o bu n’ala Ijipt bia?

YUNIT5: UMA OKW U NA-EKWU NA NDI IGBO SI NA STEETI DI NA
NAIJIRIA NA UMA OKWU NA-EKWU NA O NWEGHI EBE
NDI IGBO SI BIA

NDINA

1.0 Mkpolite

2.0 Mbunuche

3.0 Ndina Kpom kwem
3.1 Uma okwu na-ekwu na ndi Igbo si na steeti ndi di n’ime Naijiria
3.1.1 Akuko Eze Chima
3.1.2 Echiche na-ekwu na ndi Igbo si Amaigbo

3.2 Ijiihe okpu wee kwado nkowa ha
3.3 Uma okwu na-ekwu na o nweghi ebe ndi Igbo si bia

4.0 Mmechi
5.0 Nchikota
6.0 The omume

7.0  Nrutuaka/Ngumi

1.0 MKPOLITE

Na yunit ndi gara aga, i muru ufodu echiche na-akwado uma okwu na-ekwu na ¢ bu na
mba ofesi ka ndi Igbo si bia biri n’ala Igbo. Na yunit a, i ga-eleba anya n’uma okwu abuo
ndi 0zo ndi na-akowakwa ebe ndi Igbo si. Otu n’ime uma okwu a ga-eleba anya na yunit
a na-akowa na ndi Igbo si n’ufodu steeti di na Naijiria bia. Uma okwu nke abuo na-
akowa na e nweghi ebe ndi Igbo si bia. Ka ¢ lebaa anya n’'uma okwu abuo ndi a iji

matagasia mkpatara echiche ndi a.

2.0 MBUNUCHE
Na njedebe yunit a, 1 ga-enwe ike ghota:

a. The banyere yma okwu na-ekwu na ndi Igbo si na steeti Naijiria ndi 9zg bia
b. Uma okwu na-ekwu na e nweghi ebe ndi Igbo si bia.

c. Echiche na-akwado uma okwu ndi a.

d. Ndi na-akwado ha.

e. Etuuma okwu ndi a si nye aka n’ikowa ebe ndi Igbo si.

3.0 NDINA KPOM KWEM

3.1 Uma okwu na-ekwu na ndi Igbo si na steeti ndi di na Naijjiria

Ndi na-akwado uma okwu a kwenyere na o bughi na mba ofesi ka ndi Igbo si bia n’ebe
ha bi ugbu a; ha na-aru na ¢ bu n’ufodu steeti di n’ime Naijiria ka ndi Igbo malitere ndu
ha, si ebe ahu bia n’ebe ha bi ugbu a. O bu ezie na o nweghi onye nwere ike ikwu deeti
ndi Igbo mere njem, nke ha jiri si n’ala di iche iche na Naijiria bia biri n’ala Igbo mana a
na-eche na o nwere ike ibu na senchuri iri na ato gara aga. Ihe mere ¢ ji eche etu a bu na
Robet Smith kowara na ndi niile a chupuru achupu oge ndi Yoruba na-eguzobe ala-eze ha

di iche iche kwafere n’Etiti Qdida Anyanwu Naijiria; ndi Igbo kwafetara n’ala Igbo.

Njem 0zo ndi mmady mere sitere na nchugbu sitere na nhiwe na mmepe ala-eze Bini.
Oge ndi Bini na-ebu agha di iche iche ibawanye ala-eze hau, otutu mmadu gbara 0so ndu
st n’Etiti Odida Anyanwu Naijiria gbadata ala Igbo. A na-akokwa na ¢ bukwa na Bini ka
ndi nna ochie ndi Onicha siri gbapu 0so ka e merichara ha n’agha oge ha bi na Bini. Ha
gafere Osimiri Naija ma wube Onicha. Oriji kowara na otutu ndi a gbatara n’ala Igbo

sokwa na ndi nufegara na Ngwa, Ikwere na [jo.

Echiche a na-akowa na ndi Igbo si na mpaghara Enugwu ma ¢ bukwanu Benue bata
n’ebe ha bi ugbu a. Ufodu ndi na-akwado echiche a na-akowa na ¢ bu n’aba osimiri Naija
na Benue ka ndi Igbo si malite ndu ha. Di ka ¢ di n’ufodu akuko odinala ndi Igbo, ndi
nna Igbo ochie bu ichu nta ka ha jiri malite ndy ha. Ndi na-akwalite echiche a kwenyere
na ¢ bu n’ebe a osimiri Naijja na nke Benue zukorgo ka ndi Igbo mbu na-achu nta siri

malite ndu ha ma sikwa n’ebe ahu gbadata n’ebe ndida anyanwu Nsuka-Okigwe.

Ugbu a, ka e lebaa anya n’akuko a iji ghota ihe di na ya. O burugodi na n’ezie na ndi nna
nna ndi Igbo bu n’aba osimiri Naija na Benue ka ha siri malite ndu ha, ajuju e kwesiri iju
n’ebe a by, keduzi ebe ndi Igbo biri tupu ha agbasaa gaa ebe ndi 0zo. O bury na e lee
anya n’ukpuru ntg-ala eserese odidi ala Igbo, a ga-ahu na ebe mbu di larii too ato mmadu
biri n’ala Igbo bu na gburu gburu Nsuka-Okigwe na Qka-Olu. N’ebe a, Nsuka no n’odida
anyanwu ebe Qkigwe no n’etiti ala Igbo ma gbatiruo Arg. Afigbo dere na naani ihe nwere
ike igbanwuo echiche bu ma e nwee nchoputa 0z na-agbagha nke a. Obodo ndi di na
mpaghara ndi a, a kporo aha, okachasi Qka echefuchaala akuko banyere etu ha siri bia
biri n’ebe ha bi ugbu a. Ha enweghi usoro akuko nkomiriko di ka ndi Nri na Aguleri siri
nwee. Nke a mere na otutu n’ime ndi obodo ndi bi na mpaghara Nsuka-Okigwe ma ¢ bu
Oka-Oly, okachasi ndi Oka, kwetara na ndi nna nna ha bu n’ala ka ha si pulite. Ufodu
n’ime ha kwetara na ndi nna nna ha si n’elu daa n’ebe ha no ugbu a, mana n’akuku ala

Igbo ndi 0zo, ha nwechara akuko banyere etu ha siri bia biri n’ebe ha bi ta a.

Ihe 0zo ¢ nwere ike iji kwado na ndi bi na mpaghara Oka-Qlu na Nsuka-Okigwe bu ndi
mbu biri n’ala Igbo tupu ndi 9zo abia bu maka etu ahihia di n’ala ha siri gbanwee. E lee

anya, a hu na ala ndi Oka, iji maa aty, adighizi ka ala Igbo ndi 0zo nke putara na ala ha

adighizi eme nri ka ala Igbo ndi 0z9. Nke a nwere ike buru na ihe kpatara ya bu na o teela
e jiri kowaa ya ihe. Ala ha akpoola nky, okachasi na Nsuka, nke na ndi bizi n’okirikiri
ebe ndi a ejighizi oru ugbo mere aka oru; otutu n’ime ha tughariziri buru ndi oka n’ikpu
uzuy, ikpu ite, izu ahia, dibia mgborogwu na mkpa akwukwo na ikwa nka di ka nkata,

oche, akwa, dg.

Ihe ¢9zo e nwere ike iji kwadoo na ndi Igbo bi n'ugwu ndida anyanwu ala Igbo bu uzo
biwe n’ala Igbo tupu ndi 0z abia binyere ha bu na ala ndi gbara obodo ndi a gburu gburu
bu naani ala mmiri mmiri. Oge ahy ndu malitere n’ala Igbo, mmadu enweghi ike ibi
n’ebe ala di larii. O bu nke a mere ndi nna ochie obodo ndi a jiri gbagoo n’ugwu, ebe ala

kporo akpo jee biri; nke a mere n’otuty afo tupu a myo Kraist.

N’otu aka ahu, e nwekwara ike isi na ufodu ndi Igbo, n’oge ochie ahy, so na-agbago
n’ugwu ndida anyanwu ahuy, gara n’ufodu ebe ala kporo nku biri, ndi a gunyere Urata,
Echie, Ikwere, Asa, na Ndoki. Obodo ndi a bu obodo ndi mebere odida anyanwu ala

Igbo.

E leghi anya, ihe mere ndi Igbo mbu jiri si n’aba osimiri Naija na nke Benue kwalie bu
ichu nta. Di ka e kwuburula, na mgbe ochie ahuy, ¢ bu ichu nta ka ndi Igbo ji enye ezi na
ulo ha nri. E nwere ike isi na ndi Igbo mbu egbuchaala ma ¢ bu achumiela anu niile di
n’okirikiri ha; nke a mere ha jiri gbadaba n’odida anyanwu Qkigwe na Qka-Olu maka
ichu nta. N’ebe a, ha turu anya ihu otutu anu ohia di iche iche maka na ala ndi foro bu

apiti. Omenala ndi Nri kowara nke a.

E nwere otu nkomiriko ndi Nri na-agba ama na ¢ by na mpaghara Ndida odida anyanwu a
(Oka-Olu ma ¢ bu Nsuka-Okigwe) ka oru ugbo na nka ikpu uzu bu uzo bido n’ala Igbo
niile. E nwere ike iru uka na nka iko oru ugbo na nka ikpu uzu bu na Sudan ka o si bata

na odida anyanwu Afrika. Naani okpu Platu puru ikwado ma ¢ bu gbaghaa nke a.

Nkomiriko ndi Nri kwadoro na ndi Qka bu ndi mbu bu uzo n’ala Igbo tupu ha abia. A ga-
echeta akuko a koro na mbuy banyere etu uwa siri malite n’echiche ndi Igbo. A bia

n’akuko Eri, a ga-echeta na oge Chukwu nyere Eri mkpuru ka ¢ koo, Eri gwara Chukwu

na ywa niile bu so mmiri mmiri, nke mere Eri jiri kpota ndi okpu uzu si Qka, ndi biara
misisia mmiri niile ahy. Akuko a gosiri na ndi mmadu ebirila n’Qka tupu Chukwu ezidata
Eri n’elu uwa. The 9zo akuko a gosiri bu na ndi Qka aburula ndi oka ikpu uzu tupu mgbe
ahu. The 0zo akuko a gosikwara bu na ndi Qka akoputawala ihe ubi ma ¢ bu mara ka e si
aru oru ugbo bu nke ha ji enyeju onwe ha afo tupu Eri agbadata n’elu uwa ma ¢ bukwanu

tupu ala Igbo ¢ bula amata ihe ekwe na-aku.

Adiele Afigbo kowara na otuty ndi Igbo na-arugara obodo di ha nso na ndida anyanwu
nakwa n’odida anyanwu Naijiria di ka ebe ha si malite ndu ma sikwa ebe ahu bia n’ebe
ha no ugbu a. Obodo ndi a bu Bini na Igala. Obodo ndi di n’odida anyanwu na-asi na ha
si Igala ebe obodo ndi di n’owuwa anyanwu na-asi na ha si Bini bia. Ufodu ndi na-asi na
ndi si Bini na Igala mejuputa ha. Ndi na-akwado echiche a kwetara na o buru na e lee
anya n’ala Igbo ta a, na a ga-ahucha nriba ama na-egosi na obodo Igbo ndi a sicha na Bini

na Igala bia.

Afigbo gara n’ihu kowaa na agburu Umu Eze Chima nke ihe mebere ya gunyere Onicha
Ugbo, Onicha Olona, Onicha Ukwa, na Onicha Ibabo na-ekwu na ¢ bu na Bini ka ha si
bia biri n’ebe ha bi ta a. N’aka nke 9z9, Nsuka na Eha Alumona na-arygara [gala aka di
ka ebe ha si bia n’ebe ha bi ta a. Qzo kwa, Agbo, Isele Ukwu, Obio, Igbouzo na Ezi si
n’ala Igbo bia. Obodo ndi di na Ndida Qdida Anyanwu nke ndi biakoro mebe ya gunyere
Ndoni, Utoku, Akrai na Asaba, nke di n’ebe ndida anyanwu. Afigbo kowakwara na ufodu
ndi Enugwu-Ezike na-ekwu na ha si Bini bia, ebe ufodu n’ime ha na-ekwu na ¢ bu Igala
ka ha si. Obodo ndi mebere Aro na-ekwu na ha si ebe di iche iche biakoo onu buru ndi
Arg. Obodo ndi ahu ha na-ekwu na ha si bia gunyere Igbo, Ibibio na Akpa. Ndi si Akpa
kacha n’onu ogu maka na o bu ndi Akpa duuru ndi 9zo bia mebee obodo ahu. Ufodu

n’ime ha na-azu ahia ebe ufodu bu eze mmuo.
NNWALE ONWE 1

a. N’ihe omumu a, njem ole ka a kporo aha ndi mmadu meére¢ si n’otu ebe nuje n’ebe

0z0?

b. Kedu ihe i ga-eji kwadoo ma ¢ bugbaghaa nkowa Afigbo kowara banyere ebe mbu
ndi Igbo biri n’ala Igbo?

c. Deputa ebe Afigbo kwuru na ndi Igbo izizi ma kwado nkowa gi.

3.1.1 Akukg Eze Chima

Otu n’ime akuko mmalite nke kacha doo anya ma buru nke ¢ ji akwado uma okwu na-
ekwu na ndi Igbo si na steeti ndi 0zo di na Naijiria bia bu akuko Eze Chima. Akuko a na-
ekwu na obodo nakwa agburu jiri akuko a mere akuko nsiriu ha bu ndi huru Eze Chima
di ka nna ha ochie. Chima a so n’otu nnukwu chiif e nwere na Bini na senchuri iri na isi.
Afigbo kowara na Chima a na ndi be ya bi na Bini otutu afo rue mgbe okwu daputara
n’etiti Chima na chiif 9z¢ (onye a kpoghi aha). Esemokwu a banyere olili otu chiif nwury
anwu na onye ga-eri ekpe chiif ahu. Mgbe Oba na-achi Bini huru na esemokwu ahu na-
emebiri ya ihe, gokachasi n’ochichi obodo, o tinyere onu n’idozi chiif Bini ahu na Chima.
N’ime nke a, Oba Bini wetara akpati ozu abuo doba n’ala. Chima na chiif Bini ahu
amaghi ihe di n’akpati ozu ahu. Etu o sila di, ihe di n’ime otu akpati ahu bu ozu chiif ahu
nwuru anwu ebe ukwu nku di n’akpati nke abug. Oba tiri iwu na onye n’ime ha butere
akpati ozu chiif nwuru anwuy, lie ya, ga-ewere ihe niile chiif ahu lara mmuo nwere. Chima
di ka onye okwu ya kacha ada uda n’ime ha abuo putara, ghoro otu akpati; chiif nke 9zo
buru akpati nke 0zg. Ka e mechara ka Chima choputara na akpati nke o ghoro bu ukwu

nku di na ya, o wutere ya nke ukwuu.

N’ihi odida a Chima dara n’asom-mpi a, o (Chima) duru ndi niile na-eso ya (ma ezi na
ulo ya) hapu Bini gbadata na mpaghara Naija. Ka Chima na ndi ya na-agbada na
mpaghara Naija, ha kwuysituru na Agbo nke a na-akpo Owuoru ma ¢ bu Ani-Agidi mgbe
ahu. Ka ha ruru n’Agbo, asusu Igbo ha malitere suwa mere ka ha chefuwe asusu Edo ha
mabu. O teghi aka, Chima malitekwara njem ya 0z9; ka ha na-aga, ufodu n’ime ndi niile
so ya, ndi ike njem ahu gwurula, malitere kwusiba n’obodo ndi ha na-agafesi n’uzo.

Mana Chima kporo otutu so ya rute na mpaghara osimiri Naija ebe ha zutere ndi Igala

nyeere ha aka site n’iji ygbo ha bufee ha Osimiri Naija. Ka ha gafechara osimiri Naija, ha

noduziri ebe ahu guzobe obodo nke ha, nke a ma ta a di ka Onicha.

Afigbo kowara na ihe na-akwado akuko bu na ndi Onicha nwere eze di ka nke ndi Bini.
0zo, aha echichi eze Onicha na ndi Ichie di ka nke ndi Bini. Qzo di ka ibe ya bu na otutu
ihe di n’obi Eze Onicha bu aha Bini ma o bu Ika Igbo, nke na-egosi uzo ndi Onicha siri

mee njem ha jiri bia n’ebe ha bi ugbu a.

O bughikwa naani ndi Onicha na-ekwu na ha si Bini bia n’ebe ha bi ta a. Obodo di ka [jo
na Ichekiri na-ekwu na ¢ bu na Bini ka ha bia ebe ha no ugbu a. Ihe mere nke a bu na
n’oge ochie ahy, ala-eze Bini so n’ala eze kachasi, nwee okwa ochichi toro ato ma na-
agakwa n’ihu n’aku na uba. Otutu obodo di na Ndida Naijiria na-akokwa na ha si Bini;
ihe o gosiri bu na akuko ndi a nwere ike ibu akuko nkiti obodo ndi a ji na-akowa ebe ha si

n’udi ga-eme ka a na-ahuta ha di ka oke obodo.

Ka o sila di, a tulee onu ogu ndi no na Ndida Naijiria na senchuri iri na isii, bu oge akuko
a koro na Chima na ndi be ya mere njem a, a ga-achoputa na akuko eze Chima a riri
mperi. Ihe a na-akowa ebe a bu na ¢ lee anya n’onu ogu ndi Onicha na senchuri abug na
ato, mgbe Chima na ndi ya batachara n’Onicha, di ka akuko a si koo, ndi Onicha kwesiri
ibu ibu karia ndi Edo. O buru na onu-ogu mmadu ndi si Edo puta buru nnukwu ibu, di ka
akuko a siri kowaa, ka senchuri abug ma ¢ bu ato gasiri ha jiri biri n’Onicha, ebe niile
gaara ejuputa na mmadu. The nke a putara bu na ihe a koro na imerime mmadu si Edo
nugaa Onicha abuchaghi eziokwu. O nweghi ka onu-ogu mmadu ha etu ahu ga-esi hapu
Bini n’onu ukporo. A ga-echeta na di ka Basden siri gbaa ama n’akwukwo ya o biputara
na 1921, otutu ebe n’Onicha bu mmiri mmiri. Anu ohia di iche iche juputara n’ala ahy;

nke a bu maka na ala ndi ahu ka abu oke ¢ohia oge ahu.

Ozo di ka ibe ya bu na e lee anya n’asusy, o nweghi ka ndi a mury n’Edo, na-asy Edo ga-
esi nu asusu ohuru 0zo chefuo asusu epum ha di ka akuko a siri koo. Nke 0zo bu na, onye
0 bula duru ndi a si n’Edo puta n’Onicha kwesiri ibu onye chiri echichi, gbaa mgborogwu
na Bini ma burukwa onye a muru zuo na Bini. Q nweghi ka aha nwoke di etu a ga-esi

buru Chima nke bu aha Igbo. Afigbo kowara na Chima bu aha a na-aza n’Arg. O bu nke a

mere ufodu ndi Arg jiri kwuo na Chima bu otu onye na-aru ory n’ulo ikpe Oba Bini.
N’ihi esemokwu daputara ebe ahy, ¢ hapuru Bini kporo ndi be ya gbadataba ebe Naija.
Ndi Onicha, n’aka nke 0z, kporo ya Chime. Ka o sila di, e kwesiri ibu n’obi na akuko

Umu Chime bu otu n’ime otutu akuko na-ako etu ndi Igbo siri bia n’ebe ha bi ugbu a.
NNWALE ONWE 2

a. Chikota ihe niile i ghotara banyere akuko eze Chima di ka o si metuta akuko na-ako
na ndi Igbo si na Bini bia.

b. Olee etu i si kwetadebe na akuko a kowara etu obodo Igbo ndi 9zo siri malite?

3.1.2 Akuko na-asi na ndi Igbo si Amaigbo gbasaa

Akuko a na-akowa na ¢ bu n’Amaigbo Isuama ka ndi Igbo si malite ndy. Onye na-
akwalite echiche a bu John Nwachinaemere Orji. Ihe mere Orji jiri kwenye na Amaigbo
bu ebe ndi Igbo siri malite ndu ha bu na o dere na n’otutu ebe n’ala Igbo ta a, a na-ahuta
omenala ndi Amaigbo na ya n’otu uzo ma ¢ bu uzo 0z9. A ga-echeta akuko a mubury
banyere etu ndi Igbo siri malite ndy, bu nke a koro maka Amaigbo. O bu n’Amaigbo a,
nke onye guzobere ya bu nwoke aha ya bu ‘Igbo’, ka Orji kowara na ufodu ndi Isuama
na-ekwu na ha si puta. Orji dekwara na ufodu kwenyekwara na ¢ bu n’Amaigbo Isuama
ka ndi Igbo siri malite ndu ha tupu ha agbasaa n’ebe ndi 0zo ha bi ta a. Mana ebe mmiri
siri baa n’opi ugboguru bu na echiche a Orji na-akwalite abughi nke e merela ezi nchocha

na ya. Q bughikwa akuko otutu ndi gkammuta n’akuko ala Igbo maara maka ya.

Obodo ndi omenala Amaigbo metutara nke ha gunyere Isuama Owere, otu obodo Isuama
ndi di n’okirikiri owuwa anyanwu ala Igbo ndi gunyere Ahiara Obowo, Ohuhu Ngwa na
Ikwere Echie. Orji kowakwara na ndi Umuahia Ibeku na mpaghara owuwa anyanwu
Isuama na-asikwa na ha bu otu n’ime umu Igbo mutara, nke si n’okirikiri Qlu guzobe
obodo ha. O bu na mgbago ugwu Ohafia Arochukwu ka ufodu ndi si n’owuwa anyanwu

Isuama siri puo jee n’ebe ha bi mebe obodo ndi di n’odida anyanwu ala Igbo ugbu a.

Iji kwado echiche ya, Orji lere anya n’akwukwo Talbot, Mulhall na G. I. Jones. O
gunyere Nri-Oka di ka nnukwu akuku Isuama-Qlu. Nke a putara na ndi nna Nri Qka
ochie si Amaigbo Isuama Qlu bia n’ebe ha bi ugbu a. Orji kowara na a bia n’omenala ndi
Nri, a na-ekwu na ndi agburu Agbaja (Ana-Edo) di n’okirikiri Nnewi so na ndi mebere
Isu (Isuama). N’aka nke 9z, Orji kowakwara na H. Henderson gosiri na Isuama nke
mgbago ugwu Oka Olu na agburu ndi 0zo di ya gburu gburu bu uzo biri n’Onicha na
senchuri 1500-1600 tupu ndi ala-eze Bini abia binyere ha. O buru na e lekwaa otutu
omenala ndi Ahaba, nke ndi CMS kpoghariri Asaba, na nke ndi Igbouzo, nke e dehiere ka
Ibusa, a ga-achoputa na ndi nna ochie ha, ndi guzobere obodo ndi a, si mpaghara Isuama
Nri Oly. Orji gakwara n’ihu kowaa na ntulekorita omenala di iche iche n’ala Igbo gosiri

na otutu n’ime omenala ndi a na nke ndi Isuama bu otu.

Eserese na-egosi etu ndi Amaigbo Isuama siri gbasaa n’ala Igbo

Isuma of
western
igboland

Amaigbo
isuama

Aba-
ngwa &
ukwa
AXis

Etche-
ikwerre

owerri

Eserese a di n’elu sitere n’akwukwo Orji (2011:6)

O buru na e lee anya n’eserese a, a ga-achgputa na o gosighi na obodo niile di n’ala Igbo
si n’ala Amaigbo-Isuama malite. O gosighikwa otutu obodo ndi e nwere n’ala Igbo. O bu
nke a mere Orji jiri kwuo hoo haa na akuko banyere etu omenala Isuama siri gbasaa n’ala
Igbo egosighi etu otutu obodo ndi Igbo ndi 0zo siri bia biri n’ebe ha bi ugbu a. Ebe ndi
Igbo bi ugbu a gosiri obosara ala, nke otutu mmadu si ebe di iche iche biara biri ma
mubata ndi a na-akpo ndi Igbo ta a. The 0zo di mkpa irutu aka Orji kowara n’akwukwo ya
bu na di ka o siri di n’akuko odinala Igbo ufodu, a choputara na ndi Igbo a ma ta a bu
ufodu gbatara 0so agha n’ala Igbo oge ala-eze ndi Bini, Yoruba na Igala na-ebu agha iji
mee ka obodo ha bukwuo ibu karia ka ¢ di na senchuri 1300 na 1800 gara aga. O bukwa

otu oge ahu ka ndi Fulani na-ebu agha Jihad n’odida anyanwu Naijiria (1804-1842).

Ehert dere maka akuko ala ndi Bantu na etu ha siri gbasaa; 0 kowara na ihe omumu okpu
na amumamu asusu egosila na ndi mmadu ebiwela n’ala Igbo tupu ndi Bantu ebido njem
ha, nke ha jiri si ebe ahu na ebe ndi 0zo n’owuwa anyanwu Naijiria gaa biri n’otutu
obodo di n’okpuru Sahara Afrika n’agbata 500 TK ruo 200 OK. Nke a bu ihe igba ama na

ndi Igbo eteela ha jiri biwe n’ala ha bi ugbu a.
NNWALE ONWE 3

a. Kedu ihe i chere banyere echiche Orji?

b. I kwenyere na echiche Orji bu ihe a ga-elebara anya iji kowakwuo nsiripu ndi Igbo?

3.2 Ijiihe gkpu kwado echiche a

E nwere ithe okpu di iche iche e gwutere n’ebe di iche iche n’ala Igbo bu nke ndi na-
akwado echiche a jiri kweta na ¢ bu n’ebe osimiri Naija na nke Benue zukoro ka ndi
Igbo malitere ndu ha. Obodo ndi a e gwutere ihe okpu ndi a bu Ehugbo, Ugwuele,
Nsukka, na Igbo-Ukwu. The okpu ndi a e gwuputara n’obodo ndi a di ezigbo mkpa, maka
1j1 kowaa na ndi Igbo angogla ebe ha bi ugbu a ihe di ka 100,000 tupu BC nakwa 5000 BC.
Ihe okpu ndi a e nwetara n’obodo ndi a gosiri na ndi Igbo a na-ahu taa agbanweela site

n’etu ha dibu wee rue na udi ndi a ma taa di ka ndi Igbo. Ufodu ihe okpu ndi a gosiri oge

ndi Igbo ka na-eji okwute/mkpume awa nku ma na-emekwa ihe ndi 0z9 tupu ha ruo oge

ha malitere ikpu uzu di ka ndi Qka na-eme wee rue ugbu a.

Anozie kowara na ihe okpu mkpume ndi e nwetara n’Ugwuele gosiri na ndi mebere ya bu
ndi Igbo, ndi biri n’ebe ahu n’oge ahu. Ndi ahu bibu ebe ahu n’oge ahu churu nta, koo
ugbo ma rukwa oru ndi 0z9. N’igbado ukwu n’udi ihe ¢okpu a huru n’Ugwuele, ha
gunyere mkpume a nuchara anucha e ji awa nky, ako ugbo, na ime ndi 0z9. Ihe di mkpa
irutu aka ebe a by deeti e dere n’elu ngwa okpu ndi a di n’Ugwuele, ndi di n’agbata 2935
TK na 15 OK. N’omi olulu sait di n’Ugwuele, a huru omenala mkpume abug putara ihe
na Nsuka na Ehugbo. Onwuejiogwu kowara na deeti nke mbu na nke na-esote ya n’ihe
okpu a huru na Nsuka na Ehugbo dabara nke oma 1ji gosi na e nwere eziokwu di na ya.
0zo bu na ymu urughuru mpekere ngwa okpu e nwetagasiri ka Onwuejiogwu kowakwara
na o yitere ngwa okpu ogbara ohuru di n’Ehugbo na Nsuka; ha gosiri na ndu na omenala

ndi gboo biri ebe ahu bu nke ndi Igbo.

3.3 Uma okwu na-ekwu na ebe ndi Igbo bi ugbu a bu ebe Chukwu kere ha

Ndi na-akwado uma okwu a na-akowa na o nweghi ebe ndi Igbo si bia biri n’ebe ha no
ugbu a. Ha na-aru uka na ebe ndi Igbo bi ugbu a bu ebe Chukwu dobere ha oge o kechara
ha. Ufodu n’ime ha na-ekwu na ¢ bu otu ebe n’ala Igbo ka Chukwu dobere ndi Igbo mbu
(Eri na nwunye ya). Ka ha na-amytazi ymy, ha gbasara wee guzobe ala Igbo ndi 0z9.
Afigbo kowara na ndi na-akwado uma okwu a na-ekwu na ¢ bu na mpaghara Qka-Olu-

Okigwe bu ebe ndi Igbo mbu biri.

Echiche a kwadoro nkowa Hartle (1967). Hartle na-akowa na ithe omumu okpu gosiri na
ndi Igbo arywala ory n’ebe ha bi ugbu a n’owuwa anyanwu Naijiria the di ka 2000-3000
TK. Omenala ndi obodo di ka Ngwa, Ohuhu na Mbaise, bu ndi na-ekwu na ha si na
mpaghara Amaigbo-Umunneoha wee bia ebe ha no ta a kwadoro echiche a. N’ikwado
echiche a, Isichie dere na otu okenye nwoke o gbara ajuju onu kwenyesiri ike na o

nweghi ebe ndi Igbo si bia ebe ha no ugbu a. Nwoke ahu kwuru, di ka o di n’akwukwo

Isichie, si na o nweghi ebe ndi Igbo si bia. QO gara n’ihu kwuo na onye o bula kwuru na o

nwere ebe ndi Igbo si bia ebe ha bi ugbu a bu onye okwu asi.

E wepu akuko ndi Nri na-ako na ndi Igbo si n’agburu ndi Juu bia, e nwekwaziri usoro
akuko 0zo obodo ndi mebere umu Nri na-akowakwazi na o nweghi ebe ndi Igbo si bia
ebe ha no ugbu a. A ga-echeta akuko a kuziri na mmalite ihe omumu a banyere etu uwa
siri malite n’echiche ndi Igbo. O bu akuko Eri di ebe ahu ka ufodu ndi Nri na obodo umu
Nri ji akwado echiche a na-ekwusi ike na ebe ndi Igbo no ugbu a bu ebe Chukwu dobere
Eri na nwunye ya Nnamaku oge o si n’elu igwe zidata ha n’elu uwa. A ga-echeta na di ka
akuko a siri kowaa, oge Chukwu zidatara Eri na nwunye ya, o dobere ha n’elu mkpu
maka na ebe niile juputara na mmiri. Akuko a koro na ¢ bu ebe ahu ka Eri noro rio
Chukwu enyemaka; o zitere ha ndi okpu uzu si Oka, ndi biara misisia mmiri ahy. E
nwetara ebe ala kporo nku di, bu ebe Eri na nwunye ya bi wee muo umu. Afigbo dere na
akuko a koro na ka ndi Oka misisiri mmiri ahu ahuy, Eri nyere ndi Oka ofo ndi Igbo ma

tube ha ugo n’ikpu uzu.

Ihe akuko a putara bu na e nweghi ebe ndi Oka siri bia; nke a na-akwado echiche ndi na-
akwado uma okwu a. Ozo bu na ndi Oka anodula n’uwa tupu Eri abia. Mana akuko
banyere etu ndi Igbo siri gbasaa bu n’aka Eri ka o si. Akuko a kowara na Eri nwere ndi
inyom abuo. Nwunye ya nke mbu muru umy ang ndi gunyere Nri (onye guzobere
Aguukwu Nri), Agulu (onye guzobere Aguleri), Onogu (onye guzobere Igboariam), na
Ogbuodudu (onye guzobere Amanuke). Nwunye Eri nke abug mutara naani otu nwa
nwoke bu onye mechara guzobe obodo Ida. Afigbo kowara na ebe Eri bi muta ymu ya
niile bu n’ebe Aguleri di ugbu a. QO kowakwara na ¢ bu Nri kwesiri ing ebe ahy; mana
n’akuko a, e kwughi ihe mere Nri jiri si n’orubere ya na 0bi nna ya puo, jee biri n’ebe ha

bi ugbu a bu Aguukwu.
NNWALE ONWE 4

1. Olee ka ngwa okpu e nwetara n’ebe di iche iche n’ala Igbo si zuo ikwado na ¢ bughi

na mba ofesi ka ndi Igbo si bia?

2. Kedu ihe mere ufodu ndi jiri kweta na o nweghi ebe ndi Igbo si bia?

4.0 MMECHI

Na yunit a, i muru maka uma okwu na-ekwu na ¢ bu n’ufodu ebe na Naijjiria ka ndi Igbo
siri bia. | hukwara ihe kpatara ndi echiche a ji eme nke a. | mukwara n’uzo di nke nke

ufodu ihe okpu na-egosi na ¢ bughi na mba ofesi ka ndi Igbo si bia.

5.0 NCHIKQTA

Ihe echiche a tulere n’ihe omymu a gosiri bu na ndi Igbo esighi n’otu nnukwu nna ma o
bu n’otu ebe bia. Ndi nnukwu nna ochie ndi a guzobere obodo ndi a si n’ebe di iche iche
bia. | hukwala ihe mere Afigbo jiri kwuo na ndi Igbo bi na mpaghara Nsuka-Qkigwe na
Oka-Olu bu ndi mbu biri n’ala Igbo. The omumu a mere ka i mara na e nwere ufodu
kwetara na ¢ bu na Bini ka ndi Igbo siri malite ndu ha. | hury akuko odinala ¢ ji akwado
uma okwu a. The 9zo a kuziri bu nkowa Orji nke na-egosi na 0 bu n’Amaigbo di na steeti
Imo ka ndi Igbo si malite ndu ha. N’iga n’ihu, i hukwara na ufodu ndi na-akwado uma
okwu a na-ekwu na ndi Igbo si na steeti ndi 9zo bia, tinyere ndi kwetara na o nweghi ebe
ndi Igbo si bia. Ha na-aruga aka n’ihe okpu di iche iche ndi e gwuputara n’ala Igbo na-

akwado nkowa ha.

6.0 IHE OMUME

Choputa akuko odinala niile a mury n’ihe omumu a nakwa ndi 9z9 na-akowa na ndi Igbo

si na steeti 0zo bia

a. Olee ihe i nwere ike iji kwadoo uma okwu na ndi Igbo bi ebe Chukwu dobere ha?
b. Kowaa ihe mere ndi nna Igbo ochie ji si n’aba osimiri Naija na Benue palie bia ebe ha

bi ta a.

c. Choputa udi ihe okpu e gwuputasiri n’obodo di ich iche n’ala Igbo.

MODUL 4: ETU UFODU OBODO N’ALA IGBO SI MALITE

Yunit 1  Akuko ala Onicha na Nri
Yunit2  Akuko ala ndi Ehugbo, Oka na Qhafia

Yunit 3  Akuko ala ndi Owere na Ngwa

YUNIT1: AKUKOQ ALA ONICHA NA NRI
NDINA

1.0 Mkpolite
2.0 Mbunuche
3.0 Ndina Kpom kwem
3.1 Etu Onicha si malite

3.2  Etu Nri si malite

4.0 Mmechi
5.0 Nchikota
6.0 The omume

7.0  Nrutuaka/Ngumi

1.0 MKPOLITE

N’ihe omumu a, 1 ga-elebanye anya n’etu obodo ufodu di iche iche a ma ama n’ala Igbo
siri malite. The ndi i ga-elebanye anya ga-agbado ukwu n’ebe ndi guzobere obodo ndi a
malitere ndu na etu ha siri bia biri n’ebe ha bi ugbu a. Ihe mere e ji horo obodo ndi a,
n’ithe omumu a, bu onodu obodo ndi a n’akuko ala Igbo. Ufodu obodo ndi a ga-elebanye
anya na yunit a bu Onicha na Nri.

2.0 MBUNUCHE
Na njedebe ihe omumu a, 1 ga-enwe ike mata:

a. Akuko odinala di iche iche na-akowa etu obodo ndi a siri malite.
b. Obodo di iche iche si n’obodo ndi a puta.

c. The ndi nchocha kwuru banyere obodo ndi a.

3.0 NDINA KPOM KWEM
3.1 Akukog banyere etu Qnicha siri malite

Di ka otutu obodo ndi 0zo a ma ama n’ala Igbo ta a, akuko banyere Onicha gosiri na ndi
nna anyi ochie si n’ebe ndidia anyanwu Naijjiria bia n’ebe ha no ugbu a. E nwere akuko di
iche iche na-akowa mgbe na etu ndi Onicha siri malite ndu ha, na ka ha si bia n’ebe ha bi
ta a n’ofe osimiri Naija. Ufodu n’ime akuko ndi a gbadoro ukwu n’akuko odinala ebe
ufodu bu ndi ¢ mere nchocha na ya iji mata nke bu eziokwu. N’ihe omumu gara aga, a
muola akuko Eze Chima di ka otu n’ime akuko na-akowa ka ndi Onicha siri malite ndu
ha nakwa ka ha si bia biri n’ebe ha bi ugbu a di ka ¢ di n’akwukwo Afigbo. A ga-

elebakwa anya n’usoro echiche ndi 9z¢ na-akowakwa etu ndi Onicha siri malite ndu.

Di ka ufodu akuko a siri di, ufodu kwenyere na ndi Onicha si n’ala-eze Bini (nke a na-
akpo Ado n’Iduu) bu ebe ha no malite ndu ha. Q bu n’ebe ahu ka ha siri gbapu 0so ndu
na ngwucha senchuri 1600 mgbe ndi Alakuba si n’odida anyanwu Afrika lusoro ha agha
n’ebe ahu. N’agha ahu ndi Alakuba lusoro ndi Onicha na Bini, ¢ meriri ndi Onicha n’uzo
di ukwuu; nke a mere ka ndi Onicha foro n’ala Bini gbapu 0so ndu gbadatazie n’ebe
osimiri Naija di. Ufodu ndi okammuta kwetara na ¢ bu ka ndi Onicha ndi a forg na-agba
0s0 ndy, na-agafe n’akuku Ile-Ife ka ha zawaziri Onicha nke bu mkpojo Orisha na Udo;
Orisha na Udo bu by arysi a ma ama ndi Onicha na-efe n’oge ahu. Ka ubochi na-aga
n’ihu, ha hapuziri iza ‘Orisha’ zawazie ‘Onicha’ ma hapukwazie ‘Udo’ zawazie ‘Ado’,

nke putaziri ‘Onicha Ado’ bu aha ndi Onicha na-aza rue taa.

Akuko 0zo kowara na mbu, ndi Onicha bu ndi obia n’ala-eze Bini. Na Bini, ndi Onicha
gbara nnukwu mbg ma gbakwaa mgborogwu na Bini; nke a mere ha ji nwee mpaghara
nke ha. Mana n’ihi otutu esemokwu ha na eze Bini na-enwekebe, nke mechaziri bute
agha di egwu, ha pury na Bini. The butere esemokwu a bu nke otutu ndi oko akuko ala na-
agbagha. Ufodu ndi kwetara na ¢ bu ndoro ndorg maka onye ga-achi ala-eze Bini butere
esemokwu a, ebe ufodu kwetara na ihe butere esemokwu a bu maka nghotaghie daputara
n’ebe ndi Onicha na-ako ugbo. C.K. Meek, oka mmuta na nnwogha mmadu na onye isi
ochichi ndi nchinike kowara na ihe kpalitere esemokwu n’etiti ndi Onicha na Bini bu
nsogbu daputara n’etiti agburu ndi Onicha na Qba Esigie (1404-1550 OK). Di ka ndi a
siri kowaa, OQba Esigie, bu eze na-achi Bini n’oge ahu, kpariri arusi Udo ndi Onicha.
Akuko a kowara na omenala a na-eme na Bini n’oge ahu bu na onye ¢ bula e chiri Oba na
Bini ga-aga hucha aruysi niile di mkpa n’ala ahu ma kwanyere ha ugwu ruuru ha site
n’igburu nke o bula ehi n’0kwu ya. Mana oge Oba Esigie rigorochara di ka eze ndi Bini,
0 juru ije hu Udo bu arusi ndi Onicha. Nke a buteziri nsogbu n’etiti ndi Bini na QOnicha.
Nsogbu a butekwara otutu agha n’etiti ha, nke mere ndi Onicha ji sizie na Bini puo

gawazie n’ebe gwuwa anyanwuy.

N’aka nke 0zo, ufodu ndi ekwetaghi na ¢ bu ndoro ndoro di etu a mere ndi Onicha ji si na
Bini puo; kama, ha kwetara na ¢ bu nghotahie daputara n’ubi ndi Onicha. Na nkowa ndi
na-akwado echiche a, otu ubochi, nne Oba Bini, nke aha ya bu Esigie, bara n’ubi ndi
Onicha ikpa nky. Mgbe ndi Onicha nwe ubi ahy huru nke a, ha hury agwa ahy nwaanyi
ahu kpara ka ekele gafere nku aka; ha tiri nwaanyi ahuy (Esigie) ihe. Oge nwaanyi ahu
laruru ulo, ¢ kooro nwa ya nwoke bu Oba Esigie ka ya na ije siri gaa. Ihe a were Qba
Esigie iwe; o ziri ochi agha ya bu Aguala ma ¢ bu Gbunwala ka ha jee taa ndi Onicha
ahuhu ma chypukwa ha na Bini. Nke a so n’ihe butere agha, nke e mechara merie ndi

Onicha ma chupukwa ha na Bini. Ha si ebe ahu gbadata n’ebe ha bi ugbu a.

Ka o sila di, e lee anya n’akuko a niile, a hu na o nwere ihe jikorg ha nke na-egosi na ha
abuo bu otu akuko a korg iche iche. A ga-ewere ya na n’ithi iwe ndi Onicha buuru Qba

Esigie n’obi maka etu o sighi kparie Udo oge e mechara ya eze, nke a mere ha jiri hy

agwa nne ya kpara di ka irunye ha aka n’anya. Nke a putara na nwaanyi ahu ma na ndi
agburu Onicha bi na Bini oge ahu buuru Oba Esigie iwe n’obi ma mara yma jee chgo ha
okwu; o jere n’ubi, nke ndi Onicha na-ako ihe kpara nky; ndi Onicha hutara nke a di ka

agwa a kpara iji zosa ha ala ha.

E nwekawaziri ndi kwetara na nsogbu daputara na Bini oge ndi Onicha bi n’ebe ahu
abughi n’etiti ndi Bini na ndi Onicha kama ¢ bu n’etiti ymu nne abug bu ndi Onicha
maka ala ubi ha na-azg. Akuko a kowara na ka ymu nne abug a na-azo ala, otu gwara ibe
ya na ¢ ga-ahapu ya jee biri n’Ado n’Iduu. ‘Ado’ putara ‘oke ala’. Ka o kwuchara nke a,
0 kpokoro ndi be ya bu ihe di ka gkara ndi Onicha bi na Bini gabadata n’akuku Osimiri
Naija.

N’akuko a niile, ihe jikoro ha niile bu etu ndi Onicha siri gafee osimiri Naijja. Ka ndi
Onicha rutere n’ikpere mmiri Naija, o bu ndi Igala nyeere ha aka igafe osimiri Naija, ha
birizie n’ebe a ma ta a di ka Onicha na senchuri 1600. N’oge ahy, ihe a na-akpo ebe
Onicha bi ugbu a bu Ado n’Iduu. Onicha malitere igho nnukwu obodo na 1857 oge ndi

ahia Bekee na-azu ahia mmanu ruru ulo oru ha n’Onicha.

Ihe 90zo mekwara Onicha jiri buruzie nnukwu obodo bu oge ndi C.M.S biaziri n’Onicha
na 1857 wee malite oru uka ha. Ndi malitere oru ahu n’aha ndi C.M.S bu Bishop Ajayi
Crowther, Simon Jonas na Rev. J. C. Taylor. Ndi C.M.S rioro Obi na-achi Qnicha n’oge
ahu ka o nye ha ala ha ga-ebi ruo oru ha. Obi Akaezue, eze na-achi Onicha oge ahuy,
nyere ndi CMS ala; ha ruru isi ulo oru ha nke a kporo ogige uka na ulg akwukwo mbu a

rury n’ala Igbo n’Onicha.
NNWALE ONWE 1

a. Usoro akuko ole ka 1 mutara n’the omumu a na-akowa ebe ndi Onicha siri bia?

b. Kowaa ihe i chere jikoro akuko niile a.

3.2 Etu Nri siri Malite

Mgbe a na-ekwu maka ala Igbo, Nri bu otu obodo di mkpa irygara aka. Nke a bu maka na
e were ha di ka ndi nchekwa ekpemekpe odinala Igbo. Ufodu ndi oko akuko ala ji Nri
atunyere obodo di ka Meka na Rome. Nke a bu maka onodu ndi Nri hury onwe ha n’ihe
gbasara ekpemekpe odinala Igbo n’oge gboo. N’oge ahy, n’ala Igbo, a na-enye ndi dibia
Nri ugwu na nsopuru puru iche. Ha na-eje eguzobere obodo di iche iche arusi ha ma na-
emekwa ihe di iche iche banyere ekpemekpe odinala. Ikike a ndi Nri nwere n’ihe banyere
ekpemekpe odinala mere ha jiri na-achikota otutu obodo n’ala Igbo site n’Qka ruo
Onicha. Ebe 0zo ike ndi Nri ruru gunyekwara Asaba, Anioma, Igala, Ibibio, Ijo, Nsuka,
wdg. Di ka otutu nchocha siri kowaa, o0 bu na Nri ka ndi Igbo siri muta ma bido usoro

ichi Eze n’ala Igbo. O bu ihe ndi a niile mere o jiri di mkpa ikowatu ka Nri siri malite.

Di ka anyi kwuburula, akuko banyere etu Nri siri malite di abuo. Otu n’ime akuko ndi a
na-akowa na onye wubere Nri, aha ya bu Eri, so n’otu n’ime agburu ndi Juu si [jipt puta
oge Mozis duuru umu Izrel si n’ala Ijipt puta. Akuko a kowara na Eri bu nwa nke ise Gad
muryu ma bury onye na-adu Fero odu n’ihe metutara ekpemekpe. Eri na ndi be ya hapuru
ndi Juu ndi 0zo puo. Ha kwusiri n’aba mmiri Ezu na Qmambala, bu ebe ndi Nri jiri mere
isi obodo ha (¢ bu nke a mere na tupu e chie mmadu eze Nri, otu n’ime ihe a ga-aty anya
na onye ahu ga-eme bu ije n’aba osimiri Ezu na Omambala mee ufodu omenala echiche
a). Akuko a kowakwara na oge Eri rutere ebe ahy, 0 nwere umu nwunye abuo aha ha bu
Nneamaku na Oboli. Nneamaky mutara ymu ise ndi gunyere Nrifikwuanim-Menri bu
diokpara ya, Agulu bu osoko digkpara (ndi Agulu rue taa ka na-agbagha na ¢ bu ha bu
diokpara Eri mutara ma na-ekwukwa na o bu na be ha ka Eri nwury, e lie ya ebe ahu),
Ogbodudu, Onogu na otu nwaanyi ¢ mutara bu Iguedo. Oboli nwunye Eri nke abuo
mutara naani otu nnwa nwoke aha ya bu Onoja. Oge Eri nwuchara, Oboli tury egwu na
umu Eri ndi 9zo nwere ike igbu Onoja. Nke a mere o jiri gwooro Onoja ogwu ma
dokwasa ya nkume n’isi, gwa ya buru nkume ahu gafee osimiri Naija. O gwakwara ya na
ebe ¢ bula nkume ahu dara n’ala bu ebe ¢ ga-ebi. Nke a mere Onoja jiri puo wee muta ndi

anyi ma taa di ka ndi Igala.

N’aka nke 9z, akuko nke abuo na-akowa na ebe ndi Nri ng ugbu a bu ebe Chukwu
dobere ha oge o kechara ha. O bu akuko gbadokariri ukwu n’akuko odinala. A kpotula
ukwu n’akuko a n’ihe omumu gara aga, nke gbasara nkwenye ndi Igbo banyere etu ywa
sir1 malite. Di ka o siri di n’akuko odinala ndi Nri, ha kwenyere na Eri bu onye mbu
Chukwu kere. Chukwu kekwara nwunye ya bu Nneamaku. Eri mutara ymuy ang na
nkwenye ndi Nri. Aha umu Eri bu Ndri, osote okpara bu Aguleri, nke toro Igboariam ma

0 bu Onugo na Amanuke ma ¢ bu Ogbu odudu.

N’akuko nsiripu abug a, nke otutu mmaduy kacha nabata bu akuko na-ekwu na Eri si n’ala
[jipt puta, bia wube obodo a na-akpo Nri ta a. N’aka nke 9zo, 0 di mkpa ikwu na ihe a
choputara bu eziokwu n’ime akuko abuo a bu na ¢ bughi naani otu nwa ka Eri mutara. O
bughikwanu otu nwaanyi ka ¢ lury. The nke a gosiri bu na e nwere otutu obodo n’ala Igbo
ta a a na-akpo Umu-Nri. Nke a putakwaziri na di ka otutu ndi oko akuko ala siri kowaa, e
kwesiri ibu n’obi na mgbe a na-ekwu maka Nri, ihe a na-arugara aka bu na ala-eze Nri

nwere otutu obodo mebere ya.

Akuko banyere Nri bu nke otutu ndi merela nchocha na ya, ufodu ndi merela nchocha
banyere nke a gunyere N.T. Nwezeigwe, B.I.O. Odinanwa, A.N. Okonkwo, F.C. Idigo,
S.O.N. Okafor, M.D.W. Jeftreys, C.M. Ezekwugo, [.C.K. Anadi, na A.N. Okonkwo. Site
na nkowa ndi okammuta na ndi oko akuko ala ndi a niile, the Aguukwu Nri ji bury ebe a
na-akpukari n’onu oge o bula ¢ kwuru maka Nri bu maka na ¢ bu n’Aguukwu ka Eze Nri
ga-esi na-aputa. N’ime ndi a niile, mmadu abuo nchocha ha nyochara akuko Nri ofuma
bu Jeffreys na Nwezeigwe. Ha kowara na mgbe a na-ekwu maka ‘Nri’, otutu na-ahuta ya
di ka aha 6tata a na-etu onye o bula rigoro oche Eze Nri (di ka onye ochichi na onye
nchu-aja) di ka ndi Ijipt na Peshia si eme, ima aty, Fero bu aha otut a na-enye Eze o bula
na-achi Ijipt. Ufodu Eze-Nri gara aga di ka Tabansi Udene zara Nri Jiofo II; Enwelani
zakwara Nri Enwelani. Aha a bu “Aguukwu Nri” bu aha na-aruga aka n’ebe otutu eze Nri
ndi gara aga siri puta nke di iche n’akuku Nri nke 9zo bu Akamkpisi. O bu na nzuko Nri
Cooperative Society (NCS) e mere na Disemba 30, 1940 ka e kwekoritara iji aha a bu

‘Nri’ gosiputa njiko obodo Akamkpisi na Aguukwu. Mkpebi a adighi otuty Umunri ndi

0zo mma n’obi. Obodo ndi a na-arygara aka di ka Umunri bu ymy Menri (nwa Eri)
mutara. Obodo ndi ahu gunyere Enugwu Ukwu, Enugwu Agidi, Noofia, Nookwa, Qraeri
na ebe ndi 9zo di na mpaghara Ogboli di ka Igbouzo, obodo Umuakpanshi di na
mpaghara Umutei, Ila, ufodu ebe di n’Qgwashi-ukwu, na otuty obere obodo ndi ¢z di
n’okpuru ha. Olee nke bu eziokwu n’ithe ndi a? A na-aty anya na nchocha ga-

enyochaputa aziza ajyju a.

4.0 MMECHI

I ahula n’ime ithe omumu a na nnukwu obodo abuo ndi a, a muryu maka ha, nwere akuko
di iche iche na-aru ibe ha uka banyere etu ha siri malite. N’ithe omumu a, i huru n’uzo di
nke nke ihe mepere Onicha na Nri nke kpatara ¢ ji anu aha ha karia otutu obodo ndi 9zo

n’ala Igbo.

50 NCHIKQTA

I choputara na yunit a na akuko na-ako na ¢ bu na Bini ka ndi Onicha malitere ndu ha. O
bukwa ebe ahu ka ha siri zopu ije bia n’ebe ha no ugbu a. Ihe iru uka di n’akuko ala ndi
Onicha bu ihe mere ha ji puo na Bini, etu na ebe ha siri pug, ole ha di puo na mgbe ha
mere njem a. Nri, n’aka nke 9z9, nwekwara otutu akuko mmalite bu ndi a kuziri n’ihe
omumu a nakwa na yunit a. The omumu a mere ka 1 ghotakwa obodo ndi 9zo si n’obodo

ndi a puta.

6.0 IHE OMUME

E wepu ihe ndi a kporola aha n’ihe omumu a, olee ihe ndi 0z¢ 1 chere mere Nri na Onicha

ji buru obodo aha ha na-ada uda n’akuko ala Igbo ugbu a.

YUNIT 2: AKUKOQ ALA NDI EHUGBO, QKA NA QHAFIA
NDINA

1.0  Mkpolite

2.0 Mbunuche

3.0 Ndina Kpom kwem
3.1 Akuko ala ndi Ehugbo
3.2  Akuko ala ndi Oka
3.3 Akuko ala ndi Ohafia

4.0 Mmechi

5.0 Nchikota

6.0 The omume

7.0  Nrutuaka/Ngumi

1.0 MKPOLITE

Na yunit gara aga, 1 muru etu Nri na Onicha si malite. Na yunit a, n’otu aka ahu, 1 ga-
eleba anya n’akuko ala obodo ato, Ehugbo, Oka na Qhafia si malite. I ga-akowakwa ndi

mebere ha na ebe ha si bia.

2.0 MBUNUCHE
Na njedebe yunit a, 1 ga-amata etu

a. Obodo ato ndi a si malite

b. Ndi mebere obodo ndi na ebe ha si bia

3.0 NDINA KPON KWEM

3.1 Akuko ala ndi Ehugbo

Ehugbo, nke a na-edejo ka Afikpo, so n’otu nnukwu obodo kacha ochie ma burukwa
obodo bara oke uru n’ala Igbo. O bu obodo nke abug bukarichara n’ibu na steeti Ebonyi.
E nwere obodo iri abuo na abuo gbakoro aka mebe Ehugbo di ka obodo. Ehugbo di na
ngwucha ngwucha owuwa anyanwu ala Igbo. Ebe Ehugbo dibu n’ala oké mmiri ozuzo
tupu mmepe abata. Ebe ndi mmadu bigasi n’Ehugbo bu ebe ugwu di n’ihi na ala ha by ala
mmiri mmiri. N’oge ochie, otutu obodo di n’Ehugbo bisara ebisa mana ugbu a, otutu
n’ime ha na-abiakotazi onu n’thi mmepe batarala n’ala ha. Ala Ehugbo na-emeputakwa
nri nke oma n’ihi mmiri na-ehu n’ebe di iche iche n’Ehugbo. Mana ajyju buzi, kedu ka
ndi Ehugbo siri bia n’ebe ha bi ugbu a? Kedu ndi bu ndi nna ha ochie? Kedu ndi mbu biri

n’ala ahu?

E nwekabeghi otutu akwukwo e derela banyere akuko ala ndi Ehugbo. The a mara
banyere akuko ala ndi Ehugbo ta a bu nke si n’onu ndi okenye. Ndi mebere Ehugbo bu
otutu ndi si ebe di iche iche bia na otutu senchuri gara aga. Di ka akuko ala ndi Ehugbo
sir1 koo, ndi mbu biara biri n’Ehugbo bu ndi Egu na ndi Nkalu. A kowara na ¢ bu n’ihe di
ka 5000-3000 AD ka ndi mbu biri n’Ehugbo biara. Deeti a bu nke a choputara site n’ihe
okpu okammuta Hattle gwuputara n’Ezi-Ukwu na 1966 mana ihe okpu ndi a egosighi ndi
mbu bu uzo bia n’Ehugbo. Ka akuko odinala ndi Ehugbo siri kowaa, ndi Egu bu ndi mbu
biara biri n’Ehugbo ebe ndi Nkalu bu ndi nke abuo sochiri ha. Ottengberg kowara na e
nwere ufodu ndi mbu biburu n’Ehugbo na-abughi ndi Igbo. O kowara na ¢ bu nke a
kpatara na e jee n’odida anyanwu na gwuwa anyanwu Ehugbo ta a, a ga-ahu otutu ndi na-
abughi ndi Igbo bi n’ebe ahu. O kwukwara na ndi Igbo mbu batara n’Ehugbo si obodo
ndi Igbo di n’okirikiri Ehugbo bata. Nkowa Ottengberg kwadoro akuko odinala ndi
Ehugbo, nke na-ekwu na ndi Igbo mbu batara n’Ehugbo bu ndi Egu na ndi Nkaly. Umu
ndi a (Egu na Nkalu) bu ndi mebere Ugwuegu Elu na Amaizu di n’Ugwuegu Ehugbo.

E nwere akuko 0zo na-akowa ka ndi Ehugbo siri malite ndu ha. Di ka akuko a siri kwu,
umu amaala Ehugbo jere agha merie ndi Ndiegu ndi bibu n’agbata Abankaliki na

Ohaozara doro otutu n’ime ha n’agha di ka ohu loghachi Ehugbo. Ufodu n’ime ha, ndi

gbara 9so ndu, gbagara n’Ishiagu ebe ha no guzo obodo nke ha. Ufodu n’ime ha noduyru
ma birikwa n’Qhagzara ebe ndi 0zo gbagoro ma biri na Nkalaegu. Oyeoku kowara na
Ehugbo bu otutu ndi nwere omenala di iche iche biakorg onu biri n’ihi izukorita ahia. O

gara n’ihu kowaa na Ehugbo bu uz0 jikotara ndi Kros Riva na ndi 9zo.

N’aka nke 9zo, e nweghi ike ikwu kpom kwem oge ndi Nkaly jiri bia biri n’Ehugbo. E
kwenyere na ¢ bu n’Akoi (ma Ekuri, Erei, Agwugwuna na ndi 9z9) nke di n’ebe owuwa
anyanwu steeti Kros Riva ka ndi Nkaly siri bia biri n’Ehugbo. Mbey kowara na ka ha
sichara na Akoi puta, ha gagharigidere okirikiri rue mgbe ha gafere osimiri di na Kros
Riva nody n’akyky mmiri ahu bu Iyi Ehoma (nke di nso n’Otu Eke) otutu afg. Site n’ebe

ahy, ha gbasara ruo ebe a ma ta a di ka Enohia Nkaly, Amagzara na Mkpoghoro.

3.2 Akuko ala ndi Qka

Ndi Oka kwenyere na a bia n’ala Igbo niile, ha kacha buru okenye. Ha kwenyesiri ike na
o nweghi obodo bu ha uzo noro n’ala Igbo. Ha na-asikwa na o bu aha arusi ha ka ndi Igbo
ndi 0zo jiri mere aha ubochi di n’izu di ka Eke, Oye, Avo, and Nkwo (Eke, Orie, Afo na
Nkwo). O nweghi onye nwere ike ikwu hoo haa mgbe ndi Qka malitere ibi n’ebe ha no
ugbu a ma ¢ bu ebe ha siri bia. Otu onye mere ezigbo nchocha banyere akuko ala ndi Oka
nke nchocha ya bara ezigbo uru iji ghota n’uju banyere agburu ndi Igbo a puru iche (Oka)
bu Okafor, onye kowara na ndi Qka ebirila n’ala Igbo tupu ndi Onicha awuchie. N’ otu
aka ahy, otutu akuko ala, nke ndi Nri ji ako etu uwa siri malite gosiri na ndi Qka bi n’ala

Igbo tupu ndi Nri abia ma ¢ bu tupu Chukwu ekee Eri.

N’oge ochie, tupu otutu obodo n’ala Igbo amalite, mgbe ndi Bini na-ebu agha ma na-
ewekoro obodo di iche iche, ndi Oka nooro onwe ha n’enweghi nsogbu o bula. Ha na-
apukwa ma na-abata n’enweghi nsogbu. Okafor dere na ¢ bu onye Qka si n’Umukwa
kpuooro Igbuala ma ¢ bu Ugwuala mma agha o ji eje ogu. Afigbo kowakwara na ndi QOka
nakwa ufodu obodo di n’odida anyanwu ala Igbo bu ndi mbu biwere n’ala Igbo. Otutu

ndi Qka kwenyere na e nweghi ebe ha siri bia n’ebe ha no. Ha kwenyere na ebe ndi Oka

hury onwe ha ugbu a bu ebe Chukwu dobere ha ka o kechara ha dobe ha n’akuky mmiri.

Ufodu ndi Oka kwenyekwara na ndi nna nna ha si n’ala pulite.

E nwere otutu akuko banyere ndi QOka buru uzo noro n’Qka, nke otutu mmadu mechara
bia binyere ha, ha niile wee jikoo onu buru ndi Qka. Ekwenyere na ndi Ifiteana bu ndi
Oka izizi. Ndi Ifiteana kwetara na ha no, ndi 0zg abia binyere ha. Oge ndi mmadu biara
binyere ndi Ifeteana, ndi Qkpuno na ndi Mgbakwu bi n’owuwa anyanwu Qka. Ugwuoba
na Amaisii (Amansea) biri n’akyky mmiri Izu na ndida anyanwu Qka. N’oge mbu ahuy,
Urueri, Amaenyiana na Okpo bikobu onu na Nkwele. Oge ahy, mmiri ha nwere oge ahu

bu mmiri Ogwugwu mana nke ha na-anukwa mmiri Enie na Nnia-Oku.

Okafor kowara na ¢ bu mgbe ndi Oka na-agbasa ka ndi Amaenyiana na Okpo puru jee
biri n’ala 9zo ebe Urueri nogidere na Nkwele. Ihe mere Amaenyiana jiri horo ma biri
n’ala ha bu maka na ebe ahu di nso na mmiri Ofiaa. Q bukwa mmiri ahu ka ha na-anu.
Ndi Okpo jere biri n’Amaachala nke di nso na iyi Nwannu. A kowara na n’ime mmiri

niile ndi a mmiri Ofiaa kachasi ha niile nso.

N’ihi udi ala ndi QOka nwere (nke di na mgbago ugwu), ha anaghi akokebe oru ugbo. O bu
nke a mere ndi nna nna ha jiri were ikpu uzu mere aka oru. N’uche Afigbo, ihe kpatara
ndi Oka anaghi eji akokebe ubi bu n’ihi na o teela ndi Oka jiri nodu n’uwa; ihe mere ha
ejighi arukebe oru ugbo bu na ha akokatala ihe n’ala ha bi, ahihia aju ipu. N’ihi nke a, ndi
Oka choputara na onyinye puru iche ha nwere bu ikpu uzu maka igwe di na be ha. Nke a
mere na ndi Qka na-akpu uzu n’ebe ¢ puru iche. Otutu kwenyere na ikpu uzu bu nka
Chukwu jiri gozie ndi Qka. N’ala Igbo niile, ikpu uzu bu aka oru e ji akwanyere ndi QOka
ugwu. Ndi Oka na-akpu anyiike, mma, ogu na egbe. Ha na-akpukwa ite mmiri ma na-
akpakwa akwa.

N’ime ogbe niile di n’QOka n’oge ochie, ndi Amaenyiana bu ndi kacha akpu uzu.
N’Amaenyiana, ma umu nwoke ma umu nwaanyi na-akpucha uzy. Umuy nwaanyi na-
obodo ihe niile ha ji ako ugbo, ngwa ogu di iche iche di ka ibé, mma na ihe ndi 0zo di
mkpa ndi mmadu ji enyere ndu aka. E wepu ihe ndi e ji ako ugbo, ndi QOka na-akpukwa

nnukwu alg, ogene na ihe egwu ndi 0zo di iche iche. N’oge ochie ahy, ndi Oka na-

emekwa une, ¢ja na ihe ndi 9zo.

Obodo ndi mebere Qka di ka ha siri too ibe ha gunyere: Umuayom, Umunoke,
Umuoramma, Umuokpu, Achalaoji, Umunamoke, Umudiaba, Agbana, Amachala,
Amudo, Umuzocha, Ezinato-Ifite, Enu-Ifite, Agbana-Ifite, Omuko, Umueri, Umuykwa,
Umuogwuala, Umuogbunu, Umudigka, Umudiana, Okperi, Igweogige, Ishiaguy,

Obunagu, Umuogbu, Umubele, Umuanaga, Umuike, Umyjagwa, Umuenechi, Umuoruka.

3.3 Akuko ala ndi Qhafia

Ohafia bu otu obodo a ma ama na steeti Abia. N’ihi etu o siri buo ibu, Qhafia nwere
okpuru ochichi ime obodo nke aka ya. Obodo ndi di ka Mkporo na Abiriba di n’Qhafia.
Di ka akuko ala ndi Qhafia siri di, 0 bu n’obodo Elu ka ndi Qhafia malitere ndu ha. O
bukwa n’ebe ahu ka ha siri gbasaa. Ndi Qhafia hapuru Andoli biri n’Isi-Eke. Akuko a
kowara na oge ndi Qhafia bi n’Isi-Eke, otu abali, ha nuru mkpotu di ka ebe a na-etiwasi
ite, ha chere na ndi iro ha na-abia ibuso ha agha. Nke a butere nnukwu ogba aghara, nke
mere na ufodu n’ime ha si n’uzo Ngodo gbapu ebe ndi 0zo chere ihu n’uzo Isuochi.

Ufodu n’ime ha chekwara ihu n’ Abam.

Oge ha na-agba 0so ndu a, onye na-edu ha bu Ezeama Atitia. Nwoke ahu nwere ymu
abuo aha ha bu Onyereobi (okpara) na Uduma Ezema. Akuko a kowara na otu n’ime
nwunye nwa Atitia Ezeama, nke aha ya bu Onyereobi, di ime oge ha na-eme njem a. Oge
ha rutere n’ Abam, nwunye Onyereobi ahu enweghizi ike ignnwu ije; ike gwuru ya. Nke a
mere Onyereobi jiri kwusi n’ebe ahu ma birizie n’ Abam. Ndi 9zo hapuru ya nyaa ihu na
njem ha. Ka ha ruziri na Ugwumgbo, Ezeama Atitia na nwa ya nke abuo bu Uduma
nodury ebe ahu ma were ya mere ebe obibi. Ka otutu afo gara, ha mutara otutu umu di iri

abuo na isii ndi mebere obodo ndi di n’Ohafia ta a.

Isi ala Qhafia by Elu-Ohafia; nke a mere na Igwe Qhafia na-ebi n’Elu-Ohafia. Ta a,
obodo iri abyg na isii mebere Qhafia nwere eze Ogo na-achi ha. Eze Ogo niile ndi a by ha

gbakoro aka mebee otu ndi na-enyere igwe aka n’ochichi obodo.
NNWALE ONWE 1

a. Kedu ihe mere ndi mbu bi n’Ehugbo ji biri n’ebe ugwu di?
b. Deputa aha obodo ndi biakoro mebe Ehugbo.

c. Kedu aha agbyru kacha akpu uzu n’Qka?

4.0 MMECHI

Na yunit a, 1 muola maka akuko ala Ehugbo, Oka na Qhafia ma ghotakwa otutu ihe ndi
mmadu amabughi banyere obodo ndi ahu. I muru maka akuko odinala nke obodo ndi a ji

akowa ka ha si malite ndu ha.

5.0 NCHIKQTA

Ihe ndi 1 mury na yunit a banyere akuko ala obodo ato ndi a gosiri na akuko banyere
obodo ndi a kwadoro uma okwu di iche iche a kuziburu na-akowa ebe ndi Igbo si bia.
Akuko ala anyi mury ebe a gosiri na agburu di iche iche biakorg onu wube Ehugbo. Ndi
Oka n’onwe kwenyesiri ike na o nweghi ebe ha si bia ebe ndi Qhafia nwekwara akuko

odinala na-akowa ebe ha siri bia.

6.0 IHE OMUME

Site n’igbado ukwu n’uma okwu ato e nwere gbasara ebe ndi Igbo si bia, kowaa etu

akuko ala Ehugbo, Oka na Qhafia si kwado nke ¢ bula n’ime ha.

7.0  NRUTUAKA/NGUMI

94



Oyeoku, O. K. (2000) “Ehugbo Pottery as a Cultural Heritage Resourse”, A Published
Ph.D. Thesis submitted to the Department of Archeology, University of Nigeria.
Pp. 11-12.

Mbey. G. (2009). ‘Origin of Afikpo (Ehugbo)’, Excerpts from a pre-publication copy,
presented  with Ebonyi Online.com editorial changes

https://www.ebonyionline.com/origin-of afikpo ehugbo/

Ottengberg, S. (1968). Double Descent in an African Society: The Ehugbo Village
Group. University of Washington Press; 1st Edition, P.5.

Ogbalu, F. C. (1982). Animo: A Directory of Anambra and Imo States. Onitsha:
University Publishing Company.

Okafor, A. (2013) The Qka People. Retrieved from
https://igbocybershrine.files.wordpress.com/2013/01/awkapeople.pdf

YUNIT 3: AKUKQ ALA NDI OWERE NA NDI NGWA
NDINA

1.0  Mkpolite

2.0 Mbunuche

3.0 Ndina Kpom kwem
3.1 Akuko ala ndi Owere
3.2 Akuko ala ndi Ngwa

4.0 Mmechi

5.0 Nchikota

6.0 The omume

7.0  Nrutuaka/Ngumi

1.0 MKPOLITE

I lebanyela anya n’etu ufodu obodo di n’ala Igbo siri malite na yunit ndi gara aga. Na
yunit a, 1 ga-elekwuzi anya n’akuko ala ndi Owere na Ngwa iji ghota etu obodo abuo ndi

a siri malite, ebe ha si puta nakwa akuko odinala e ji akowa akuko ala obodo ndi a.

2.0 MBUNUCHE
Na njedebe ihe omumu a, 1 ga-enwe mata

a. Etu obodo abuo ndi a si malite.
b. Akuko odinala ndi obodo a ji akowa mmalite ha.

¢. Obodo ndi mebere ha.

3.0 NDINA KPOM KWEM
3.1 Akukog ala Owere

Owere bu otu n’ime nnukwu obodo e nwere na steeti Imo; ya bu obi govment steeti Imo.
O so n’otu ebe kacha mepee emepe ma na-ekpokwa oku n’ala Igbo. Akuko banyere etu
Owere siri malite ma ¢ bukwanu etu na mgbe e guzobere obodo a bu nke otuty mmadu
na-amabeghi. E debeghi otutu akwukwo maka nsiripu ya. Nke a mere na ihe a mara

banyere etu Owere siri malite bu nke sitere n’akomako.

Aha onye guzobere Owere bu nwoke aha ya bu Ekwem Oha. Aha nne ya bu Aruugo. O
bu na senchuri 1400AD ka Ekwem si n’Umuori nke di n’Urata di n’okpuru ochichi
Owere Noot puta, guzobe ebe a ma ta a di ka Owere. Ekwem bu onye a muru n’Umuori;
o siri n’Umuori gbapu 0so ndu oge nwa nne ya nwoke bu Ndum choro igbu ya; ¢ gbagara
Owere. Di ka akuko siri koo, ihe butere esemokwu daputara n’etiti Ekwem na nwa nne ya
Ndum (onye a ma di ka Ndumoha) bu ike ehi e jiri lie nna ha, bu onye ndi obodo niile
(Umuori) na-akwanyere ugwu.

Ekwem bu okpara; mana oge nna ya nwury, o nweghi ego iji zuta ehi a ga-eji lie nna ha.
Nke a mere Ekwem jiri rig nwa nne ya nwoke nke ¢ toro bu Ndum ka ¢ zuta ehi ahu.
Ndum kwetara wee zuta ehi ahu. Mana ebe nsogbu siri putazie bu na oge e lichara nna
ha, chozie ike ehi e jiri lie ya. Ndum kwuru na ¢ ga-ewere isi na obi ehi ahu nakwa akuku
ahu ehi ahu kwesiri igara okpara (Ekwem). The mere o jiri kwuo nke a bu na ¢ siri na ¢ bu
ya zutara ehi e jiri lie nna ha. The a Ndum kwuru were Ekwem iwe nnukwu; o jury na o
gaghi enye Ndum ihe ndi ahu maka na ¢ mara ihe nke ahu putara. E leghi anya, o chere
na inye Ndum akuku ehi ahu ¢ choro n’ihu mmadu niile putara iwere ikike ya di ka
okpara nyefee nwa nne ya nke ¢ toro. Ojuju Ekwem juru inye Ndum akuku ehi ahu

kpasuru nnukwu esemokwu n’etiti umu nne abuo a.

A kporo ndi Oha Urata ka ha bia dozie esemokwu a daputara n’etiti ymu nne abug ndi a.
Ka ndi okenye biara, ha doziri ikpe ahu di ka omenala ndi obodo ha siri di site n’ime ka
Ekwem bu okpara were oke ruru ya. Mana etu e siri kpee ikpe ahu adighi Ndum mma
n’obi, o0 wee choo uzo ¢ ga-esi gbuo nwa nne ya bu Ekwem. Oge Ekwem choputara maka
nkata Ndum na-akpa iji wepu ndu ya, o0 kpokoro ezi na ulg ya nakwa ndi niile na-ejere ya
ozi n’ulo, gbapu n’ime abali gbaga n’Egbu nke bu obodo di ha nso. A kowara na ¢ bu
n’Egbu ka a na-alu nwa nne Ekwem nke nwaanyi mgbe ahu. Oge Ekwem gbatara 9so
ndu n’Egbu, nwa nne ya nwaanyi turu egwu na e nwere ike Ndum achota Ekwem n’ebe
ahy; nke a mere o jiri gwa Ekwem ka ¢ hapu Egbu gbaga ebe mmadu enweghi ike imata
ebe 0 ng. Odu a nwa nne Ekwem nwaanyi duru ya di ya mma; ¢ wee gwa nwa nne ya
nwaanyi na ¢ buryu na o rue ebe 0 ga-ang na ¢ ga-aku igba iji gwa ya na o ruru n’udo
nakwa ime ka ¢ mata ebe ¢ ng. Ka o ruru n’ime abali, Ekwem kpokwara ndi be ya niile,
were mpanaka a na-akpo ‘owa’ maka ithu uzo si n’Egbu puo; ogbagara n’elu ugwu, nke a
ma ta a di ka Ugwu Ekwema wee biri n’ebe ahu.

Ka Ekwem na ndi be ya ruru n’ugwu ahuy, ha kudara ume. Ekwem si “Ewerela m ihe
mara m aka”. Ekwem kuru igba di ka ya na nwa nne ya nwaanyi siri kpaa; o rue n’echi

ya, nwa nne ya nwaanyi achota ya ebe ahu ma loghachikwa Egbu. Ha huru ji rie (nke a

bu nri mbu e riri n’Owere) ma kelee Chukwu maka nchekwa o nyere ha nakwa etu o siri

duo ha ije - ajo anumanu di iche iche juputara n’ohia ahu. O bu oge ndi ocha biara webata

ekpemekpe uka ka ndi CMS supere Owere ka o bury Owerri.

3.2 Akuko ala ndi Ngwa

Ngwa, obodo di na Abia steeti, so otu n’ime obodo kachasi n’ibu n’ala Igbo niile nakwa
na Odida Anyanwu Afrika. Osimiri Imo kewara ndi Imo na ndi Ngwa n’akuku ndida
anyanwu. Akuku nodebere ebe Osimiri Imo ka a na-akpo Isiala Ngwa. Obodo ha na ndi
Ngwa gbara agbata-obi n’ebe Owuwa-anyanwu Ugwu bu ndi Isuogu. Osimiri Imo, nke
kewara ndi Ngwa na ndi Mbaise na-aru oru oke ala, nke di n’etiti ndi Ngwa no n’odidia
anyanwu na Omuma-Echie rue n’ebe ndida anyanwu. Ndi Asa Ndoki na ndi Ngwa

gbakwara agbata obi n’ebe ndida.

Akuko banyere etu Ngwa siri malite ma ¢ bu ebe ha siri bia ebe ha bi ta a nakwa obodo
Igbo ndi 0zo bu nke gbadoro ukwu n’akuko a koro n’onu. J.N Oriji weputara oge mee
nchocha banyere akuko ala ndi Ngwa. Akuko nwa amadi wekotara gbadoro ukwu n’etu
na ebe ndi Ngwa siri bia n’ebe ha no ugbu a, omenala ndi Ngwa, ekpemekpe na ihe ndi
0z¢ di mkpa imata banyere ndi Ngwa. Naani ihe di mkpa n’the omumu a banyere ndi
Ngwa bu imata mgbe na ebe ndi Ngwa siri bia n’ebe ha bi ugbu a. A gaghi abanye

n’akuko ndi 0zo.

Akuko ala na etu ndi Ngwa siri bia biri n’ala ha bi ugbu a bu nke a koro na ha mere mgbe
otutu mmadu mere oke njem e jiri guzo otutu obodo n’ala Igbo. Ndi Ngwa na-akowa na o
bu n’Umunneoha nke di na mpaghara Owere ka ha siri malite ndu. Ha na-ekwukwa na ¢
bu n’Umunneoha ka ndi nna nna ha siri bia n’ebe ha no ugbu a mana omenala ndi
Umunneoha na-akowa na ndi Ngwa ahapula biri n’ebe ha bi ugbu a tupu e guzobe arusi
obodo ha bu Igwe-Ka-Ala n’ihe di ka senchuri 1600AD ma ¢ bu iri na asaa gara aga. Ka
o sila di, Oriji kowara na ihe kpatara ndi Ngwa jiri si Umunneoha puta, nakwa njem ndi
0z0 € mere n’owuwa anyanwu Naijiria n’oge ochie ahu bu nke mere e jiri guzobe obodo

di iche iche n’ala Igbo bu mbata otutu ndi si n’obodo di n’Agbo batara na mgbadata ala

98



Igbo. Oriji kwukwara na ¢ bu n’ihi na gnu ogu ebe obibi ndi si ebe di iche iche bia biri
n’Owere bawanyebere; nke a mere ka ndi mmadu karia akari n’Owere n’oge ochie ahu.
Nke a mere ka ala ebe a ga-ako ihe koo uko. Ndi mmadu bidoro puwa jewe n’ebe 0zo iji
chota ala ha ga na-ako ihe nakwa ebe obibi. Ndi Ngwa na ndi Ikwere sokwa n’ime ndi a

puruny.

Ka ndi Ngwa siri n’Umunneoha pug, ha gafere Amaigbo rute Ezinihite ebe ha noro
gbasaa gaa ebe di iche iche. Ufodu gara n’ebe odida anyanwuy na mpaghara Umuahia,
Etiti na Mbaano ebe ndi 9zo gara n’ebe ndida anyanwy na mpaghara Qkpuala Ngwa;
n’ebe a, ha wubere agburu Ngwa. N’egbughi oge, ndi Ngwa bidoro gbasawa rue Asa,
Ndoki na Boni nke di n’owuwa anyanwu Delta. Ndi Ikwere, n’aka nke 9zo, gawara n’ebe

Orata n’ime Qkpuala, Echie na Isiokpo ebe ha noro guzo agburu Ikwere.

Ta a, e kewara Ngwa na mpaghara na mpaghara nke nochitere anya okpuru ochichi di
iche iche. Okpuru ochichi ndi a niile nwekwaziri obodo di iche iche dikwazi n’okpuru ha.

E nwere Isiala Ngwa. Osisipma Ngwa, Obi Ngwa, Obigma Ngwa na ndi 9zo.
NNWALE ONWE 1

a. Kedu aha onye guzobere Owere?

b. Obodo ole biakotara mebe Ngwa

40 MMECHI/NCHIKQTA

A hula na yunit a etu obodo abuo ndi a siri malite. The 9zo a kuzikwara na yunit a, by na
akuko ala obodo naabo ndi a; akuko ha na-akwado uma okwu na-akowa na nsiripu ndi

Igbo si n’ebe ndi 0zo n’ime Naijiria.

5.0 IHE OMUME

Choputa etu obodo gi si malite ma deputa ya n’uzo doro anya.

